
Н иколай Максимов Канаш  районӗнчи Кӑш- 
наруй ялёнче 1944 ҫулта ҫуралнӑ. Уссе ҫитӗн- 
ме Йӗпреҫ районӗнчи Эйпеҫ ялне куҫса кайнӑ. 
Х ӑй каланӑ тӑрӑх, вӑл сатирик пулма ҫурал- 
ман-мӗн, анчах чун-чӗри ӑна итлемен. Вун- 
пиллёке ҫитсен, кулӑш  лаҫҫинелле талпӑнма 
тытӑннӑ. В уяултта пуссан, «Вис» ятлӑ калав- 
па Йёпреҫ райхаҫачӗн премине ҫёнсе илнё. 
•Кёрсе кайнӑ вара кулӑш  лаҫҫине ш аларан 
та шала. Х аль вӑл хӑй ертсе пырать ҫав лаҫ- 
ҫа, ҫунтарать те ҫунтарать йӗплӗ хулӑпа тӗр- 
лӗрен йӑх-яха, малашне те ҫунтарма сӑмах 
парать. Эппин, ҫӑмӑлах пулмӗ-ха путсӗрсен 
пурнӑҫӗ.

К А Л А В С Е М

ҪЁНЁ ҪУЛ... ИЮЛЬТЕ

Ячӗ тӗлӗнтерет, тетӗр-и, калавӑн? Эппин, йӗркипе кала- 
са парам.

Пӗр виҫӗ уйӑх каярах пулчӗ ку. Пыратпӑр ҫапла виҫ- 
ҫӗн урампа. Сылтӑм енче—эпӗ, сулахайра—Кӗркури, вар- 
ринче—паллах, Маруҫ. Мӗншӗн «паллах»? Мӗншӗн тесен 
виҫӗ ҫул ёнтӗ ялан  ҫапла, ҫыхса янӑ пек, пӗрле ҫӳретпӗр 
эпир... Каллех «мӗншӗн», тетӗр-и? Ӑна-кӑна хӑвӑрах чух- 
латӑр пулӗ-ха.

Тус-пӗлӗшсемшӗн, чӑн та, ку кулкалам алӑх ҫеҫ. Пирӗн- 
шӗн вара—кашци кун чуна касакан м ӑка ҫӗҫӗ. Тӗрӗсрех, 
Кӗркурипе иксӗмӗршӗн. Маруҫа мӗн'— суйла кӑна! Ҫапах 
мӗн тӑвас-ха? Кӗркурипе вӑй виҫе пуҫлас—ачаран пӗрле 
ӳснӗ туссем эпир. Тата сисетпёр, ун чух Маруҫ иксӗмӗре 
те каҫарас ҫук. Кураймасть вӑл тавлашӑва чыш кӑпа тат- 
са пама хӑтланакансене.

Ҫапах татӑклӑ ответ илтмеллех пирӗн, калаҫса татӑл- 
*гӑмӑр юлашкинчен Кӗркурипе. Унсӑрӑн, атьсемӗр, иксё- 
мёртен пӗри ёмӗрлёхех хусаха юлас хӑруш лӑх курӑна 
пуҫларё. Кам пӗлет, тен, нксёмӗре те тӑратса хӑварӗ?

Ҫапла чипер пынӑ ҫӗртех—мӗн пулать те мён килет!— 
Кӗркурипе икӗ енчен тӑп! чартӑмӑр Маруҫа.

— Мӗн пулчё тата?—чӑр! пӑхрӗ вӑл.
— Ара... эпир Кёркурипе... мӗн... татӑклӑн...
Эй, тӗнче кулли! К алас сӑмаха калаймастӑп-ҫка ҫавӑн 

кӑвак куҫӗнчи вылянчӑк йӑлтӑрккасене курсан. Ун пек 
чух ӗҫ мёнпе пётесси паллӑ: пчнх! туса илчӗ Маруҫ ал- 
липе ҫӑварне хупласа, унтан чӑтаймарӗ, йӗс ш ӑнкӑрав 
куллине пӗтӗм урам тӑрӑх янратса ячӗ. Юрать Кӗркури 
манаш кал мемме мар.

—Пёр сӑмахпа, — ҫирӗппён каларӗ вӑл,—татса пар: 
кама качча тухатӑн эсӗ? Кирек хӑшне тухсан та, нихӑшӗ



те кӳренмё, туйне те Октябрь уявёнче пёрлех ирттерёпёр. 
Енчен, иксёмёр те кӑм ӑлна каймастпӑр пулсан, мёнех... 
Анчах татӑклӑ калаҫу пултӑр паян.

Ак, тинех лекрё пирӗн Маруҫ та! Кёрхи папул ми пек 
хӗрелсе кайро, пуҫне усрё, ним калам а аптӑранипе тутӑр 
шерепине пёр пӗтӗрет, пёр сӳтет. Ара, шутласан, пёр кач- 
чӑсӑр тӑрса юлма пултарать вал халё.

А нчах Маруҫ вӑл Маруҫах ҫав, пирӗн пеккисемех ҫакла- 
таймӗҫ ӑна серепене. Тупрӗ-тупрех майне-меслетне.

— Эпё, —терӗ ҫакскер йӑваш  сасӑпа,—килӗшме те пул- 
тарӑттӑм . Анчах кёркунне качча тухас килмест ман.

— Апла пулСан, Ҫӗнӗ ҫулта тӑв&пӑр туйне,—эпӗ те 
хӑю ллантӑм  хайхискер.

— Аюк, — хирӗҫлерӗ М аруҫ,—хӗлле пушшех те кӑ- 
м ӑллӑ мар. Вӑт, калӑпӑр, июльте пулсан... Хӗртсе хӗвел 
пӑхать. Тавралӑх ҫу илемӗпе ешӗлленнӗ. Чун хӑй тӗллӗ- 
нех хӑпартланса тӑрать... Э?

Кӗркури кӑм ӑлсӑр. Эпӗ те лӑпкӑ мар, паллах.
— Каллех чике тӑршшӗ лартасш ӑн пире,—мӑкӑртатса 

илчӗ Кӗркури. — А нчах эпир паянах татӑклӑ ответ ил- 
тесшӗн. Чӑнах, ҫитӗ пире муритлесе.

Маруҫ тем ш ухӑш тытрӗ.
— Ю рӗ,—терё хайхи. — Ҫӗнӗ ҫула июльте тӑваятӑр 

пулсан, качча тухм а килӗшетӗп.
Пирӗн куҫ-пуҫ чарӑлса кайрӗ. Ара, тӑр-кӑнтӑрла мӑш- 

кӑллать-ҫке ку пирӗнтен!
— А нланмарӑр-им?—эпир кӑмӑлсӑрланнине сисрӗ Ма- 

руҫ. — Эх, эсир те ҫав! Ҫёнӗ ҫул тӗлне ҫулталӑк ҫурӑ 
планне хӑшӗ м аларах тултарать—ҫавна качча тухатӑп. 
А кӑ ман сӑмахӑм !—пирӗн хуш ӑдан вӑрт! тухрӗ те уттара 
пачӗ хӗр.

Кӗркурипе иксёмёр те шанк! хытса тӑрса юлтӑмӑр.
Кунта кӑш тах ӑнлантарса парас пулать. Маруҫ вӑл Ма- 

руҫ кӑна мар, вӑл — пирӗн участокри комсорг та. Пирӗн 
заводра кӑҫал Конституци кунӗ тёлне ҫулталӑк планне 
тултарассишӗн социализмла ӑм ӑрту сарӑлса кайрӗ. Мару- 
ҫа ку ҫеҫ ҫырлахтармасть-мӗн, ун шучёпе, пирӗн щехра 
ҫулталӑк ҫурӑ планне те тултарма май пур имёш. Ҫапла 
вара ҫӗнӗ ҫул чӑнах та шӑп июльте килсе тухмалла... Ҫак 
ӑм ӑртӑва хам ӑрӑн комсомолецсемпе ҫамрӑксен участокне 
пуҫарттарасш ӑнччӗ вӑл. А нчах эпир шарт та март килёш- 
мерӗмёр. Чӑнах, калам а канас та, енчен, сӑмаха тытай- 
масан? Пӗтӗм завод умӗнче намӑс курӑпӑр, терӗмёр. Халь, 
ав, еплерех пулса тухать-ха. Маруҫ хушнине тумасан та 
май ҫук-ҫке.

Мён тӑвӑн, ҫанӑ тавӑрса ӑм ӑртма ты тӑнтӑмӑр Кёрку- 
рипе. Нумай тираж лӑ хаҫатра таҫтан сиснӗ ҫакна, пирӗн 
ӑм ӑрту ҫинчен пӗр пысӑк статья пичетлесе кӑларчёҫ. Ак 
хайхи, Маруҫ ӗмӗчӗ тинех тулчӗ пулас: пётӗм цехӗпе кӗр- 
лесе кайрӗ вӑл сӗннӗ ӑмӑрту.

Вӑл ҫапла пулӗ-ха та, ман ун-кун ш ухӑш  мар. Манӑн 
Кӗркурирен иртсе каймалла. Унран иртесси вара—ҫӑмӑл 
мар. Кунта вӑйпа нимех те тӑваяс ҫук, пуҫ тавра кӑш тах 
ҫавӑрттарса пӑхмалла.



Заготовкасене касакан автомата тухӑҫлӑрах ӗҫлеме май- 
лаштартӑм хайхи. Ансатскер ҫеҫ. Ёҫ тухӑҫлӑхӗ тӳрех ҫи- 
рӗм процент ытла ӳссе кайрӗ. «Ну, тусӑм Кёркури,—шу- 
хӑш латӑп хам ,—Маруҫна' тек курӑн и?»

Пӗррехинче иртсе пыратӑп ҫапла унӑн станокӗ умӗпе. 
Вӑт, тамаша! Хулӑ пек татнӑ металл ҫурма ункӑсене хӑй 
пӑрмасть иккен вӑл, ку ёҫе темле эрешмен картп евӗр
механизм туса тӑрать. Акӑ, ме сана ҫӗнтерӳ.

Кӗркури те тепӗр кун ман станок умӗнче ҫавнаш калах
ҫӑвар карса пӑхса тӑчӗ. Мӗн тӑв&н ун пек чухне...

-з- Итле-ха,—тетёп ҫакна,—тавай эп сан механизмупа 
усӑ курам, эсӗ—манӑннипе...

Ёҫ шӑх&рса кӑна пырать хайхи. Пире кура ыттисем те 
станокӗсене ҫӗнетсе лайӑхлатрӗҫ. -Цех уйӑхри плана 136 
процент тултарчӗ. Ёмӗрне илтмен япала! Ҫапах маншӑн 
савӑнӑҫ пулмарӗ ку: Кӗркури пуринчен малта пырать.
Эпӗ вара унран ҫур процент юлнӑ. Ҫур процент! Калӑр- 
ха, мӑш кӑл мар-и вара ҫакӑ?

Тепӗр уйӑхра пушшех хытӑрах ёҫлеме пуҫларӑм. Заго- 
товкӑсене ретӗн-ретӗн хуракан япала шутласа кӑлартӑм. 
Анчах Кӗркури тата ӑслӑрах пулчӗ иккен: икшер татӑка 
харӑсах авма пуҫланӑ. Каллех пёр-пёрин «опычӗпе пал- 
лашма» тиврӗ. Ҫитменнине, ыттисем те хыҫран таптасах 
пыраҫҫӗ.

«Ну,—тетӗп хама хам ,—декабрьте те Кӗркурирен иртей- 
месен, пӗтрӗн эсё...» Ёненетӗр-и, пирус туртма пӑрахрӑм. 
Мӗн чухлӗ вӑхӑта пустуй пӗтерет ҫав анкӑ-минкӗ.

Сентябрь варринчех ҫулталӑк ҫурӑ планӗ тулчӗ. Эпир 
ҫаплах тупӑшатпӑр...

Уйӑх вӗҫӗнче итогсене пӗтӗмлетнӗ чухне чӗре ҫурӑлса 
каятчӗ пулӗ: ҫук, ҫӗнтереймен эпё Кӗркурие. Каллех ҫур 
процент к ая  юлнӑ. Ҫур процент!

Ларатӑп хайхи Ҫӗнӗ ҫул умён килте. Пуҫра, хӑвӑрах ӑн- 
ланма тивёҫ, асар-писер шухӑшсем. Чӑнах, ҫынсем савӑ- 
наҫҫӗ халӗ, Ҫёнӗ ҫула кӗтсе илме хатӗрленеҫҫӗ. Вӗсем те- 
лейлӗ, вӗсем ҫунатлӑ! Ман вара мӗн тумалла?

Сасартӑк телефон ш ӑнкӑравӗ янӑраса кайрӗ.
— Итлетёп,—тытрӑм трубкӑна.
— Ҫывхарса килекен уяв ячӗпе саламлатӑп сана. (Ма- 

руҫ-ҫке ку!) Ма килте йӳҫсе ларатӑн? Кур-ха, ҫанталӑкё 
енле чипер...

— Кулатӑн пулать, мӑш кӑллатӑн...—ним калайман ен- 
не мӑкӑртатрӑм  эпӗ.

— Эсӗ Ху кулатӑн манран!—сасартӑк кӳренчё Маруҫ. — 
Ю рататӑп, тетӗн мана. Ҫӗнё ҫулта туй тӑвасш ӑн пек 
калаҫаттӑн. ЗАГСа кайма та чӗнместён ху...

Мӗн калаҫать вӑл? Ӑнланаймастӑп.
— Ара, ҫур процент-ҫке...
— Мёнле «ҫур процент»?
— Кӗркурирен ҫавӑн чухлӗ юлнӑ эпӗ...
— Эх, эсӗ те ҫав, «ҫур процент»... Пурпӗр сана юрата- 

тӑп эпӗ...
Халӗ ӑҫта васкатӑп, тетёр эсир? ЗАГСа, паллах. Кӗр-



кури-и? Мён тӑвӑн ӗнтӗ. Маруҫӑн та чӗри пӗрре ҫеҫ. Те- 
пёр тесен, Кӗркури чӑн-чӑн тус вӑл, пирӗн телее ӑнла- 
нать. Хӗрне вара ӑна та тупса парӑпӑр. Маруҫпа иксё
мёр. Ҫитес Ҫӗнӗ ҫулччен.

ПОСЫЛКА

Кулине мӗн иртенпех ёштеленсе ҫӳрет. Нӳхрепрен шӑрт- 
тан илсе кӗчӗ, эрне каялла хатёрленӗ ик мӑш ӑр ҫӑм чӑл- 
ха пуҫне пӗрле чӗркесе хучё, ӗнер ҫеҫ ҫыхса пӗтернӗ мӑ- 
ш ӑр алсиша, ҫуса кӑм ака ҫумне типме ҫакнӑскере, тыта- 
ты та пӑхкаларӗ. Унччен те пулмарӗ, упӑш ки касса хунӑ 
фанера татӑкӗсенчен ещӗк ӑстала пуҫларӗ.

— Кули-ин, э, Кулин, мӗн ҫак эс наян айна вут хунӑ 
пек вӗткеленен?—кӑмӑлсӑррӑн мӑкӑртатрӗ мӑш ӑрӗ Ҫӗпри- 
тун, машина-трактор паркӗнчен хуралтан таврӑннӑскер.— 
Илтетне? Канма мишетлен теп-ҫке?

— Э-эй, ҫавӑн ӗмёрӗпе канасси вара,—алляне лаш  сул- 
чӗ Кулине. — Х уралта ҫӗрӗпе хуп турттарни ҫитмен... Луч- 
чӗ ҫапса парасчӗ ещӗк, хӗрарӑм  ӗҫӗ мар вӑл ҫапах та.

— Экке-ей, мён тума кирлӗ пулчӗ тата ещёкӗ?
— Мӗн тума, мӗн тума... Кӗҫ-вӗҫ уяв ҫитет. Совет Ҫа- 

рӗн уявӗ. Ара, посылка ярса памаллах пуль ывӑлӑмӑра, 
савӑнтарм алла пуль кӑш тах.

— Ат!—ним калам а аптрарӗ Ҫӗпритун. — Ма-ха, эп
пин, чӑлха пуҫӗсемпе-темскерсемпе аппаланан? Ҫарран 
ҫӳрет-и пирӗн Ваҫлей салтакра, ҫара аллӑн-и? Лайӑх ди- 
мёд хатӗрле те ун вырӑнне...

— Тыт-ха эс луччӑ мӑлатукна! — тарӑхсах кайрӗ К ули
не. — Тыт халех, ҫапса пар ҫак ещёке.

Вара каллех кускала пуҫларӗ. «Эй, ҫав Ҫӗпритун ӑна- 
кӑна ӑнланӗ-и,—мӑкӑртатрӗ хӑй пӗрре ӑш ӑ кӗпе-йӗм, теп- 
ре хулӑн пуртенкке иле-иле хунӑ май. — Ваҫлейӗ начарк- 
каскер-ҫке пирӗн, ш анкӑ пек хытанкаскер ҫеҫ. Ҫурҫёре 
лекрӗ ҫитменнине. Ҫав шинельпе те атӑпа епле чӑтаять- 
ши, мӗскӗн...»

— Ҫӗпритун, иртнӗ эрнере укҫа ятӑн-и эс Ваҫлей пат- 
не?—сасартӑк аса  илчӗ Кулине.

— Янӑ ӗнтӗ, янӑ! Таҫта хурап пуль сан вун тенкӗ укҫу- 
на,—хӑйне ҫапла шанманшӑн тарӑхса ҫатлаттарчӗ те 
Ҫӗпритун юлашки пӑтине, шап! лартрё ещӗке сӗтел ҫине:



— Me, тултарах ӗнтӗ кирлӗ-кирлӗ марна.
Кулине упӑшки йӗпленине асӑрхаманҫи турӗ, япалисе- 

нӗ ещӗке вырнаҫтарма пнкенчӗ.
— Эс, Ҫӗпритун, пӗртте ашшё пек м ар,—калаҫрӗ ӗҫленӗ 

хуш ӑрах хӑй. — Эпӗ тӑрӑш масан, кам  тӑрӑш тӑр ывӑлӑ- 
мӑршӑн, э? Посылка яни мӗн вӑл? Вӑт, салтакран таврӑ- 
нё те ак, кин кӗртмелле пулӗ. Эппин, хёр шырама тытӑ- 
нас пать халех.

— Сансӑр тупаймасть пуль ӗнтӗ.
— И-и, ӑҫтан туптӑр ҫав ача-а. Именчӗкскер-ҫке, вӑтан- 

чӑкскер, пӗртте сана хывман.
— Сана та хывман апла,—парӑмра юлмарӗ Ҫӗпритун.
А нчах Кулине тек тавлашмарӗ, пӗрех усси ҫук, санпа

калаҫса ҫӑвар тутине сая яни ҫеҫ тенешкел, алӑ кӑна сул- 
чӗ. А кӑ вӑл, посылка ещӗкне хупса пӑтапа ҫапсан, вас- 
кавлӑн тумлана пуҫларӗ. Ҫак самантра пӳрт алӑкӗ уҫӑлса 
кайрӗ те сивӗ пае кӗрсе тулчё, вӑл сирӗлнӗҫемӗн куҫ умне 
Лисук почтальонка тухса тӑчё. Хулпуҫҫи урлӑ пысӑк сум
ка ҫакса янӑ хӑй, хул хушшине темле ещӗк хӗстернӗ.

— Ман килес,—терӗ хӗр янкӑр уҫӑ сасӑпа.
— Килех, килех, ирт тӗпелелле,—хапӑл турӗҫ Кулинепе 

Ҫёпритун пӗр харӑс.
— Посылка,—терӗ хӗр, сывлӑш ҫавӑрса илсен.
Кулине упӑш ки ҫине кӑн! пӑхрӗ.
— Ия, хатӗрлерӗм те-ха, халь-халь почтӑна кайса ле- 

ҫес тесеттӗм... i
— Ӑнланмарӑр эсир,—йӑл кулчё Лисук. — Хӑвӑра 

килчё посылка. Ваҫлейрен.
— Ваҫлейре-ен? — тӗлённипе лак  ларчё пукан ҫине 

Кулине. — Чим-ха, темскер пӑтраштармастӑн-и эс, хӗрём?
— Чӑнах Ваҫлейрен,—ҫирӗплетрӗ Лисук.
Кулине пӗр хушӑ ним тума аптраса ларчӗ, унтан упӑш- 

кине хӑтӑрса тӑкрӗ:
— Мён пӑхса тӑран тата? Тыт та пуртӑ, уҫ ещёке!
Ҫӗпритун сак айӗнчен пуртӑ туртса кӑларчӗ, хиркеле-

хиркеле ещӗке уҫрӗ. Кулине унти япаласене ухтара пуҫла- 
рӗ. А к тамаша! Кролик ҫӑмӗнчен ҫыхнӑ мӑн тутӑр, хулӑн 
кофта тата ытти япаласем-мӗн унта... Чим-ха, темёнле кон
верт пур тата шалта. Кулине ӑна уҫса пӑхрӗ—ҫыру иккен. 
Нимӗн те ӑнкарса илейменскер, вӑл Лисука ҫав ҫырӑва 
вуласа пама ыйтрё. Хӗр турткалаш са тӑмарӗ.

«Сывӑ-и, атте, анне!—пуҫларӗ вӑл вулама. — Эсир ярса 
панӑ укҫана тӑршшӗпех пухса пытӑм та анне валли ӑш ӑ 
тумтир туянтӑм. Укҫи те, ытти те нимӗн те кирлӗ мар 
мана, тархасш ӑн ан чӑрманӑр. Пурте ҫителӗклё салта- 
кӑн...»

— Кунта сӑнӳкерчӗкӗ те, пур,—пӗлтерчӗ Лисук, конверт 
ӑшне тепре пӑхса илсен.

— Ну-кӑ, ну-кӑ,—кӑсӑкланчӗ Кулине, сӑнӳкерчӗке ал- 
лине илсе. — Чим, ара, ман ывӑл мар ку! Эс, хӗрӗм, йӑ- 
нӑшпа илсе килтӗн пуль посылкуна.

— Мӗнле сирӗн ывӑлӑр мар? Ваҫлеех-иҫ,—хирӗҫлерӗ 
Лисук.

— Чӑнах та Ваҫлеех-ҫке, мён ара эс,—ҫирӗплетрӗ Ҫӗп- 
ритун та. — Хӑвӑн ывӑлна паллами иултӑн-и?





— Ваҫлеех!—килӗшрӗ Кулине те. —Ч ӑнах та Ваҫлеех! Еп- 
ле тёрекленсе кайнӑ, пӑх-ха эс ӑна, тӑруках паллаяс та 
ҫук. Эх, курасчӗ халь ӑна...

Кӑна илтсен, темшён, Лисук пичӗ ҫиҫсе илчё.
— Тепрер уйӑхран Ваҫлей хӑй те килсе ҫитӗ а к ,—хавас- 

пах пёлтерчё хёр. — Ракета лайӑх вёҫтернёшӗн отпуск па- 
нӑ, тет, ӑна.

— Ман ывӑл ракета вӗҫтерет-и?—шалт тёлёнсе кайре 
Кулине. — А к тамаша! Эс кун пирки ӑҫтан илтнё тата?— 
терё вал чеен. — Пире ун пек-кун пекки ҫинчен нимён те 
пёлтерменччӗ-ҫке вӑл?

— Мӗн-xa, ман пата ҫыру яркалать те-ха Ваҫлей те- 
пёр чух,—хӗрелсе кайса пуҫне пёкрё хёр.

— Ак тамаш а!—сиксе тӑчӗ Кулине. — Ак тамаша-а!
Ҫӗпритун чӑтаймарӗ ҫакна курсан, сасӑпах кулса ячё.
— Эс мӗн лӑхлатан тата, аш ш ё?—хӑтӑранҫи пулчё Ку

лине, анчах пёрре халь ӗнтб хырӑмне тытсах ахӑлтатакан 
Ҫӗпритун ҫине, тепре, пуҫне пёкнӗ пулин те, куллине 
аран-аран чарса пчихлетекен Лисук ҫине пӑхса илчё те, 
хӑй те чӑтаймарӗ... •

Виҫё ҫыннӑн телейлӗ кулли чылайччен янраса тӑчё вара 
пӳртре.

ӐС ПАРАКАНСЕМ

Людмила Булочкина кулинари училищинчен вёренсе 
тухнӑ чухне мён тери савӑннине, тупата, сӑмахпа каласа 
та параяс ҫук. Ара, хӑвӑрах ӑнланма тивӗҫ. Пӗрремӗшё, 
вӗренсе пӗтернӗ. Иккӗмӗшӗ, пуринчен лайӑхрах паллӑсем- 
пе. Эппин, вӑл тӳрех хӑй тӗллӗн ӗҫлеме пултарать. Тинех 
пурнӑҫланать-ҫке ёмёт!

Анчах... (каҫарӑр йӑлана кӗнӗ ҫаврӑмшӑн) Людмилӑна 
ёҫлеме янӑ столовӑй заведующийӗ ӑна тӳрех пӑрлӑ шывпа 
пӗрӗхтерсе илчӗ тейён.

u Мӗнех, терӗ вӑл Булочкина хучӗсене тишкерсе тух- 
нӑ хыҫҫӑн,—хӗрачи эс тӑнлӑ-пуҫлӑскер пулас. Апла... А в
дотья Макаровна патнех ученицӑна я р а м -х ^  сана. Чи-чи 
пултаруллӑ повар патне!

Вӑт, ӗмӗтлен хӑв тӗллён ӗҫлесси ҫинчен... Лӗнчӗр-р! кай- 
Рӗ хӗрачан чӗркуҫҫийӗ. Ҫапах мӗн калӑн. Сӗнкёлтетрӗ Бу
лочкина заведующи хнҫҫӑн кухньӑналла. Часах вӗсем тем- 
ле шурӑ сӑрт ҫине кӑшт ҫеҫ пырса ҫапӑнмарӗҫ. Ҫакӑ пул- 
че те иккен Авдотья Макаровна аслӑ повар.

— Ват,^ хёрӗм, чи лайӑх наставница аллине паратап са
н а,—кймӑллӑн калаҫрё заведующи. — Ентӗ хамӑр коллек-



тивӑн ҫуррине яхӑн  ӑс парса ӳстерчӗ вӑл... Эс вара, Ма
каровна, тӑрӑш. Тулкки пулас пек туйӑнать ку хӗрача- 
ран...

— Юрӗ-ҫке-е,—ывӑс пек сарлака питне кулнӑ май 
пушшех сарса ячё аслӑ повар, унтан Булочкина ҫине ҫӳл- 
тен аялалла пӑхса илчё те хушса хучӗ. — Эп унран 
зразы... э-э... тьху, шуйттан чӗлхине, сразу ҫын тӑватӑп.

Ҫинҫешкемҫӗм, мӗнле вӗреннӗ-ха эс унта, училищ ӗре?—кӑ- 
сӑкланчё заведующи тухса кайнӑ-кайман аслӑ повар.

— П иллӗк паллӑсемпе ҫеҫ,—каласа хучё Булочкина, мух- 
танмалӑх сӑлтавӗ чӑнах та пулнӑран.

— Эппин, манса кай унта мӗн вӗреннине. Веҫех май!—те 
сӗнчӗ, те хушрӗ М акаровна.—Тульккӑ ҫавӑн чух ҫынна 
тухма пултаран, асту. Халь вара пуҫӑнар ӗҫе. Эс, чиперк- 
кем, пирвай купӑста яш ки патне тӑр-ха...

Мӗнех, яш ка патне пултӑр, эппин. Чи кирли вӑл—ху 
мён пултарнине-пӗлнине тӳрех кӑтартасси. Унсӑрӑн епле- 
ха кайӑн малалла. Ҫавӑнпа Булочкина хӑй пёлекен чи 
лайӑх рецептсемпе усӑ курма тӑрӑш рӗ: ӑна хатӗрлерӗ
яш кана ям аш кӑн, кӑна уйӑрса хучӗ ...'

— Эс, чиперккем, мён тӑван кап ла?— сасартӑк илтӗнсе 
кайрӗ хӑлхара аслӑ поварӑн ҫилленчӗк сасси, — Хӑна- 
вӗрле кётсе илме хатӗрленместӗн пуль те?

— Мёнле хӑна-вӗрле?.. — аптрарӗ Булочкина. — Никама 
та кӗтместӗп эпӗ...

— Эппин, м а темтепёр чы хатӑн та чы хатӑн хурана? 
Купӑста яш кине ҫапла пӗҫереҫҫӗ-и вара. К аплах пӗҫерсен, 
хӗрём, ӗмӗрӗпех ш анкӑ пек ҫӳрӗн... Мӗн вӑл яш ка? Вӑл, 
чиперккем, леш... мӗнле калатчӗҫ-ха... кӗпӗрнетӗкӗ. Пур 
ҫимӗҫе те пӑтратса пӗтернӗ, вӗҫне-хӗрне никам тупаяс 
ҫук. А пла тесен, ма пурне те чы хмалла унта? Перекетлес 
пулать кӑш тах. Турра шӗкёр, яш ка тӗрӗслекен машина 
никам та ӑсласа кӑларайман-ха ҫӗр ҫинче. Вӑт, чухла- 
тӑн-и? Тотӑ...

Пёр-ик кунран Булочкинӑна кофе патне тӑратрӗҫ. Ҫав- 
наш кал ансат ӗҫ хуш нӑш ӑн кӳренчӗ-ха вӑл пирвай. Ан
чах, чӑнципе, кофе хатӗрлесси кибернетика яшкине пӗҫе- 
рессинчен те кӑткӑсрах иккен.

— Ат, мур илесшӗ,—ӑс пачӗ ӑна каллех М акаровна,— 
шухӑшла-ха эс: кофе вӑл—хаклӑ порошок. Эппин, пере- 
кетле. К&шт кӑна ям алла ӑна, кӑ-ӑшт! ям алла, шыв пӑт- 
ранмалӑх. Сахӑрне вара йӗркеллех яр, чей ҫине янӑ пек 
мар. Ҫын пы лак япала ӗҫет те, кофе шӗвӗ иккенне те асӑр- 
хамасть. Чухлатӑн-и? Ку вӑл, тӑванӑм, леш... мёнлеччӗ- 
ха?.. Псӗхологи вӑл, чӑн-чӑн псӗхологи. Ю рататни кофе 
ӗҫме? Ант. Эппин, итле каланине...

Ҫапла Булочкина пӗр уйӑх хушшинче апат хатӗрлеме ҫӗ- * 
нӗрен вӗренсе тухрё. А кӑ ёнтӗ юлашки, чи татӑклӑ тап- 
хӑр та ҫитрӗ: ӑна апат валеҫнӗ ҫӗре тӑратрӗҫ. Авдотья 
Макаровна каланӑ тӑрӑх, кунта общепитра ӗҫлекенён пӗ- 
тём анлӑ пултарулӑхӗ палӑрма тивёҫ. У рӑхла каласан, 
экзамен кунта.

— Вӑт, калӑпӑр, эс гуляш  антарса паратӑн,—тепёр хут 
ӑнлантарчӗ Булочкинӑна аслӑ повар смена умён. —Гуляш 
вӑл, чиперккем, кӗпӗрнетӗкӗ те, псёхологи те мар. Гуляш



вӑл — аслӑ матӗматӗкӗ! Ма лекеҫҫё хӑшпӗр столовӑйсем 
«Капкана»? Ма тесессӗн, хыткукарсем ӗҫлеҫҫӗ вӗсенче. Эс 
ан хӗрхен, хурса пар кирлӗ чухлех... пӑттине. Юрмине те 
ҫителӗклех яр. Ашне вара... Мӗнле? Чӑн сӑмах, аш  вӑл— 
хаклӑ ҫимӗҫ. Калӑпӑр, тӗрӗслесе пӑхаҫҫӗ эс хунӑ порцие, 
виҫи ун шӑп та шай... Чухлатӑн-и? Матӗматёкӗ!

Анчах ку хутӗнче Булочкинӑна яш ка ҫеҫ антарма хуш- 
рӗҫ-ха.

А к ӗнтё, столовӑя уҫмалли вӑхӑт та ҫитрӗ. А лӑк ҫинчи 
ҫекӗле, турчка пысӑкӑшскерне, шалтлаттарса вӗҫертрёҫ. 
Ҫавӑнтах алӑк  уҫӑлса кайрё те зала ҫынсем кёрсе тул- 
чӗҫ. Булочкина ҫӑпалапа пӑтратеа илчӗ яш кана (курччӑр 
пурте: шыв кӑна мар унта), анчах, аслӑ повар хыҫалта 
ш ӑтарас пек пӑхса тӑнине туйса, ҫиелтен чи тӑрӑ шӳрпе- 
не ӑсса ячӗ турилккене. Тата ҫерҫи сӑмсинчен те пӗчӗк- 
рех аш  турамӗ чӑмтарчӗ...

Ю лашкинчен тинех кӗтнӗ самант ҫитрӗ. Булочкинӑпа 
аслӑ повӑра заведующи хӑй патне чӗнсе илчӗ.

— Макаровна, пирӗн Людочка чиперех хӑнӑхса пырать 
пуль ӗҫе? — ҫепӗҫҫӗн ыйтрё вӑл наставницӑран.

— Ман шутпа, хӑй  тёллён ӗҫлемелӗх пиҫсе ҫитрӗ 
вӑл,—рехетленсе пӗлтерчӗ ӑна аслӑ повар.

Булочкина вара хаш! сывласа илчӗ ҫеҫ. «Виҫӗ ҫул ёҫ- 
лемелле-ҫке направленипе килнё хыҫҫӑн, виҫӗ ҫу-ул!» — 
пӑраларӗ шухӑш унӑн пуҫне.

ЧИ ПЫСӐК НАЧАЛЬНИК

Чип-чиперех пурӑнатчё Матӗрне кинемей. Ара, виҫём- 
ҫул пеней ӳстерчӗҫ унӑнне, пӗлтӗр тата хӑтлӑ хваттер па- 
чёҫ. Вут хутмалла мар, шыв кӳрсе тертленесси ҫук, мун- 
ча хутма та кирлӗ мар... Хваттерне те лифт тени вӑшт 
ҫеҫ илсе хӑпартать. Пӗр сӑмахпа, чӑн ырлӑх ҫав ёнтӗ, чӑн 
ҫӑтмах. Тепёр тесен, фабрикӑра вӑт&р ҫул ытла вӑй хунӑ 
ҫын тивӗҫех ӑна.

Ҫапли ҫаплах-ха та, анчах асӑрханӑ-и эсир: тӑп-тӑр уяр 
кунах, хӗвел чип-чипер хёртсе пӑхнӑ чухнех, таҫтан мур- 
тан ула курак пысӑкӑш  пӗр тӗксӗм нёлӗт татӑкки тупӑ- 
нать те кӗтмен-туман ҫёртен кӳпчесе-сарӑлса каять. Хёве- 
ле те хупласа хурать хайхискёр, ҫанталӑка та пӑсса 
ярать... г

Вӑт ҫавӑн пек япала тупӑнчӗ пӗррехинче кинемейшӗн 
те. Кухньӑри кранӗ шыв тытми пулчӗ унӑн. Ю хать те 
юхать ҫӗр ҫӑтманскер, кӳршӗсене тарӑхтарать, кинемей 
сехрине хӑпартать. Ара, хӑй килте чух пӑхкалӗ-ха та, ҫа- 
пах хӑтлӑ хваттерте те пусма лартнӑ чӑх пек пурӑнаяс



ҫук-ҫке, тупӑнатех унта-кунта тухса ҫӳремелли. Ҫавӑн пек 
чухне, енчен, хваттере шыв илсен? Енчен, аялтй хутра 
пурӑнакансем патне ш арлаттарса юхма тытӑнсан?.. Аптра- 
нипе кӳршӗсенчен пулӑш у ыйтать Матӗрне кинемей. Леш- 
сем те пит ӑстасем мар иккен, крайне йываҫпа пӑкӑласа 
лартнисӗр пуҫне, нимех те ӑсласа кӑлараймаҫҫӗ. К апла та 
ӗҫ тухмасть, шывӗ кирлӗ тата... «Эппин, ҫуртсем пӑхса та
ракан кантура евитле,—канаш  параҫҫӗ кӳршиеем. — Хӑ- 
вӑртрах ӗҫ кӑларас тесен, орденсемпе медальсене ҫакса яр 
та, тӳ-ӳрех начальник патне кёрсе кай. Эс ятлӑ ҫын, сана 
пӗр сӑмахсӑр йыш ӑнма тивёҫ...»

Кантур начальнике чӑнах та тарават кӗтсе илчӗ кине- 
мее, хыт пукан ҫине мар, кресла ашне лартрӗ, пуҫне ӑйӑр 
пек сула-сула кӑм ӑллӑн итлерӗ &на.

— А ра,—терӗ,—пулӑш маллах сире, Матрена Васильев
на, какш ӑ, пулӑш асах пать. Ничево-о, маминт тӳрлетет- 
пӗр эпир ӑна... — хӑй  ҫав хуш ӑрах сӗтелӗ ҫинчи темле
тӳме ҫине пусрӗ.

Унччен те пулмарӗ, алӑкран пӗр ш акла пуҫла печек ар- 
ҫын, хул хушшине пы-ысӑк папка хӗстернёскер, кӗрсе тӑ- 
чӗ. Чисти юмахрн пекех ҫав, ами.

  Пал Палыч, ҫак хисеплӗ граж данка ыйтӑвне халех
татса парас пулать... *

«Вӑт ӗҫлеҫҫӗ-тӗк ӗҫлеҫҫё кусем »,—рехетленсе шухашла-
рӗ кинемей.

— Матрена Васильевна пурӑнакан ҫурта юсамашкӑн 
черет хӑҫан ҫитет-ха пирён?—м алалла калаҫрӗ начальник.

— Ара, пӗлтёр ҫеҫ туса лартна та-ха ӑна.„ — пуҫне 
начальникё еннелле чалӑш тарарах пёксе ӑнлантарчё Пал 
П алыч.— Тепӗр ҫич-сакӑр ҫулсӑр ненай...

— Хм! Ҫич-сакӑр ҫулсӑ-ӑр?—сиксе тӑчӗ начальник.—Эс 
нуҫупа лайӑхрах ҫавӑрттарс^ пӑх-ха, исключительней 
случай ку, заслуш нӑй ҫын ыйтать. Тата... Крайне кӑна 
ю самалла унта. Тумлать тет вӑл тем мурёшён. Анлантан-и?

— Ну, апла тесен... — ҫӑмӑлраххӑн сывласа ячё Пал 
Палыче. — Мӗн-ха, ҫиччас юсама пулать. Смета хатёрлё- 
пёр те тепӗр ик уйӑхран, ак, персе те ҫитёҫ рабочисем.

— Ара, ачамсем, мён эсир,—пӑлханса кайрё кине
мей,—унччен епле чӑтса пурнас ман, э?

— Мён тӑвас-ха,—ик аллине ик еннелле сарчё началь
ник. — Йёрки ҫапла-ҫке... Сметӑсӑр-мӗнсёр халь пёр ӗҫ те 
ни-ни... М-да... Итле-ха, Пал Палыч, ёҫпе чапа тухнӑ ҫын- 
сене хисеплемелле ҫапах та, э? Тен, витесключени...

— Эппин, мастерпа калаҫса пӑхас пулать...
Тепёртакран кабинета, ҫурла нек кукӑрӑлса, пёр ҫӳ-ӳл-

лӗ хытанка арҫын кӗрсе тӑчӗ, куҫне ним мӑчлаттармасар 
пӑхать хӑй начальник ҫине.

— Вӑт кунта пи-итӗ чапа тухнӑ пёр граж данкана пула- 
шас пулать. Смети ҫӳк та, витеисключени...

— Ҫук, ҫук, мён эсир,—сӑнран каланине итлекен ҫын 
пек курӑнаканскер, сасартӑк 'хирёҫле пуҫларё мастер,— 
ун пек ӗҫпе ҫыхланмастӑн. Рабочисем те ҫитмеҫҫё ман, 
материал та ҫук...

— Эс чим-ха, итлесе пётер,—пӳлчё ӑна начальник. —Пёр 
кран ҫеҫ ю самалла унта. Анлантӑн-и? Ю хать кранё,



— Ҫук, ҫук, мӗн эсир,—самантлӑха та аптраса ӳкмерӗ 
мастер. — Ун пек ӗҫпе ҫыхланмастӑп. Ёҫ фрончӗ... э-э... 
калӑпӑш ӗ сахал унта, ш алу тухас ҫук. Кам ухмаххи ту- 
кӑнё килӗшекенни. Тата .кранӗсем те ҫук ҫённисем... Ҫи- 
тес уйӑхра ҫеҫ килмелле...

Начальник пуҫне кинемей еннелле пӑрчӗ:
— Мӗнле пек, Матрена Васильевна? Эсир ҫанах созна- 

тельнӑй ҫын, пӗрер уйӑх кӗтейместӗр-ши?
— Мӗн тӑбӑн ӗнтӗ. Май ҫук-тӑк, ҫуках пуль ҫав...
Тухрё те Матӗрне урама, куляннипе ниҫталла кайма

аптраса тӑчӗ. Чӑнах, ара, ӑҫтан тупӑнаҫҫё-ха вёсем, ни ап- 
да мар, ни капла мар япаласем? Пӑх-ха, пёр кран юсасси 
те мён тери кӑткӑс ёҫ иккен те, эпир вара тек ятлатпӑр 
тепӗр чух пуҫлӑхсене хамӑр ним те ӑнланманнипе...

Ҫак вӑхӑтра тахҫан пӗрле ӗҫленё тус-тантӑшне, урампа 
иртсе пыраканскерне, курах кайрё Матӗрне. Сӑмах хыҫ- 
ҫӑн сӑмах, хайхи хӑйӗн хуйхи-суйхи ҫинчен те каласа 
пачӗ.

— И-и, тӗлӗнтермё-ёш, тупнӑ кампа сӑмахламаллине. 
Чи главнӑйӗ патне кайм алла сан тӳрех.

— Ара, эп ахаль те...
— Ҫук ҫав, Матёрне тусӑм, ҫу-ук. Чи главнӑйӗ вӑл ҫак 

ҫуртрах, путвалта ларать. Ваҫка ятлӑскер. Ман хам ӑн та 
ҫапла пӗр-ик уйӑх каялла крана тем пулчё те...

Матӗрне кинемей тек ӑна-кӑна итлесе тӑмарӗ, таплат- 
тарчӗ картлаш касем тӑрӑх путвала. Мён ҫав, пуҫлӑхсене 
ӑнлансан-ӑнланмасан та, кранӗ пурпёр кирлӗ-ҫке. «Сан
техник» тесе ҫырнӑ ху-улӑн алӑка хулпуҫҫипе' тӗке-тӗке 
аран уҫрӗ те пӗр тёксём пӳлёме кӗрсе тӑчё.

— Чи главнӑй эс пулатӑн-м, ҫамрӑк ҫыннӑм?—ыйтрӗ 
вӑл пёр шӑрт сухаллӑ хёрӗнкёрех арҫынран.

— Вара? Мён кирлё тет тата?—иваси пулӑпа пушӑ ста- 
канне хӑй умӗнчен айккинерех тёртсе, кӑмӑлсӑррӑн пуҫ- 
не пӑрчӗ лешӗ.

— Мӗн-ҫке-ха, ывӑлӑм, кран юхнипе веҫ аптраса ҫит- 
рӗм.

— Начальства патне кай. Хушсан—юсаса парӑп.
— И-и, пултӑм ӗнтӗ унта... Пёлекен ҫынсем кунта 

ячӗҫ. Пӗтӗм ш анчӑк халь санра ҫеҫ...
— Пӗлекен ҫынсӗ-ем? Хм... Ну, юрё. Аҫта пурӑнан-ха 

эс?.. Кран ҫённи ларттарасшӑн-и?
Кинемей куҫё ҫуталса кайрӗ савӑннипе.
— Араччё те ҫав, ҫӗнни ш анчӑклӑрахчӗ те ҫав.
— Ҫут тёсли кирлӗ-и, пӑхӑрри-и? Пысӑкраххи-и, пӗчёк- 

реххи-и?
— Ара, ху пӗл ӗнтё, ачам...
— Эппин, тавай хваттер уҫҫине. Ху хӑвӑртрах кӗтесри 

лавккана чуп, атту ҫур сехетран пама пӑрахаҫҫё унта.
— Чим-ха, нӗрле каяр  луччӑ...
— Кинемей, ман вӑхӑт ҫук. Куратан нуль, ӗҫпе кайма 

тухнӑскер, сана хисеплесе п ы ратӑп .. Плес ҫук санне ним 
те, ан хӑра. Ваҫка ӗмӗрне те ҫур пуслӑх япала вӑрласа 
курман... Лавкки ҫур сехетрен пама пӑрахать, ӑнлан- 
тӑн-и?

Матӗрне ҫаплах ӑнланаймасть-ха.
— Ара, лавкки мӗн-иҫ, тепӗр ик сехетрен ҫеҫ хупать-иҫ...



— Тьху! санпала. Эрехе ҫнччӗччен кӑна параҫҫӗ, пӗл- 
местӗн-им? Эппин, как  снашь, эп урӑх ҫӗре тухса утап 
ҫиччас...

— Ҫук, ҫук, ывӑлӑм, ме уҫҫине, ман патах уттар, тар- 
хасшӑн. Ҫурчӗ пирӗн ав ҫавӑ... Тӑруках ӑнкарса илейме- 
рӗм мар-и ҫак, ват супнӑ... Эппин, эп чупрӑм...

Тепёр ҫирӗм минутран Матӗрне, саппунӗ айне эрех кӗ- 
ленчи пытарса, килне кӗрсе кайрӗ.

— Ну, кинемей, йьппӑн ӗҫе!—кӗтсе илчӗ ӑна Ваҫка.— 
Х ӑвӑн ӗмёрне чӑтать ку сан!..

Ҫавӑнтанпа Матёрне кинемей, килте вӑл-ку еиксе тух- 
сан, нихҫан та кантурсем тӑрӑх ҫӳремест, тӳ-ӳрех чи 
главнӑй патне уттарать...

КӲРШЁСЕМ ПЕК ПУРӐНАР-И?

Пёлтӗр ҫӗнӗ хваттер пачӗҫ пире. Икё пӳлӗмлине. Тах- 
хӑрмӗш  хутрине. Ҫутӑ, ӑш ӑ, шывё сивви те, вӗри те пӑ- 
рӑхран ш ӑнкӑртатса юхать. Пӗр сӑмахпа, савӑнса ҫеҫ пу- 
рӑн.

Пикентӗмӗр хайхи арӑмпа иксӗмӗр хваттере иеркене 
кӗртмеш кӗн: диван, сӗтелпе пукансем, шифоньер, кӗнеке 
ш кафё, буфет, холодильник кӗртсе лартрӑмӑр, люстра ҫак- 
рӑмӑр, шпалерсене улӑш тарса, хитререххисене ҫыпӑҫтар- 
тӑмӑр.

  Ну, —ҫӑмӑллӑн сывласа ятӑм  эпё юлашкинчен, ҫем-
ҫе диван ҫине м ӑш ӑрӑмпа хӗрӗме хампа  ̂ юнашар дарт
са,—тинех пурнӑҫ йӗркеленсе кайрӗ. Мӗн кирли пурте 
пур. Ҫуркунне тата мотоцикл туянӑпӑр акӑ. Кӳмеллине. 
Кашни канмалли кунах пахчана ҫӳреме тытӑнӑпӑр. Мӗн- 
рен ырлӑх мар, э?

М ӑшӑрӑмпа хӗрӗм хӑйсен кӑвакран та кӑвак куҫӗсемпе 
ман ҫине йӑл-йӑл кулса пӑхаҫҫӗ, кӑм ӑллӑн килӗшсе, пуҫӗ- 
сене сулаҫҫӗ.

А нчах тулаймарӗ манӑн ёмӗтленнӗ ёмётём. Пӗтӗмпех 
кӳршӗсене пула. Темлескерсем пулчӗҫ вӗсем, вӗҫёмсёр е 
ӑна, е кӑна кӗмсӗртеттере-кӗмсӗртеттере хӑпартаҫҫё карт- 
лаш ка тӑрӑх хваттерне.

— Зайцевсем каллех темскер туянчӗҫ,—текеле пуҫларё 
ман мӑш ӑрӑм, ҫав сасӑсене илтсен.

Пӗррехинче тӳсеймерӗ, каҫсах пӑхрӗ кӳршӗсем мӗн туян- 
нине. Таврӑнчӗ те хыпӑнсах пӗлтерчӗ мана;





— Итле-ха, —тот,—кӳршӗсем ҫыру сӗтелӗ курсе килнӗ. 
Икӗ тумбӑлли. Мӗн чухлӗ хут-кӗнеке чиксе хултарма пу- 
лать унта. Атя-ха, Йӑван, оиир те туянар ҫавӑн пеккине.

•— Мӗн аташ атӑн эсӗ,—хирӗҫлерӗм ӑна ҫийӗнчех,— 
Зайцев вӑл кантурта ӗҫлекен ҫын, эпӗ—рабочи. Мана ха- 
мӑран пӗр тумбӑллӑ сӗтел те ҫырлахтарать.

— Ҫапли ҫаплах ӗнтӗ,—кӑвакран та кӑвак куҫёпе 
ачаш ларӗ мана м ӑш ӑрӑм,—анчах мӗнрен катӑк-ха эс ҫав 
Зайцевран?

Ну, ҫав вӗтӗркке Зайцевпа танлаштарсан, эпӗ, паллах, 
мӗн-ха, нимпе те катӑк  мар... Пӗр сӑмахпа, сӗтӗрсе кил- 
тӗмӗр икӗ тумбӑллине. Путлӗн вырнаҫтарса та лартайма- 
рӑмӑр ӑна, кӳршӗсем патӗнче каллех темскер кёмсӗртет- 
ни илтӗнчӗ.

— Пианино-о...—тӗлӗннипе шак! хытса кайрӗ ман 
арӑм. — Илтетӗн-и, Йӑван, Зайцевсем пианино туяннӑ.

— Туянччӑрах, ара, пире мӗн ӗҫ...
— Мӗнле—мӗн ёҫ!—самантрах улшӑнчё мӑшӑрӑм. —Вё

сен ачи музы кӑна вӗрентёр, пирӗн вара кӗрёк арки йӑва- 
ласа лартӑр-и?

— Пирӗн хёрӗмӗр художество шкулне ҫӳрет-иҫ, ӳкерме 
ю ратать,—ӳкӗте кӗртме тӑрӑш рӑм арӑма. —Ав, мольберт 
туянса патӑмӑр ӑна.

— Мӗне кирлӗ сан мольберту! П ӑхм алӑх та ҫук ун ҫине. 
Пианино тесен вӑт!

Мӗн тӑвӑн унпала! Ниме пухрӑмӑр та ишшораслатсах 
хӑпартрӑмӑр тӑххӑрмӗш  хута ҫав ҫур тонна таякан  чӑн- 
кӑр-чӑнкӑр ещӗке. Эпир пианино сӗтӗретпӗр, кӳршӗсем 
темйе шведсен стенки текен япалана ҫӗклесе хӑпараҫҫӗ. 
Ҫакна курсан, ёненетӗр-и, ал-ура вӑйӗ самантрах ҫухалчё, 
аран-аран пианино ҫине тӗренсе ёлкӗртӗм. Мӑшӑрӑм вара 
ман каллех хёрсе кайрӗ:

— Ш утсӑр лайӑх  япала вӑл, ҫав стенка. Пурте мухтаҫ- 
ҫӗ ӑна. Йӑван, ҫынсем туянса пӗтериччен ыранах кайса 
илмелле ӑна.

— Укҫа та ҫук ӗнтӗ пирӗи!—йӗркене кӗртме тӑрӑш рӑм 
мӑш ӑрӑма.

— Леш, мотоцикл туянма пухни пур-ҫке!—хӑйӗннех пе- 
чӗ арӑм. — Е ҫав пули-пулми урапа ҫемье хӑтлӑхӗнчен 
кирлӗрех-и сана? Эх, мӗнле упӑш ка пултӑн эсё-ё.; .

Тытӑнчӗ макӑрма. Куҫҫулӗ таврашне вара эпӗ тӳсме 
пултараймастӑп. Мӗн тӑвӑн, туянмах тиврӗ стенка тени- 
не... К аярах кӳршӗсем хыҫҫӑн эпир те кӗпе ҫавакан ком
байн туянтӑмӑр. Тем те тӑвать имёш в ӑ л : ҫӑвать те, чӳхет 
те, типӗтет те... А нчах арӑм  ман кӗрлеттерсе ячӗ ҫеҫ ӑна, 
тытӑнчӗ ҫухӑрма та чётреме хайскер! Хуть килтен тухса
таР- „ „— Х ӑратӑп эп унран,—тере кун хыҫҫан кавак  куҫам ,—
ток ҫапса вӗлерсе пӑрахӗ таҫта...

Мӗн тӑвӑн, унтанпа кӗпе-йёме хамах ҫума тытӑнтӑм ва
ра.

Манан мӑш ӑрӑм ҫак хуш ӑра Зайцев арӑмепе туслашсах 
кайрӗ. Лекцисене, театрсене, ательесене каш ни кун ҫуреҫҫе

— Еҫрен таврӑннӑ тӗле каҫхи апат хатӗрлесе лартасчӗ



санӑн,—ӳпкелерӗм арӑма пӗррехинче. — Ёлкӗрейместӗп 
эпӗ пур ӗҫе те...

— Хамӑн культура шайне ӳстерме юрамасть-и ӗнтӗ ма- 
нӑн?—хӑнк та тумарӗ арӑм. — Зайцев, ав, пёр сӑмах 
шарламасть хӑйӗн м&шӑрне.

У-у-у, ҫав Зайцева-и! Лавкккана та вӗшле йытӑ пек 
чупать вӑл, кавирӗсене те кашни кун тухса шаккать, 
кухньӑра та хӑех тӗрмешет... Ну, Зайцев, лекӗн-ха!

... Пӗррехинче ӗҫре мана начальник чӗнсе илчӗ.
— Итле-ха, —терӗ вӑл ,—кӳршӗ облаҫа кайса килмӗн-и? 

Хамӑр янӑ станоксене лартма пулӑш малла унта. К ама кӑ- 
на ӳкӗтлемерӗм—нӗри те килӗшмест. Мана вара, хушнине 
пурнӑҫлаймасан, тип мунча кӗртеҫҫӗ.

— К аятӑп!—савӑннипе кӑш кӑрсах ятӑм  эпӗ. — Паянах 
тухса каятӑп.

Начальник темле тӗлёнсе пӑхса илчӗ мана куҫран, ҫапах 
нимӗн те шарламарӗ, хаш! сывларӗ те командировка хутне 
ҫырса пачӗ. Эх, пӗлесчӗ унӑн, икӗ эрнелӗх ирӗклёх пачӗ- 
ҫке вӑл мана! Епле савӑнмӑн ун пек чухне.

Команднровкӑран таврӑнсан, поезд ҫинчен аннӑ-анман 
тӳрех ӗҫелле уттартӑм эпӗ. Пыратӑп урампа хайхи, мана 
хирӗҫ Зайцев таплаттарса килет. Мӗнле лекме пултарна 
вӑл кунта? Ара, манӑн кӳршӗ «кил—кантур—кил» марш- 
рутран пӑрӑиакан марччӗ-ҫке?

Зайцев та мана асӑрхарӗ. Халиччен вӑл, тӗл пулсан та, 
пуҫне ҫеҫ сулса иртекенччӗ, халё вара пӗр ҫирӗм ҫул тӗл 
пулман тусне курнӑ пек вирхӗнсе пычӗ ман пата.

— Сывӑ-и, кӳршӗ!—иртен-ҫӳрене тӗлӗнтерсе кӑш кӑрса 
ячӗ вӑл ҫинҫе сассипе, унтан тЫтӑнчӗ алла силлеме. Чи ҫы- 
вӑх тӑван тейӗн ҫав.

— Салам, —тетёп ӑн а .—Ку еннелле епле лекрӗн тата?
— Эс мӗн, нимӗн те илтмен-им?—тёлӗнчӗ вӑл. — Ара, 

уйрӑлтӑм эпӗ арӑмран! Ёмӗрлӗхех! Халь ак  ҫакӑнта, ин- 
ҫех те мар пурӑнатӑп,—хӗпӗртенипе чыхӑна-чыхӑна ӑнлан- 
тарчӗ Зайцев.

— Епле-ха капла?—аптӑрарӑм  эпё. — Чи лайӑх мӑш ар 
тесе шутлаттӑмӑр сире, тӗслӗхе хураттӑмӑр. М агазина та 
хӑвӑрах чупаттӑр, апат-ҫимӗҫ те хӑвӑрах пӗҫереттӗр...

— Ҫавӑнпа уйрӑлтӑм та. Халӗ эпӗ, пӗлетӗн-и, тёслӗх кӑ- 
тартакан упӑш ка мар, ытахаль арҫын ҫеҫ, чухлатӑн-и, ар- 
ҫын!—пушшех хытӑрах кӑш кӑра пуҫларӗ Зайцев. — Ыт- 
тисем пек арҫын!

Киле эпӗ, тунмастӑп, ҫӗкленӳллӗ кӑм ӑлпа таврӑнтӑм. 
Ш ӑхӑркаласа, хваттере кӗтӗм. Мӑшӑрӑм (тӗлӗнмелле!) хи- 
рӗҫ тухсах кӗтсе илчӗ мана.

— Мӗнле кайса килтён? Сывлӑху чиперех-и?—чӗвӗлтет- 
рӗ вӑл. Ҫав вӑхӑтрах хӑй кӑвакран та кӑвак куҫӗпе ачаш- 
шӑн пӑха-пӑха илет мана куҫран. Мён пулнӑ ӑна паян?

— Чиперех кайса килтӗм-ха, —хуравларӑм эпӗ. Унтан 
калаҫӑва хама кирлӗ еннелле пӑрма пикентём: — Кӳршё- 
сем нирён, илтнӗ-и, мӗн тунӑ-ҫке...

— Ан та кала ,—кулянга хаш сывларё арӑм. — Ҫавӑн- 
тах тата савӑнӑҫлӑрах хушса та хучӗ: — Пёлетӗн-и, зсӗ 
пулман вӑх&тра леш комбайнӗпе ёҫлеме вӗрентӗм эпӗ. .  _

— Тӑхта-ха,—пӳлтӗм ӑна,—эпир яланах кӳршӗсенчен 1 7 
тӗслӗх, илеттӗмӗр-ҫке? Халё ав еплерех пулса ту’хрг;. Дирӗц

3 «Кацкӑн библиотеки» № X J  р ҫ с п ублккай«к йЯ

<2G992. БИБЛИОТЕКА



те уйрӑлм алла мар-и? Мӗнлерех йӗрки ку ӗҫӗн? Эс Зай- 
цевсем патне каҫса ыйтса пӗл-ха, эп унччен хам а валли 
апат хатӗрлем...

— Чунӑм, манӑн пёртте кӳршӗсем пек пурӑнас кил- 
мест,—чӗвӗлтетме тытӑнчӗ арӑм. — Эп луччӑ кухньӑна 
чупам-ха, эс ю ратакан ш арккӑва лартнӑччӗ... Кайран кӗпӳ- 
сене утю гламалла тата...

— Н у,—терӗм эпӗ апат хыҫҫӑн, кӑвакран та кӑвак  куҫ- 
лӑ мӑш ӑрӑмпа хӗрӗме ҫемҫе диван ҫине хампа юнашар 
лартса,—тинех йёркеллӗ пурӑнма тытӑнӑпӑр!

ЫТТИСЕНЕ ВЁРЕНТЕС ШУТПА

Х ӑй ҫырнӑ ҫӑхава тӗрӗслессе Сидор Сидорович Чухлай- 
кин чун пек кӗтрӗ. Ҫынни вӑл элекҫӗ мар, никама та хур 
кӑтартасш ӑн ҫунса ҫӳремест. Ҫавӑнпа та ҫӑхавӗнче те пӗ- 
тӗмӗшле, ятран пӗр ҫынна асӑнмасӑр критиклерӗ ӗҫри йӗр- 
кесӗрлӗхсене. Вут-шанкӑ пайӗн пуҫлӑхне Кӑмрӑкова асра 
тытса, управлени хӗле япӑх хатӗрленни пирки хыпарларӗ. 
Килен-ҫӳренсемпе хӑшпӗрисем питӗ чӑртмах калаҫни ҫин- 
чен систерчӗ. Ҫав чӑртмах ҫынни пӗтӗмӗшле пая ертсе пы- 
ракан  А лександра Сассӑрӑва пулнине тӗрӗслекенӗсем хӑй- 
сем те чухласа илӗҫ-ха, терӗ. Ш утлав машинисен пайӗ час- 
часах йӑнӑш  расчетсем туса Панине те асӑнчӗ. Хытармал- 
ла кӑш тах Логарифмов инженера... Анчах, тепӗр хут асӑр- 
хаттаратпӑр, хӑй усал ҫын пулманран никама та ятран 
асӑнмарӗ Чухлайкин ҫӑхавра.

Тепӗр тесен, асӑнма та пултарнӑ вӑл, пит хӑракан  йыш- 
ши мар. Тульккӑш  ҫӑхавне пӗтӗм коллективра сӳтсе явта- 
расшӑн пулчӗ. Ыттисене те кӑш тах ӑс парса асӑрхаттарас 
шутпа. Ҫинех тата, Чухлайкин хӑй те пёр пай пуҫлӑхӗ. 
П аллах, пӗрле ӗҫлекен юлташӗсем хӑйне элекҫӗ вырӑнне 
хурасран сыхланать вӑл. Авторитета упрамаллах. Ҫавӑнпа 
ҫӑхав айне хӑйӗн хушаматне ҫырмарӗ. Ара, мӗн вӑл хуша- 
м ат? Чи кирли — ҫӑхавра мӗн калани, ӗҫри йӗркесӗрлёх- 
сене пӗтерсе, патш алӑха пысӑк усӑ кӳрессишӗн хыпса 
ҫунни...

Кӗтнӗ самант ҫитрӗ-ҫитрех! Пӗр кунхнне ир-ирех пухрё 
управляющи халӑха. Вӑл ҫӳлти инстанцие управленири 
уйрӑм ҫынсем япӑх  ӗҫлеҫҫӗ тесе хыпарлани, ҫав ҫыр&ва 
перле сӳтсе явма хушни ҫинчен пёлтерчӗ.

Управляющи ҫӑхава вуланӑҫемӗн пӳлӗмре ш ӑпрах та 
ш ӑпрах пулса пычӗ. Ҫынсен сӑнӗсем улшӑнчӗҫ. Сывлӑш 
кӗҫ-вӗҫ сирпӗнсе каясла хӗрсс ҫитни сисёнчӗ.



— Питӗ тӗрӗс ҫырнӑ!—управляющи вуласа пӗтернӗ-пе- 
термен ялт! сиксе тӑчӗ Кӑмрӑков. — Пур-ха пнрён ним 
латтисӗр ӗҫлекенсем. А кӑ, Чухлайкинах илер. Миҫе хут 
ыйтман-ши эпӗ унран: вут-шанкӑ курсе килмешкён заявка 
вӑхӑтра парӑр-ха, кайран каю шӑтать, тетӗп. Вӑл вара 
хӑнк та мар...

— Чухлайкин вӑл ытти енӗпе те намӑс кӑтартать пи
ре,—пӑравус гудокӗнни пек сассипе хупласа хучӗ Кӑмрӑ- 
кова Александра Сассӑрӑва. — Уншӑн пур ӗҫ те ик айкки 
те тӑвайкки. Килен-каянсемпе епле кӑнттам калаҫать тата 
вӑл, илтесчӗ сирӗн! Пурне те ытти пайсене хӑваласа 
ярать, хӑй пӗр ыйту татеа памасть.

— Чӑнах та, —вӗсем м айлах калаҫрӗ Логарифмов,—Ч ух
лайкин юлташ, темшӗн, хӑй нимёи те тӑвасшӑн мар. Циф- 
рӑсене ялан чуххӑм палӑртать вӑл, ҫавӑнпа пирӗн расчет- 
сем тепӗр чухне йӑнӑш  пулаҫҫӗ...

Тытӑнчёҫ хайхи тустарма Чухлайкина! Ай пӑскӑртаҫ- 
ҫӗ, ай ҫунтараҫҫӗ! Еҫ кунӗ пӗтичченех ятлатчӗҫ пулё те, 
управляющи чарчё халӑха.

— Ҫитё, юлташсем, ҫитё,—лӑплантарчё вӑл хӗрсе кайнӑ 
ҫынсене. — Ҫӑхав авторӗ ҫине тӑрсах ҫапла ыйтать: тир- 
пейсӗрсене ҫийӗнчех кӑларса сирпӗтмелле вырӑнтан, тет. 
Эппин...

— Юл... юл... юлташсем,—темскер ӑнлантарма хӑтланчӗ 
Сидор Сидорович, анчах пӑлханнипе пӗр сӑмах та путлӗн 
калаймарӗ.

Управляющи вара ҫав вӑхӑтрах Чухлайкина ӗҫрен кӑ- 
ларасси ҫинчен приказ ҫырчӗ. Ана пурте илтмелле вуласа 
пачӗ... Ыттисене те ӑс парса асӑрхаттарас шутпа...

ҪӐХАВҪӐПА ХӐРАВҪӐ

Анастасия Дормидонтовнӑпа чиперех калаҫса ларать уч- 
реждени директоре Куянов. Хваттер пирки. Чӑнах кансӗр 
халь ҫак хӗрарӑма. Ы вӑлё тин ҫеҫ авланчӗ, пӗр-ик эрнерен 
хӗрӗ кач ча  тухрӗ. Кинӗ те, кӗрӳшӗ те ун хЕаттерёнче пурӑ- 
наҫҫӗ, пӗр пӳлӗмрех.

Коллективра ҫирӗм икӗ ҫул ӗҫлет ӗнтӗ Анастасия Дор- 
мидонтовна. Вунсакӑр грамота, пилӗкшер тенкӗлёх икӗ 
преми илнӗ ҫак хуш ӑра. Ҫитменнине, кӗҫех пенсие тух- 
малла. Тивӗҫлӗ канӑва ӑсатрӑмӑр теме епле хӑю ҫитерӗн- 
ха, енчен, унӑн пӗр пӳлӗмёнчех ҫавӑн чухлӗ йыш пулсан. 
Малашне тата, ак, мӑнукӗсем пӗрин хыҫҫӑн тепри ҫура- 
лӗҫ... Ҫапла, памаллах ӑна пысӑкрах хваттер.

— Пӗр сӑмахпа, —терӗ Куянов директор ӑшшӑн, хваттер 
пама килӗшни ҫинчен пӗлтерес шутпа. Ҫакна Анастасия 
Дормидонтовна та туйрӗ пулас, савӑннипе йӑл! кулса илчё...

А нчах ҫак самантра кабинет алӑкӗ ҫерҫи сассиллӗн чӗ- 
риклетсе илчӗ те пай пуҫлӑхён Строчкинӑн йӑлтӑркка шак- 
ла пуҫӗ курӑнса кайрӗ.

— Каҫарӑр, тархасш ӑн,—ҫуллӑн калаҫрӗ Строчкин, сӗ- 
тел хушшинче ларакансене хёсӗк куҫёпе чеен пӑхкаласа 
илсе, — пӗлмен... Калаҫӑр, калаҫӑрах, ара, эп каярах  та 
килӗп...

Ш акла пуҫ вӗлт! ҫухалчӗ, алӑк  ҫеҫ тепре чёриклетсе 
илчё.

— Пӗр сӑмахпа,—терӗ вара директор Анастасия Дорми- 
донтовнӑна,—тем пекех пулӑш малла та, май ҫук халлӗхе. 
П араймастпӑр сире хваттер...

Хӗрарӑм ҫавӑнтах шурса-кӑвакарса кайрӗ, сывлайми пул- 
чӗ. Кӗҫ-вӗҫ йӗрсе ярас пек ларать.

— Мӗнле-ха капла, директор ю лташ ?—ыйтрӗ вӑл сасар- 
тӑк  хӑйӑлтӑкланнӑ сассипе, ҫавӑнтах аллипе чӗри тӗ- 
лӗнчен тытрё. — Иван Кузьмич, ара, пай пуҫлӑхӗ Строч
кин та хирӗҫ мар мана хваттер парас пирки .. Сирён ум- 
ра мӗн айӑпа кётём-ши тата?..

Директор ним калам а аптӑрарӗ. Тӳррипе, шутсӑр шел- 
лерё вӑл Анастасия Дормидонтовнӑна. А нчах унашкалли- 
сем тэтах  пур-ха, кашниншён инфаркт туянса лараймӑн. 
Кашниннех пурӑиас килет...

... Темскер, ӗҫ мӑй таран пулчӗ вӑл кун, аната та вӑ-, 
хӑтра каяймарё Куянов, ҫавӑнпа заместительне столовӑй- 
ра черет йышӑнма ыйтрӗ. Ш ӑпах директор пынӑ тӗле ҫит- 
нё тата черечӗ, юрать-ха тӑрса юлман. Куҫ тӗлне лекнё 
апата хӑпӑл-хапӑл илчӗ те сӗтел хушшине ларчӗ Куянов. 
Яш ка сыпма кӑна пикенчӗ—пӑхать: Строчкинӑн шакла



пуҫӗ йӑлтара парать черетре. Ш ӑкӑр-шакӑр! турё каш ӑк 
шӑл хушшинче, яш ки тӑкӑнса вёр-ҫӗнӗ пиншака йӗпетсе- 
вараласа пӗтерчӗ. Ат, мур илесшӗ! Мён-ма пирвай ун-куя 
пӑхкаламарӗ-ха... Строчкинӗ вара елпӗрсех тем калать кӳр- 
шисене, сӑмахланӑ май куҫне хӗссе директор еннелле 
кӑшт-кашт пӑхкаласа илет... Пулмарӗ Куяновӑн путлӗи 
апатланасси. Мӗн тӑвӑн, тулли турилккесене пӑрахсах тух
са кайрӗ сётел хушшинчен.

Ёҫ вӗҫленнӗ тӗле арӑмӗ килсе кӗчӗ. Ара, театра кайма 
тесе сӑмах татнӑччӗ вӗсем. Иртерех те, ҫапах тухрӗҫ ура- 
ма, кӑш тах уҫӑлса ҫӳреме шутларӗҫ спектакль пуҫлани- 
ччен.

j— Эс мӗн пит хӑвӑрт персе ҫитрӗн паян?—тёлӗнерех 
ыйтрӗ Куянов мӑшӑрӗнчен. — Автобуссем васкавлӑнах ҫӳ- 
рекен марччӗ-ҫке пирӗн хулара.

— Остановкӑра тӑраттӑмччӗ те, сирӗн машина иртсе пы- 
рать. Шоферӗ палларӗ те мана, лартса килчӗ,—чӗвӗлтетрӗ 
арӑмӗ. — Ш утсӑр ырӑ кӑм ӑллӑ ҫынсем ӗҫлеҫҫӗ сан патра. 
Пӗри, ш акла пуҫли, курчӗ те эп машинӑран тухнине, алӑ 
парса та пулӑш ать хайхи, вестибюль алӑкне те уҫса ху- 
рать...

Шанк!- хытса кайрё ҫакна илтсен Куянов, ҫӳҫӗ-пуҫё ви- 
релле тӑчё унӑн. Чӑнах, шлепки те пёр шит чухлӗ ҫӗклен- 
чӗ ҫӳлелле. JKaHTyp кантӑкӗсене куҫласа илчӗ вӑл. Ҫапла, 
Строчкин пӳлӗмӗнче ҫутӑ пур. Эппин, ҫырать халь вӑл. 
Унсӑрӑн пӑталаса лартсан та тытаймӑн ӑна кантурта ӗҫ 
хыҫҫӑн„. Ҫук, капла ҫӑвар карса пӑхса тӑнипе май кил- 
мест. Вӑрт! ҫаврӑнчӗ те Куянов, уттара пачӗ каялла, кан- 
тур еннелле.

— Аҫта каян  эс?! Кӗҫех спектакль пуҫланать-иҫ,—анкӑ- 
минкӗленсе юлчӗ арӑмӗ.

— Аҫта, ӑҫта... Миҫе каланӑ сана кантур машини ҫине 
ан лар тесе. Вӗҫтер халь хӑвӑн театрна пӗчченех...

Кабинета кӗрсе, алӑка ш алтан питӗрсе илчё вӑл, хыпа- 
лансах ӑнлантару ҫырма пикенчӗ.

«Анастасия Дормидонтовнӑпа арлӑ-арӑмлӑ ӗмӗрне те 
пурӑнман, ҫитмеинине, манран вунӑ ҫул аслӑрах вӑл...» — 
чарлаттарчӗ кӑна перопа. Икӗ сехетрен ҫырса та пӗтерчӗ 
хайхи ӑнлантару хутне. П аллах, унпа пӗрле документсем 
те тӑратма тивет. Темех мар, ӗлкӗрӗ. Строчкин янӑ конвер
та почта ыран ирпе ҫеҫ илсе каять-ха. Эппин, управление 
ҫыру кӑнтӑрла иртеспе кӑна ҫитет...

Тепӗр кун кӑнтӑрлаччен пур документсене те пухса ҫи- 
терчӗ Куянов. Профсоюз комитетӗнчен Анастасия Дорми- 
донтовнӑна хваттер паманни ҫинчен хут илчӗ. А рӑмӗ—ырӑ 
кӑмӑллӑскер ҫав!—упӑш ки ёҫрен яланах вӑхӑтра таврӑн- 
нине, килте ятлаҫса-ҫапӑҫса пурӑнманнине, заместитель— 
столовӑйра директор валли ч&нах та черет йышӑинине, 
ҫапла вара пуҫлӑх хӑйӗн ӗҫри выр&нӗпе усӑ курмапнине 
ӗнентерсе ҫырса пачёҫ. Шофер путевка копине турӗ, ди
ректор арӑмне машинӑпа ятарласа ниҫта та илсе ҫӳремен- 
ни ҫинчен калакан  хута ҫирӗплетсе алӑ пусрё.. Ӑнсӑртран 
тем те ыйтӗҫ вӗсем тесе, план пирки те, кадрсем пирки те 
сведенисем пухрӗ Куянов.



... К ӑнтарла иртрӗ. Телефон ш ӑнкаравӗ янараса кайре.
— Сире управлени начальникӗ тепӗр ҫур сехетран ҫитме 

~ хуш рё,—терӗҫ трубкӑран. — Темӗнле ҫӑхав килнӗ...
Анчах Куянова ку хыпар тӗлӗнтермерӗ те, сехӗрлентер- 

мерӗ те. Вӑл хатёр ӗнтӗ начальникпе калаҫма. Тата ҫӑха- 
ва тӗрёслеме килекен комисси ӗҫне те ҫӑмӑллатрё. Ара, 
комисси ҫыннисен те вӑхӑчё хӗсӗк пуль. Директор, папкӑ- 
на хул хушшине хӗстерсе, кантуртан тухрӗ, хӑй  ыйтнипе 
килсе тӑнӑ такси ӑшне кӗрсе ларчӗ. Мӗн тӑвӑн : ҫур се-
хетрех автобуспа та, троллейбуспа та ҫитсе ӗлкёреес ҫук 
управление...

Кантур шоферӗ, ӗҫсӗр аптранӑран машина кантӑкне 
тасатса тӑраканскер, ӑна алӑ сулса ӑсатса ячӗ.

РЕЦЕНЗИ

«Тӗлӗнмелле чаплӑ кӗнеке пичетлесе кӑларчӗ нумаях 
пулмасть Аверкки Типҫырмасем писатель. Тӳрех калӑнар, 
унӑн «Ҫырма леш енче» повеҫӗ (хам эпӗ ӑна роман теме 
те хӑйнӑ пулӑттӑм!)—калӑпӑш ӗпе литература историне 
ӗмӗрлӗхех кӗрсе юлмалли сулмаклӑ произведени. Тӑван 
тавралӑха сыхлас, уйрӑм ах ҫырма-ҫатрапа кӗрешес ыйту- 
сене питех те ҫивӗч хускатать автор.

Чӑн та, ку  темӑпа Аверкки Типҫырмасемсӗр пуҫне ни
кам  та ҫырман темёпӗр эпир. Пӗлтӗр ҫеҫ-ха, акӑ , Варсоно- 
фи Речкинӑн «Ҫырма ку  енче» романӗ пичетленсе тухнӑ- 
ччӗ. Критика хӗрӳллӗн ырласа йышӑнчӗ ӑна. Хӑйӗн «Ҫыр- 
ма пек тарӑн ш ухӑш лӑ произведени» статйинче, сӑмахраи,
А. Типҫырмасем критик уйрӑмах романӑн философиллӗ 
анлӑш не, писатель ҫырма-ҫатрапа кӗрешес ӗҫӗн социаллӑ 
пӗлтерӗшне витӗр курса тӑнине асӑрхам а пултарчё. Аверк
ки Типҫырмасен «Ҫырма леш енче» повеҫӗ вара, Варсоно- 
фи Речкинӑн «Ҫырма ку енче» романӗпе танлаш тарсан, 
темӑна конкретлӑ, пёр енлӗн, анчах шутсӑр тарӑн ҫутат- 
са панипе уйрӑлса тӑрать. Ун пек произведенисем вулака- 
на хумхантараҫҫӗ, ты ткӑна илеҫҫӗ.

П аллах, кӗске рецензире эпир повеҫӗн пур ырӑ енӗсене 
те—ӑна лайӑх хут ҫине пичеТленине, хуплаш ки хытӑ хут- 
ран пулнине, кӗнекене ӳкерчӗксемпех илемлетнине  ̂тата 
ыт. те асӑнса пӗтереймӗпӗр. Тепӗр тесен, вулакан вёсене, 
повеҫе вёҫне ҫитичченех вуласа тухма пултарайсан, хӑй



те аванах курӗ. Эпир ҫак шухӑша кӑна тӗплӗнрех палӑр- 
тасш ӑн: асӑннӑ произведенисене, вӗсем халӑхш ӑн, уйрӑ- 
мах ҫитӗнсе пыракан ӑруш ӑн шутсӑр пысӑк пӗлтерёшлӗ 
пулниие шута илсе, ҫитес ҫулах масс&ллӑ тиражпа тепре 
кӑларасчӗ. Ҫавӑнпа пӗрлех вӗсене ытти чӗлхесем ҫине 
куҫарса пичетлесси пирки те халех шутласа хурсан аван.

Пирӗн шутпа, ҫак кӗнекесене кашни икӗ ҫулта пӗрер кӑ- 
ларса пырсан та пӑсмёччё. Издательствӑсем авторсене го
норар тӳленӗ чухне вёсен пултарулӑхӗпе ӑсталӑхӗ чӑнни- 
пех те пысӑк пулнине тивёҫлипе гаута илессе те шанас 
килет.

В. РЕЧКИН».

ПУХУРА

Тӑрнаев пуҫӗ вӑйлӑрах та вӑйлӑрах ӗҫле пуҫларӗ. Шу- 
хӑшсем пӗрин хыҫҫӑн тепри ҫиҫӗмрен хӑвӑртрах вӗлтле- 
теҫҫӗ. Ара, васкӑн. Доклад тӑваканни ҫур сехет калаҫать 
ӗнтӗ. Тӑрнаев вара виҫӗ-тӑватӑ сӑмахран ытла нимех те 
ҫырса хураймарӗ-ха. «Чи пысӑк усӑ, тухӑҫ пани...» Эх, 
чӗлхе вӗҫӗнчех те-ҫке сӑмахӗ, докладчикӗ шутсӑр хытӑ 
пуплешет, мур, ш ухӑш лама чӑрмантарать. Авӑ, халӗ те... 
Мӗн тет вӑл? «Производство эффективлӑхне пирӗн кун- 
ран-кун ӳстерсе пымалла...» Сансӑр пӗлмеҫҫӗ пуль. Чим, 
чи пысӑк усӑ, тухӑҫ пани... Паллах, эффективлӑх! Ат, 
тӑмсай, ҫавна та аса илеймен. Ҫырса хуратпӑр: «эффек-
тивлӑх». Ш ӑп та шай!

Ку пулчӗ-ха. Тепри тата. «Турбинӑсемпе электричество 
машинисен ҫаврӑнакан пайё». Хӑш пайӗ ҫаврӑнни-ҫаврӑн- 
маннине ӑҫтан пӗлсе пӗтерӗн вӗсене. Мёншӗн-ха ытла та 
кӑткӑс япаласем ҫинчен сӑмах хускатаҫҫё? Этем тени вӑл 
ҫапах та утса ҫӳрекен энциклопеди мар-ҫке. Ҫитменнине, 
лару-тӑрӑвӗ лӑпкӑ пулинччӗ. Каккуй унта, шавлаҫҫӗ, шу- 
хӑш лама та памаҫҫӗ. Авӑ, доклад пӗтнӗ-пётмен Пыркин 
сиксе тӑчӗ те аллисемпе хӑлаҫлансах палкам а пикенчӗ. 
«Вӑт эсир эффективлӑх та тухӑҫлӑх, пахалӑх та шанчӑк- 
лӑх тетӗр вӗҫӗмсӗр,—сассине хӑпартсах ҫухӑраш ать хай- 
хискер. — Хӑвӑр пире ӗҫлеме лайӑхрах майсем туса 
парассишӗн пӗртте тӑрӑш мастӑр. Манӑн машина, ав, пӗр- 
тен-пӗр ротор ҫуккишён уйӑх ытла ларать. Нивушлӗ тупма 
май килмен ӑна ҫак хуш ӑра, э?» Ай тустарать, ай туста- 
рать. Тӑм пуҫ. Кунта ятлаҫнипе ӗҫ лайӑхланать тет ӗнтӗ 
хай шучӗпе. Асту, кӗтсех лар... Чим, мӗн терӗ вӑл? Ротор



ҫук тет-и? Тӗрӗс. Ҫук вӑл, ҫав турбинӑсемпе электричество 
машинисен ҫаврӑнакан пайӗ. Ротор текенни. Чӑнах тӗп- 
тӗрӗс, шӑп та шай ҫавах! Ҫырса хум алла ку сӑмаха манса 
кайиччен...

Ҫапла Тӑрнаевӑя та ӗҫӗ хуллен-ерипен малаллах шурӗ- 
ха, анчах пухӑвӗ, вӑрӑма тӑсӑлчӗ пулин те, кӗҫ-вӗҫ вёҫле- 
нес патнеллех ҫывхарса пычӗ. Тӑрнаев вара ниепле те шы- 
раса тупаймарӗ юлашки сӑмаха. «Мӑн хырӑмлӑха тултар- 
са, кӑм акара пӗҫерсе типӗтнӗ какай». Мён амакӗ-ши тата 
ку? К акай-какаях ӗнтё вӑл, кӑм акара пӗҫеретӗн-и ӑна, 
хуранта-и, ҫатма ҫинче шаритлетӗн-и—пурпӗр урӑхла ка- 
лаймӑи. Ат, ӑсласа кӑлараҫҫӗ. Ёҫсӗр аптӑранӑран ата- 
шаҫҫӗ ӗнтӗ. Эс лар кунта нушаланса, чип-чипер пуҫа ват- 
са... П ухӑвё вара вӗҫленчӗ пулас, ав, алӑ ҫӗклеҫҫӗ.

Мӗншӗнне ӑнланмасӑрах, Тӑрнаев та кӑранташ  тытяӑ 
аллине ҫӗклерӗ ячӗ, ӗҫне тӑрлайманнипе кулянса, тарӑн- 
нӑн сывласа илчӗ.

— Мён хаш латса ларан?—тёкрё ӑна рет хушшипе иртсе 
пыракан Пыркин. — Еплерех решени йыш ӑнтӑмӑр паян! 
Х аль ӗҫ кайм аллах пирӗн, э?, А тя луччӑ буфета сӑра 
кайса ёҫер ҫак ятпа. Ш ӑрттан илсе килнӗ терӗҫ унта, сӑ- 
рапа пит селӗм анать.

— Чим! Тӑхта!—тытса чарчӗ ӑна Тӑрнаев. — Ш ӑрттан, 
оппин? Ҫапла, тӗп-тӗрёс, ҫичӗ саспалли. Маттур эс, Пыр
кин, пултаран! Спаҫҫипах пулӑшнӑшӑн. — Хӑй ҫав вӑхӑт- 
рах аллинчи ж урналӑн юлашки страницинчи клеткӑсем- 
лӗ ӳкерчӗк ҫине темле сӑмах ҫырса хучӗ. — Тӗрӗс, Пыр
кин, ш ӑрттан вӑл питё селӗм ҫимӗҫ. Мӑн хырӑмлӑха тултар- 
са, кӑм акара пӗҫерсе типӗтнӗ какай  вӑл. Эппин, вӗҫтерер 
буфета!

Ю лташӗ хыҫҫӑн хаваслӑн утрӗ Тӑрнаев. П аян вӑл пӗр- 
ремӗш хут пуху вӑхӑтёнче пёр кроссворд шутлдса кӑларчс.

ПУЛТАРАКАННИСЕМ КИРЛЁ

Мӗншӗн пуҫ тӑрӑх п&рлӑ шыв янӑ пек сӗнксе ҫӳретӗп, 
тетӗр-и? Сёпкён, сӑлтавсӑрах тип мунча кёртме тытӑнсан. 
Ш утлӑр-ха хӑвӑрах: пӗр айӑпсӑр-мӗнсёр строги выговор 
ҫатлаттарчӗҫ вӗт, ҫитес ҫул та аплах пулсан, ёҫрен вӑркӑн... 
э-э... хӑтарассипе хӑратаҫҫӗ.

Эппин, йӗркипе, пёр пытармасӑр уҫса парам-ха хуйхӑм- 
суйхӑма, тен, чуна лӑш рах пулӗ.



Комплексна бригада бригадире эпё. Вригадин, мёнле ка- 
лас, ячё кана-ха та. Ну, ҫӗртен кӑш т ытларах, тёрёсрех 
калас-тӑк, ҫӗр утмӑл тӑхӑр ҫын унта. Тата пенсионерсем 
ҫитмӗл саккӑрӑн, вӗсенчен те пулин вӑйпиттиреххисем пӗр 
аллӑ ҫынран ытла мар. Куратӑр ёнтӗ: мӗнех тӑвайӑп-
ши ҫак пӗчӗк йышпа? Уйрӑмах пёлтӗрхи ҫанталӑкра. Ҫи- 
рӗм гектар ҫёрулми лартнӑччё элир. Ҫирӗм гектар! Хайхи 
ҫумӑр лӳшкерӗ-лӳшкерӗ те, ни комбайн, ни копалка кёрт 
се ям а май килмерӗ ҫав уя.

— Алӑ вӗҫҫӗн кӑларм а пуҫла!—хистет председатель. 
Калам а канас. К ӑларса пӑх-ха ҫав йышпа. Ҫитменнине,

кашнип хӑйӗн пахчи пур. Унтп ҫимӗҫсене пуҫтарса-тирпей 
лесе пӗтермесёр ҫапса пӑрахсан та пёрне вырӑнтан хуска- 
таймастӑн пирӗн бригадӑра.

Шӑп ҫав вӑхӑтра хуларан студентсене ячёҫ. Вёсене ертсе 
пыраканни паллӑ профессор, тет. Ёҫрен пушаннӑ уйӑхра 
уҫӑ ҫывлӑша тухса курас терӗ пуль ёнтё.

Вӑл-ку юрӗ-ха. Эп, ухмаххи, вӗсем килсе ҫитнӗшӗн са- 
вӑнтӑм-ха пирвай. «Ну,—шухӑш латӑп, —кусем, ҫамрӑк- 
скерсем, ӗҫлесе параҫҫӗ-ха пӗрре». Ҫапла хам а хам хӑ- 
партлантаркаласа тухрӑм хайхи кӑнтӑрла тӗлнелле ҫӗрул- 
ми уйне. Ҫумӑр ӳккелет пулин те, кӑвайт хунӑ та лараҫ- 
ҫӗ ҫакскерсем. Пӗри гитара «пӑнтӑртаттаркалать, теприсем 
тем ӗнӗрлеҫҫӗ. Профессорё тата! Айтурух, пуринчен хытӑ- 
рах кӑш кӑрать.

— Сире ӗҫлеме янӑ пуль?—ҫак чӑтмаҫуклӑха курсан, та- 
рӑхсах каларӑм  эпӗ. — Урлӑ выртана тарах илсе хурасчӗ 
хуть...

— Каҫарӑр та, мӗн тумаллине пӗлеймерӗмӗр-ха,—ура 
ҫине тӑрсах айӑплӑн калаҫрӗ профессорӗ.

— Мӗн «мӗн тумалли» кунта!—тӗлӗнсех кайрӑм эпӗ. 
Чӑнах, профессор тет хӑйне, ҫӗрулми кӑларм а пӗлмест. — 
Мӗн «мӗн тумалли»? Улма аврине ак  ҫапла тӑпӑлтармал- 
ла, улмине ак  ҫапла кӑлармалла...

Тинех тапранчӗҫ хайхискерсем. «Халь пикенчӗҫех пуль 
ёнтӗ,—ш ухӑш латӑп,—кайма та юрать пуль...» Ҫапах хам 
хытаратӑп ҫакскерсене:

— Астӑвӑр, тепёртакранах килсе пӑхӑп.
Сӑмаха ты такан ҫын эпӗ. Чӑн та, тепёртакранах пулай- 

марӗ уя тухасси: кӳршӗри Улшуҫ Куҫми хӑй сыенине об
щепита парса килнӗ те, чӗнсе кӗртрӗ. Ну, хӑвӑрах ӑнлана- 
тӑр, ун пек чухне часах тухса каяймӑн, тем полӗ, кӳршӗ 
панчен. Кӳршӗпе чипер пурӑнни вӑл хӑй ҫур ӑнӑҫ... Ҫапах 
та каҫ еннелле пырса тухрӑм ҫёрулмн уйне. А к тамаша! 
Каллех лара параҫҫӗ ҫамрӑксем. Профессоре кӑна кал- 
лӗ-маллӗ уткалать, пуҫне пёр ҫӗклет те пӗр усать, ҫавна 
май куҫлӑхне йӑлтӑртаттарса илет. Куратӑп, шутсӑр та- 
рӑхса кайнӑ вӑл. Тарӑхмасӑр. Ара, куҫ умӗнчех пӑлахая 
переҫҫӗ-ҫке студенчӗсем.

— Эппин, каллех ларатпӑр пулать-ха?—пырса тӑратӑп 
ӗнтӗркесе кайнӑ ҫамрӑксем патне.

Хайхи профессор качака пек сиккелесе персе ҫитрӗ ман 
умма.



— Ҫапла, ларатпӑр!—ятлаҫнӑ пекех калаҫать ҫакскер.— 
Мӗн тум алла тата пирӗн? Пёр купа кӑлареа хутӑм ӑр— 
турттараканни никам ҫук. Каҫчеиех уйра—апат ҫитерес 
пирки пӗри аса илинччӗ!

Ҫӗрулмие маш инӑпа турттарма хунчӑкам а хушнӑччӗ-ха. 
Лешӗ пирвай хӑй валли вутӑ турттарса килесшӗнччӗ те, 
кунаш кал йӗпе-сапара вӑрманта кӗрсе ларнӑ-ши ӗнтӗ? Те- 
пӗр тесен, кун пирки ӑҫтан ӑнлантарса тӑрӑн. Ҫитменнине, 
ҫёрулмийӗ те хатӗрех мар-ха кусен.

— Эсир,—тетӗп,— ҫёрулмине турттармаш кӑн суйласа 
уйӑрӑр пирвай. Чӑх ҫӑмартинчен пысӑкраххисене—пӗр 
купана, пӗчӗкреххисене—тепёр купана хумаллаччӗ. Апат 
тенӗрен вара... Ҫӗрулми уйне кам  апат илсе тухтӑр. Вут 
хурӑр та пӑрахӑр улмасене кӑвар ӑшне. Витрепе хупла- 
сан, тата лайӑхрах. Тӑвар пур-и-ха хӑвӑрӑн?

— Ачасем, тӑвар пур-и пирӗн?—аптраса ыйтать профес
сор. —Пӗрин те ҫук-и?

— Тоттӑш,—тетӗп ҫакна,—хӑвӑр, ав, тӑвар та илсе кил- 
мен, ҫапах апат пирки калаҫатӑр. Пуҫпа ш ухӑш лама пӗ- 
лес пулать кӑш тах.

— Каҫарӑр, ӑна-кӑна чухлаймарӑм ӑр,—хуравлать хай
хи ученӑй. — Ҫӗрулмине эпир ӑна халех суйласа хурӑпӑр. 
Транспорчӗ пулать-ши вара?

— Х аль пулаймасть ёнтӗ,—тетёп, хаш  сывласа.
— Кӗҫӗр ш ӑнтать терӗҫ-ҫке.
Мён калас ӑна, ӑнланман ҫынна? Хаҫатсенче, ав, пин- 

шер тенкӗлӗх пурлӑх пустуях пӗтни ҫинчен ҫыраҫҫӗ. Пӗр 
купа ҫӗрулми мӗн вӑл... Пӑр&нса кайрӑм  айккинелле...

Каҫпа хваттерсем тӑрӑх вырнаҫтарса тухрӑм студентсене. 
Профессорпа пӗр виҫӗ пикене чи лай&х ҫурта—Кулине 
инке патне илсе ҫитертӗм.

— А к ҫак керменре улпут пекех пурӑнӑр,—тетӗп. — 
Ҫуртне кӑҫал кӑна лартнӑ. Кил хуҫисем иккӗн ҫеҫ: амӑ- 
шӗпе ывӑлӗ. Ывӑлӗ клуба танцӑ-манцӑна кайнӑ пуль-ха. 
Сирён пекех студент пуласш ӑнччӗ те, кӗреймерӗ-ха кӑҫал. 
Канать халь экзаменсем хыҫҫӑн.

— Тавтапуҫ сире, бригадир юлташ,—кӑм ӑллӑн калаҫаҫ- 
ҫӗ профессорӗ те, пикисем те. — Кил хуҫисем пире апат 
хатӗрлесе парас пулсан, тата лайӑхрахчӗ те. Иртерех ка- 
йӑттӑм ӑр уя, ытларах ӗҫлӗттёмёр...»

Мӗнех, калаҫса пӑхм а юрать кун пирки. Лаҫра тӑрма- 
ш акан Кулине патне кӗрсе кайрӑм та, ҫапла та капла, те- 
тӗп, пулӑш асчӗ ҫавсене.

— И-и,—аллине сулчӗ Кулине,—хваттере яни те ҫитӗ. 
Х ӑвах куран, ӗҫӗ ман...

Еҫё ун чӑнах та нумай ҫав. Хуран айӗнчи вуттине те 
сӳнтермен-ха. Сӑмсана ырӑ шӑрш ӑ кӑтӑклать. Пёр ста- 
канне... Тепӗр тесен, айккине кӗрсе кайрӑм-ха. Ку япала 
вӑл ӗҫпе ҫыхӑнман...

Ҫук, тимсӗр пулман эпир. Правленипе килӗшсе, студент- 
сем валли апат пӗҫермелле турӑмӑр-турӑмӑрах кайран. 
Тӳлетпӗр, аш-пӑшне те ҫителёклӗ парса тӑратпӑр тесен, 
Кулине те килӗшрӗ. Япӑх мар вӗт, э? Студентсем уйра ӗҫ- 
леҫҫё, ял хёрарӑмӗсем вӗсем валли яш ка пӗҫереҫҫӗ. К аярах





раЁхаҫатра та мухтаса илчӗҫ пире ҫакӑншӑн. Тӑрӑшаҫҫӗ 
хула ҫыннисемшён, теҫҫӗ, ӗҫлемешкӗн пур майсем те туса 
параҫҫӗ...

Ҫапли ҫапла та, ӗҫӗ ӑнсах пымарӗ-ха. Кӑшман кӑларма 
тытӑнас пулать ёнтӗ—ку студенчӗсем ҫав-ҫавах ҫӗрулми 
уйӗнче кӗшӗлтетсе ҫӳреҫҫӗ. Районтан темле представитель 
килчӗ те ҫухӑраш ать кӑна манпа. Ял халӑхне те ӗҫлеттер- 
мелле, тет, ҫавскер. Кӗркунне ял ҫыннисем ӗҫсӗр лараҫҫӗ 
пек. К ӑмӑлӑр пулсаи, йӗркипе илсе кӑтартма пултаратӑп. 
Леш, Улшуҫ Куҫми, Хусана панулми сутма тухса кайрӗ. 
К ӑткӑ Петӗрӗн нӳхрепне шыв кӗнё те ҫӗнӗ ҫӗрте чавать. 
Лерелле пӑянам пурӑнать. «Тем тусан та ниҫта та тухай- 
м асп»,—терӗ. Сӑлтавсӑрах калам ан пуль. К аскӑн Мӗтри 
тин кӑна калӑм ран таврӑннӑ, сурать халь колхоз ӗҫӗ ҫи- 
не. Х ӑйматлӑхӑн «эрех уйӑхлӑхӗ» пуҫланнӑ, ӑна, ҫапса пӑ- 
рахсан та, урӑлтараймастӑн. Насрук Иванӗ Турикасра 
ҪУ Рт тума кӗрӗшнӗ. Чӗнсе илес—хама та пулӑш аканччӗ 
тепӗр чух. Этемлӗх тени пулмалла ҫапах та руководите- 
лӗн... Вӑт, икҫӗр ытла ҫынран, ӗненетӗр-и, ёненместӗр-и,— 
нӗри те пушӑ мар. Кӑш т хытӑрах калам а та юрамасть та
та ҫыннисене. Ял вӑл хула мар вӗт: пӗри тӑван лекет са
на, тепри—хурӑнташ , виҫҫӗмӗшӗпе пёр класра вӗреннӗ... 
Пуринпе те пӗрле пурӑнмалла.

Пӗр сӑмахпа, ҫак вӑхӑтра Ш упаш картан тата аллӑ ҫын 
ярса пачёҫ. Ну савӑнтӑм, ну савӑнтӑм! А нчах кӑлӑхах  ик- 
кен. Кусем чӑлха ҫыхакан хӗрарӑмсем пулчӗҫ-мӗн те, пӗл- 
тӗрхи кӑш мана кӑларм а вара арҫынсем те кашниех пул- 
тараймаҫҫӗ пек туйӑнать.

Ну, юрӗ, пурпӗр кӑларса пӗтерем пекки тукаларӑмӑр. 
Улми-кӑшманӗ гектартан ҫирӗм-вӑтӑр центнертан ытла 
тухмарё те, мӗн тӑвӑн. Апла, мӗншӗн ятлаҫҫӗ, тетӗр-и? 
Пӗр ҫӗр ҫӑтман ферма пур-ҫке бригадӑра. Ёнисем те унта 
ҫӗртен ытла мар, ҫапах тӑрантарса ҫитерме ҫук мурсене. 
Тёпсёр хырӑмлӑскерсем лекрёҫ хӑй. Ҫав леш студеитсемпе 
апатне те ытлӑн-ҫитлӗн хатӗрлеме май килмерӗ тата. Ак 
халь сӗт ҫук та сӗт ҫук, теҫҫӗ, пӗтереҫҫӗ мана. Ав, ҫитес 
ҫул каплах пулсан, ӗҫрен те хӑтарассипе хӑратаҫҫӗ. Ним 
мар пулма пултарать ун пекки. Кам айӑплине анланас- 
шӑн та мар хӑйсем. Яраҫҫё темле ҫамрӑксемпе хёрарӑмсе- 
не, профессорсемпе ииженерсене. Пире вара унаш кал пу- 
ли-пулми шӑли-валисем мар, ёҫлеме пултараканнисем кир- 
лё. Ҫук, ҫитес ҫул эп те ӑслӑрах пулӑп-ха: района яракан 
ҫынсенчен хам ӑр бригадӑна кирлисене хамах суйласа 
илӗп. Курӑпӑр вара унта...



ЫРЛӐХ ҪАВ АРӐМ ПУРРИ

«Мур илесшӗ, ҫур сехет ӗнтӗ вӑл ӗҫрен тухнӑранпа, ҫав- 
ҫавах ҫитеймест. Ҫӗтсе кайрӗ пулинех ҫул ҫинче?»

Насус Йӑванӗ, дивана чӗриклеттерсе, ҫурӑмӗ ҫине ҫав- 
рӑнса выртрё, аллипе пукан ҫинчи курупкана хыпаласа 
тупса, унтан сигарет кӑларчӗ те ҫӑварне хыпрё. каллех 
заж игалка шыраса, пукана хыпаш лакаларӗ. Шап! туса 
персе анчӗ заж игалка урайне. Тьху, ҫӗр ҫӑтманскер! йрӗк- 
сӗрех тепре хӑяккӑн  ҫаврӑнса аллине урайнелле тӑсма 
тиврӗ. Ю лашкинчен тивертсе ячӗ-ячех сигаретне Йӑван. 
Анчах табак сӗрӗмӗ те лӑплантараймарӗ текех, вӗҫӗмсӗр 
туртнӑран-ши, чӗпӗтет чӗлхе-ҫӑвара, пыра хӗртет...

Йӑван сигаретне пепельница ҫине пусса сӳнтерчӗ те тӑр- 
са ларчӗ, куҫ хӗррипе сехечӗ ҫине пӑхса илчӗ. Хӗрӗх икӗ 
минут ӗнтӗ ёҫ пӗтнӗренпе. Ара, киле ҫитмешкён чи нумай 
чӗрӗк сехет кирлӗ. Апла ӑҫта ҫухалчё ку?

Хырӑмӗ выҫса ҫитнӗ вара. Мӗн-ҫке-ха, Йӑван вӑл—пу- 
шарник. П аян унӑн—канмалли, ҫавӑнпа кунӗпех килте. 
Арӑмӗ хатӗрлесе хӑваркаланине наччасрах пӗтӗрсе хучӗ 
те ирпе, унтанпа пӗр тӗпренчӗк ӑш а яман-ха.

Аптранӑ енне кухньӑна тепре кӗрсе пӑхрё Йӑван, анчах 
хӑй вараласа пӗтернё савӑт-сапасӑр пуҫне нимех те ҫук 
ҫав сӗтел ҫинче. Урам еннелле касиӑ чӳрече умне пырса 
тӑчӗ—курӑнмасть-ха лешӗ ҫаплах. Зала кӗрсе, телевизор 
кӗрлеттерсе ячӗ. Ш урӑ калпак тӑхӑннӑ темле арҫын шӑпах 
тутлӑ апат-ҫимӗҫ еплерех хатӗрлемелли ҫинчен каласа па- 
рать унта: «... ӑш аланӑ пулӑ, симёс сухан, укроп илмел- 
ле... Томатран хатӗрленё соус вара...» Л ӑнкӑрт ҫӑтса ячӗ 
тапса тухнӑ сёлекине Йӑван. Ат, турран килесшӗ! Ара, 
юри йӗкӗлтенӗ пекех пуплешет ку  ҫын. Х ӑй техӗмлӗ 
апатпа ҫеҫ пурӑнать пулас та, масла кӑмпи пек кӳпчесе 
кайнӑ. «Ак эп сана!»—ятларӗ те ӑна Йӑван, тарӑхсах шач! 
тутарса хучё выключателе. Хӑй каллех сехечӗ ҫинҫ пӑхса 
илчӗ. Аптрашки! Сехет ытла ёнтӗ арӑмӗн ӗҫ кунӗ вӗҫлен- 
ни, вӑл вара аса та илмест пулмалла килте упӑшки пӗр- 
пӗччен тӑрса юлнине. Вӑт, авланса ухмахлан пустуй, шан
са пурӑн ҫемьеллӗ пурнӑҫпа ыр куратӑп-ха тесе. Чӑнах, 
шаннӑ чаш ӑкра пӗр аш  турамӗ ҫук-ҫке. Килте йӗрке тӑ- 
ваканни те никам ҫук. Пӑх-халӗ, ҫимелли хатӗрлемен, са- 
вӑт-санине иртенпех ҫуман, иҫмасса, пепельница та пулин 
тулса ларнӑ...

Тата ун-кун кускаласа ҫӳрерӗ Насус Йӑванӗ пӳлёмре, 
вӑхӑт иртнӗҫемӗн ытларах та ытларах хёрсе-тарӑхса нычӗ. 
Ҫавӑнпа-ши, шартах сикрӗ алӑк  тӑрринчн ш ӑнкӑрав тин- 
кӗлтетсе илсен.



— Аҫта ҫухалса ҫӳрен эс?!—алӑка  уҫнӑ-уҫман пӑскӑрт- 
ма тытӑнчӗ вӑл арӑмне. — Пӑх-ха, икӗ сехет ёнтӗ сан ӗҫ 
кунӗ вӗҫленни, вӑл ҫеҫ-и—ҫӗр ҫирӗм минут! Эс пур—ҫап- 
лах чупкӑнра...

— Чупкӑнра мар ёнтӗ, кунтах, санпа ю наш ар,—чӗвӗл- 
тетрӗ мӑшӑрӗ. — Пӗлетӗн-и, кӗтмен-туман ҫӗртен пуху 
пуҫтарчӗҫ.

— Пуху, пуху... Кунта хуть те выҫса вил, сан вара— 
пуху-у...

— Эй, ара, ман Йӑванӑм выҫӑ-и? Ҫиччас, ҫиччас. Яш ка 
пӗҫерес-и е унччен ҫӑмарта ӑш алас?

— Пар-ха хӑвӑртрах пиҫекеннине. Сана пула иртенпе 
тӗпренчӗк яман ӑша.

«Ҫиччас, ҫиччас», текелесе арӑмӗ кухньӑна йӑпӑртатса 
кёрсе кайрӗ, газ чӗртрё, ҫатма лартрӗ ҫулӑм ҫине, холо- 
дильникрен темиҫе ҫӑмарта кӑларчӗ. Часах тем ш атӑртата 
пуҫларӗ кухньӑра, сӑмсана кӑтӑклакан  ырӑ ш ӑрш ӑ сарӑл- 
чӗ пӳртре.

— Йӑванӑм, лар, тархасш ӑн,—илтӗнчӗҫ кётнӗ сӑмахсем 
тепёр пилӗк-ултӑ минутрая. — Ҫырткала халлӗхе. Кӗҫех 
ак  чей те вӗреме кёрӗ... Унтан купӑста яш ки лартӑп. Чӑх 
ашёпе. Юрать-и?

Насус Йӑванӗ, аллине вилка тытрӗ пулин те, кӑра сӑн- 
пах ларчӗ-ха. Анчах, ӑн а ырӑ тӑвас тесе ҫӑмха пек кус- 
каласа вӗткеленекен мӑш ӑрӗ ҫине пӑха-пӑха илнӗ май, 
ҫилли ҫемҫелнӗҫемӗн ҫемҫелсех пычӗ. Ҫемҫелмесӗр. Ара, 
арӑмӗ унӑн—чёр ҫиҫӗм. Ав, зала йӑпӑрт кӗрсе тухрӗ, си
гарет тӗпӗсене, табак кӗлне тасатрӗ, унччен те пулмарӗ, 
сӗтел ҫинчен вараланчӑк турилкесем ҫухалчӗҫ, тап-таса та 
й ӑлтӑркка пулса кайса ларчӗҫ сентре ҫине...

«Чӑнах, ы рлӑхах ҫав арӑм  пурри»,—ш ухӑш ласа илчӗ 
Насус Йӑванӗ, ҫӑмарта саррине чӑмламасӑр тенӗ пек ҫӑтса 
янӑ май.

Ҫисе тӑрансан, вӑл аллине хаҫат тытрӗ те каллех диван 
ҫине йӑванса кайрӗ. Вуласси-тӑвасси пулмарӗ хӑйӗн, теми- 
ҫе минутранах сӑмси пӗр тикӗссӗн ш ӑхӑрма тытӑнчӗ. «Ыр- 
лӑхах  ҫав арӑм  пурри»,—тепре ш ухӑш ласа ӗлкӗрчӗ Иван 
Иванович, вара харлаттарсах хуп турттара пуҫларё...

КУРАЙМАСӐР ҪЫРНӐ

Каҫӗ ытти ш ӑматкунсенчи пекех иртрӗ-ха ун чух. Уйӑх 
каялла та, ҫур ҫул каялла та, пӗр сӑмахпа, Ҫӑраҫҫи Ваҫ- 
лейӗ завклубра ӗҫлеме пикеннёренпех ҫапла пулнӑ. Ҫапах 
пурте йӗркеллӗччӗ, пурнӑҫ хӑй еккипе кӑллин-каллин чи-



перех шуса пыратчӗ, никам та чёлхе чаракне туймасар 
сӳпӗлтетместчӗ. Иртнӗ ш ӑматкун хыҫҫӑн вара пач кётмен- 
туман ҫӗртен ҫил-тӑвал кӗрлесе кайрё, тип ҫумӑр чашлат- 
тарма тытӑнчӗ. Эппин, йӗркипех каласа парар-ха...

Яланхи пекех, каҫпа пёр улттӑсенче пырса уҫрӗ кл-уба 
Ҫӑраҫҫи Ваҫлейӗ. Ҫитӗннисенчен никамах та ҫукчӗ-ха ун 
чух, вӗт-шакӑр ача-пӑча кӑна хӗвӗшетчӗ клуб тавра. Ара, 
ку таранччен ӗҫлесе, хӑнӑхтарнӑ ӗнтӗ ҫамрӑксене хӑш вӑ- 
хӑтра пымаллине.

Х алӑх кӗпӗрленсе киличчен урайне кӗреҫепе хырса та- 
саткаларӗ Ваҫлей. Мён-ҫке, техничкӑра арӑмӗ ёҫлет те, 
мунча хыҫҫӑн тухса ҫӳреместӗп, терӗ-ҫке.

Тепӗртакран ҫамрӑксем те пухӑна пуҫларӗҫ. М аларах 
килекеннисем вӗсем хаҫат-журнал вуланӑ пекки тӑваҫҫӗ, 
ш аш кӑ-ш ахматла вылякалаҫҫӗ... Ара, ку та яланах ҫапла 
пулнӑ. Анчах, каярах, биллиардла ҫапакансем килсен, шав 
самаях ҫӗкленчӗ. Ш ач та шач! тутараҫҫӗ шарӗсене, ахӑра- 
ахӑра кулаҫҫӗ ӑнӑҫсӑр вылякансенчен. Чӑн та, сӑмахӗсем 
чӑмӑрларах тухаҫҫӗ те ӗнтё, вӑййи те чӑмӑрскер-ҫке, ан 
тив... Пӗр саккӑрсем тӗлнелле Купӑс Йӑванё те персе ҫит- 
рӗ юлташӗсемпе. А лӑкран кӗнӗ-кӗмен арш ӑнлама тытӑнчӗ 
вӑл вӗр-ҫӗнӗ баянне. Кӑш тах сыпнӑччӗ ҫав. Ялаихи пекех. 
Тусӗсем тӳрех юрра пикенчӗҫ. Чӑн чӑваш ла оййоройолат- 
рӗҫ. Леш, электрикра ёҫлекен П ралук Мишши килсе ҫит- 
сен ҫеҫ кӑш тах пӑтӑрм ах сиксе тухрӗ. Мишша вӑл техни- 
кӑна шутсӑр юратакан ҫын, ҫитнӗ-ҫитмен клубӑн хӑватлӑ 
радиолине кёрлеттерсе ячӗ те, Купӑс Йӑванӗ тем пек 
ҫине тӑрса кӑнна кӑр-кӑр турӗ пулин те, техникӑна ҫӗн- 
тереймерӗ. Хайхискер тарӑхрех пулас ҫав, сиксе пычӗ те 
Мишша патне пёррех! тӗксе ячӗ ӑна радиола умӗнчен,„ро- 
зеткӑран вилкӑна вӑшт ҫеҫ кӑларса ывӑтрё.

— Эс мӗн?!—ҫилленсе кайрё Мишша та. — Пире танцы 
тума мишетлесшӗн-и?

Тытӑҫрӗҫ те ӳкрӗҫ самантрах. Ара, мӗн т&вӑн, ҫамрӑксен 
вёсен вӑй вёресех тӑрать ҫав, ҫӑвар уҫиччен алли маларах 
ҫӗкленет. Ҫапах ыттисем хӑвӑрт тытса чарчӗҫ вӗсене. Иван- 
па Мишша та черетпе пӗрре баянпа нӑйклаттарма, тепре 
радиолӑпа кӗрлеттерме килӗшсе татӑлчӗҫ. Тепӗр тесен, ыт
ти чух та ҫаплах пулнӑ...

Кайран, вуннӑ тӗлнелле, Ҫӑраҫҫи Ваҫлейӗ ҫӑрине ҫӗкле- 
рӗ. Килелле саланма вӑхӑт, тесе систерекен паллӑ ку. Ӑна- 
кӑна хӑнӑхса ҫитнӗ ҫамрӑксем самантрах ӑнланчӗҫ, пир
вай хӗвелҫавранӑш шӗкёлчесе ларакан  хӗрсем тухса вӗҫ- 
терчӗҫ, вӗсем хыҫҫӑн, пирусӗсемпе сигаречӗсене пуш мак 
кӗлипе сӳнтерсе хӑварса, каччӑсем те васкарӗҫ. Завклуб 
ма ирӗк парать, тетёр-и, туртма? Апла юраманнине пи-ит 
лайӑх пӗлет Ваҫлей, анчах кунта хулари мар, пырать, тет. 
Тата хирӗҫме те юрамасть вӑл ҫамрӑксемпе. Канма килнӗ- 
тӗк, канччӑр хӑйсем пӗлнӗ пек. Хирӗҫсе ҫеҫ пӑх-ха вӗсем- 
пе, ӑна та кӑна ыйтма пикенӗҫ хайхискерсем тавӑрас шут
па... Ҫу-ук, Ваҫлей мирлё пурнӑҫа юратать. Ҫав&нпах ун 
пирки ку таранччен ҫӑхав таврашӗ пӗртте пулманччӗ-ха. 
Иртнӗ. шӑматкунччен. Иртнӗ ш ӑматкун хыҫҫӑн вара...

Пёр студент пурччё ун чух клубра. Ваҫлей кӳршисен



ачиех-ха вӑл. Ш упаш карта вӗренет тет-и ҫав. Пычӗ те лар- 
чӗ клубра юпа пек ним чёнмесӗр, кӑнн пӑхса. Ш ӑпӑртах 
тухса кайрӗ ыттисемпе. Кайра-ан... паччушки! Райхаҫатра 
заметка кӑларнӑ ҫавскер. Клубра таса мар, культура ме- 
роприятийёсем ирттермеҫҫӗ, тет. Ку ҫеҫ мар, п аян ,‘ав, ра- 
ионти культура пайӗн пуҫлӑхӗ ш ӑнкӑравларӗ.
„„ Ай-яя-яй! тет. — Мӗнле-ха эс, э? Отчетусем яланах 
иӗркеллёччӗ-ҫке, чи примерлӑ заведующи тесе шутлаттӑ- 
■'таР сана районта. Халь вара—пӑх та кур : халӑх умӗнче, 
пӗтӗм начальствӑ умӗнче намӑс кӑтартрӑн культура пай- 
не...

Ҫӑраҫҫи Ваҫлейӗ ним чёнме аптраса ларчӗ-ларчӗ те, те
лефон трубкине ҫӑвар патнерех тытса: «Суя ку, пӗтӗмпех 
суя!» тесе кӑш кӑрса ячӗ. Анчах лешё йӳплемерӗ пулас, 
трубкӑра пиклетни ҫеҫ илтӗнчӗ.

Вӑт ларать халь Ваҫлей сӗтел хушшинче: райхаҫата—от
вет, культура пайне-—отчет ҫырса. Ҫу-ук, ҫакӑн пек намӑ- 
са, сӑлтавсӑр намӑса тӳсме-и? Ак, хӑй мӗнле тӑрӑш са ӗҫ- 
ленине ҫырса ярӗ те вӑл, хаҫат каҫару ыйтӗ унран, леш 
студентне питне хёреттерӗ. Ы тах апла ӗҫ тухмасан, Ваҫлей 
аслӑрах органсене ҫитме те пултарать.

«... Вӑл каҫ пирӗн клубра пысӑк концерт пулчӗ,—малал- 
ла ҫыра пуҫларӗ вӑл. — А на Иван Гармошкин ертсе пыра- 
кан ансамбль пачӗ. Ун хыҫҫӑн Михаил Проволокин балет
мейстер ҫамрӑксене ку чухнехи ташӑсене вӗрентрӗ. Ш аш
ка-шахмат секцийӗ (ӑна хам  ертсе пыратӑп) ӗҫлерё клубра. 
Король умӗнчен ҫӳремелли дебюта вӗрентӗмӗр унта... Пӗ- 
тӗмпе ҫав мероприятисене икҫӗр («Ҫук, тӗрӗс м ар»,—шу- 
хӑш ласа илчӗ те Ҫӑраҫҫи Ваҫлейӗ, чӑр-чар туртса хучӗ йӑ- 
нӑш  сӑмаха), виҫҫёр тӑхӑрвун икӗ ҫын та ултӑ ш кул ачи 
хутш ӑннӑ... Ҫапла вара заметка авторӗ (хушаматне асӑнас 
та килмест) фактсене куҫкӗрет суйса, мана кураймасӑр 
ҫырса янӑ хаҫата. Редакци, ҫав ҫырӑва пичетлесе, пысӑк 
йӑнӑш  тунӑ, ҫавӑнпа районти пӗтӗм ӗҫҫыннисем умёнче 
манран каҫару ыйтма, ҫапла майпа манӑн таса ятӑма та- 
сатма тивӗҫ тесе шутлатӑп».

Л АЙ ӐХАХ ЁНТЁ

Вӑхӑт пилӗк сехет патнелле ҫывхарнӑҫемӗн чӗре хӑвӑрт- 
рах та хӑвӑртрах тапа пуҫларӗ. Ара, пиллӗкре ӗҫ кунӗ вӗҫ- 
ленет пирӗн. П аян ш ӑпах ӗнтӗ ҫав самантра тӗл пулмалла 
унпа. Икӗ кун иртнӗ - хыҫҫӑн...

Пӑлханнипе эпӗ каллех пирус мӑкӑрлантарса ярас тенӗ- 
ччӗ, анчах тӗпне ниҫта пӑрахма вырӑн юлманнине аса 
илтӗм, вара тӑтӑм  та пӳлӗм тӑрӑх каллӗ-маллӗ уткала





Нуҫларӑм. Ҫук, капла та май килмест, урайне пӳрне хула- 
нӑш ларнӑ тусан самантрах пар! ҫӗкленет. Каллех хам 
вырӑна кайса лартӑм.

А кӑ, тинех сехет пиллӗк ҫапрӗ. Ш ӑп ҫав самантра пӳлӗ- 
ме хура халат тӑхӑннӑ, тутӑрне каялла ҫавӑрса ҫыхнӑ са- 
м ӑркка хӗрарӑм, пӗр аллӑсене ҫывхарса пыраканскер, кӗр- 
се тӑчӗ. Х ӑрах аллине ш ӑпӑр тытнӑ вӑл, теприне — ҫӗтӗк.

— Фо, туртса тултарнӑ!—терӗ хӗрарӑм, сывлӑх сунас 
вырӑнне тачка сӑмсине нӑш-нӑш тутаркаласа. — Ҫавӑнгах 
хӗсӗк куҫне ун-кун вылятса илчӗ те: — Тосанӗ тата-а! 
Ай-тор-то-ор!—тесе хучӗ тарӑхса. Унтан сассине ҫемҫет- 
рӗ: — Но, эпир ӑна ҫиччас пӗтерсе хорӑпӑр. Эсӗ, ырӑ ҫын- 
нӑм, кантӑк оҫ-ха. Тата пӗр витре шыв ӑсса кил, тархас- 
шӑн. Хам эпӗ чӗрепе аптӑратӑп, йорамасть йывӑр йӑтма...

Эпӗ шыв кӳрсе килнӗ тӗле пӳлӗмре пушар тӗтӗмӗ пек 
йӑсӑрланатчӗ ӗнтё тусан.

— Пӗрӗхтер, пӗрӗхтер шывпа хӑвӑртрах!—хушрӗ хӗра- 
рӑм.

— Ара, мӗн мар-ши, урайне ҫусах каймалла марччӗ- 
ш и?—хӑю лӑх ҫитерсе ыйтрӑм эпӗ.

— Ҫок!—татса хучӗ хӗрарӑм. — П аян ерҫейместӗп. Тӑ- 
ватӑ ҫӗрте ӗҫлетӗп те... тата йонашар канторти Наҫтаҫ то- 
сӑм отпуска тохрӗ те, хӑй вырӑнёнче ёҫлеме хошса хӑвар- 
чӗ. Эппин, орай шӑлнипе те ҫитӗ паян. Эс сап, сап шывпа 
ытларах, кормастӑн-им, сывлама май ҫок.

Урай ш ӑлса пӗтерсенех хӗрарӑм пепельницӑри пирус 
тӗпӗсене, карҫинккари хут татӑкӗсене витрене чӑмтарчӗ, 
сӗтеле лӑп-лан сӑтӑрса илчӗ.

— Ш кап тӑррине хӑвах ш ӑлса тасат, ы рӑ ҫыннӑм, аллӑм 
ҫитмест онта,—тыттарчӗ ҫавӑнтах мана ҫӗтӗкне. — Леш 
фикӑс ҫолҫисене та тасатсан пӑсмасть. Кор-ха, симёс тӗсне 
саҫҫим ҫохата поҫланӑ.

Хӗрарӑм сехечӗ ҫине пӑхса илчӗ те хыпаланса ӳкрӗ:
— Ой-ой, вонпилӗк минут иртрӗ! К апла эп лавккасем 

хопиччен ӗлкӗреес те ҫок... Но, ырӑ ҫыннӑм, эппин, чипер 
йол-ха, ш ӑлкаласа тох мӗн тасалмасӑр йолнине... Тата акӑ 
мӗн, тепре эпӗ виҫӗ конран ҫеҫ килетӗп. Наҫтаҫ тосӑм от- 
пӑска тохни ҫитмен, хам ӑр ҫорт коменданчё  ̂ те подъезда 
пӑхса тӑма хошрӗ. А ча садӗнче те няня кирлӗ, терӗҫ. Ҫичӗ 
ҫӗрте ӗҫлемешкӗн, хӑв пӗлен, ерҫӗ топма ай-яй хён... Ҫапах 
мӗн тӑвӑн, полӑш ас пать порне те. К ӑмӑлӑм  ырӑ полнӑ- 
ранах ӑш таланатӑп та-ха... Но, сывӑ пол. Ҫоп-ҫапа тухса 
тӑкм а ан  м ан вара.

Х ӗрарӑм тачка кӳлепине кура мар вӑшт тухса вӗҫтерче 
алӑкран. Эпӗ урайӗнче шывпа тата ҫӳп-ҫаппа ларакан  вит- 
ресене пӑхса юлтӑм. Унтан пукан лартрӑм та, ун ҫине хӑ- 
парса тӑрса, ирӗксӗрех йӗпе ҫӗтӗкпе ш кап тӑррине ш ӑла 
пуҫларӑм...



ШАНЧӐКА ҪУХАТМАСТӐП

Ватӑлатӑп пулинех, сывлӑх хавша пуҫларӗ темскер. 
Хальтерех санаторие кайса сипленмесен, кайран, астӑвӑр, 
хӗне кайм а пултаратӑр, терӗҫ тухтӑрсем.

Профсоюз к о м и те те  ҫитрӗм хайхи.
— Сана кирлӗ путевкӑсем сахал ҫав,—хаш! сывларӗ ко

митет пуҫлӑхӗ. — Виҫ-тӑватӑ ҫул черетре тӑрсан, тен, кӗт- 
се илӗн-и.

— Ара, тухтӑрсем хальтерех сипленме хушаҫҫӗ-ҫке,— 
аптӑрарӑм  эпӗ. — Сывлӑх тени вӑл черет кӗтес ҫук.

— Мӗн тӑвас-ха,—аллисене сарса ячӗ комитет пуҫлӑхӗ.— 
Кашнин ыйтӑвне тивёҫтермелӗхех туса лартайман-ҫке хал- 
лӗхе санаторийӗсене... Тепӗр тесен, таҫта,—маччаналла 
пӳрнипе тӗллесе кӑтартрӗ вӑл ,—пёр путевка тупма пулать 
пек илтнӗччӗ. Ҫыннин хӑйӗн каймалла, тет те, анчах арӑ- 
мӗ тинкине илнӗ, тет. Кавир тупса пар та тупса пар тесе 
кунӗн-ҫӗрӗн янраш ать, тет. Леш ҫынни хайхи кавир туп
м а пултаракана путевкине пама хатӗр. Вӑт, енчен эсё пул- 
тарайсан... Ҫук-ҫук, тем ан ш утла, укҫине вӑл хӑех тӳ- 
лет. Тулӗк, ху  пӗлен, черете ҫырӑнсан, виҫ-тӑватӑ ҫулсӑр 
та туянаймӗ кавирне...

Ана-кӑна тӗшмӗртрӗм-ха. Паллах, килӗшӳллӗ япала мар 
та, урӑхла май ҫук чухне мӗн тӑвӑн. Чӗре, мур, юрӑхсӑра 
тухса пырать, халӗ те, авӑ, кӑшт пӑлханнипех, ҫу сӗрмен 
урапа пек, тӑкӑр-тӑкӑр туса илет. А нчах маншӗн кавир 
черетсёр туянасси те путевка тупасси евӗрлех хӗн япала- 
ҫке.

— Тен, санӑн пӗр-пӗр урӑх дефицит пур?—ӑс пачё ма
на комитет пуҫлӑхӗ. — Е ӗҫри вырӑнпа пулӑш ма пултара- 
тӑн кам а та пулин?..

Ас пама пулать вӑл. Манӑн мӗн тӑвас-ха? Нимӗнле де
фицит та ҫук килте, ӗҫлессе те пӗр-пӗр складра мар, кан- 
турта ӗҫлетӗп, кунӗн-ҫӗрӗн тӗрлӗ хутпа тӗрмешетӗп.
Юрать-ха пӗр тусӑм пур манӑн, Иван Петровчӑ. Ҫавӑ пу-
лӑшрӗ. '

— Кинӗм манӑн, ху пӗлен, аш -какай комбинатӗнче ӗҫ- 
лет,—тет хайхи. — Йӗркеллӗ сӑмахласан, ӳкӗте кӗртӗпӗр 
ӑна. Эппин, эс кавир сутакансемпе калаҫса пӑх-ха, вӗсене 
мӗн кирлине пӗлме тӑрӑш. Вара шухӑш ласа пӑхӑпӑр аш- 
какай  комбиначӗпе кавир лавккине еплерех сыпӑнтарасси 
пирки.

Кайрӑм универмага. Кавирсем сутакан уйрӑма кӗтӗм те 
тӑратӑп тавар пӑхкаланҫи туса. Хам х&лхана мулкач пек 
чӑнк тӑратнӑ.

— Эх, пирӗн кӳршӗ, пӗлетӗн-и, мӗн тери паха стенка 
туянчӗ ӗнер,—тет пёр сутуҫи юлташне.



— Ара, мӗн хаш латмалли уншӑн, эс те тыт та туян,— 
сёнет ана лешё.

— Туянӑттӑмччӗ те, сётел-пукан лавккинче паллакан- 
сем ҫук-ҫке...

Ю лташ сӑмахне аса илтём те, хӑюллансах хутшӑнтӑм 
ҫаксен калаҫӑвне.

— Каҫарӑр чӑрмантарнӑш ӑн, еичен те, эпӗ сире ҫав 
стевкӑна туянм а пулӑш сан?—тетӗп.

— Калӑр-ха, хӑвӑра мӗн кирлӗ?—тӳрех тавҫӑрса илчӗ 
ман ш ухӑш ӑма сутуҫӑ.

— Кавир кирлӗччӗ-ҫке,—патлаттартӑм  эпӗ те тӳртенех.
— Эппин, заявлени ҫырӑр. Черете тӑратма тесе. Числи- 

не... ну, калӑпӑр, виҫӗмҫулхине лартӑр. Тулӗк астӑвӑр: 
стенка тупаймасан, сирӗн заявление эпир курман-илтмен- 
пёлместпӗр.

Таврӑнсан, юлташна канаш ласа илтӗмӗр, леш ӗ—кинӗпе.
— Ҫук ҫав,—пӗлтерчӗ кинӗ,—сӗтел-nyicaH лавккипе ҫы- 

хӑну тытмастӑп эпӗ.
Мӗн тӑвӑн, сӗтел-пукан сутакансем патне разведкӑна 

кайма .тиврӗ...
Ҫапла аш -какай комбиначӗпе универмаг хушшинчи ҫы- 

хӑнӑва туса ҫитертӗмӗр-ҫитертӗмӗрех. Мӗнле, тетӗр-и? Акӑ 
мӗнле.

Эпӗ ю лташӑмӑн кинне ҫуралнӑ кун ячӗпе электронлӑ се
хет туянса патӑм. Ю лташ кинӗ автобаза директорӗн за- 
местительне туй ирттерме тесе тем тӗрлӗ аш-пӑш туянтар- 
чӗ. Директор заместителе пӗр кантур пуҫлӑхне виҫӗ маши
на торф турттарса пачӗ. Лешӗн сад пахчи пур, тет-и ҫав. 
Кантур пуҫлӑхӗ сӗтел-пукан лавккин заведующийӗн арӑм- 
не, хӑй патӗнче экономистра ӗҫлекенскере, аслӑ экономи
ста куҫарчӗ. Ну, м алалла ӗҫ-пуҫ еплерех йӗркеленсе пыни- 
не хӑвӑрах чухласа илтӗр ёнтӗ...

Тепрер уйӑхран кавира киле кайса хутӑм та тӳрех 
профкома чупрӑм.

— Кавир тупрӑн-и? Аван, аван ,—мухтарӗ мана проф
ком пуҫлӑхӗ. — Шел, леш ҫынни те туянм а ӗлкӗрнӗ...

Лӑштӑр-р! кайрӗ манӑн ура. Ю рать-ха, пукан хыҫӗнчен 
тытса ӗлкӗртӗм. Унсӑрӑн кӗмсӗртетсех персе анаттӑм.

— Эй, мӗн кулянмалли унш ӑн!—лӑплаитарма тӑрӑш рӗ 
мана профком пуҫлӑхӗ. — Кӗҫех сана кирлӗ санаторие те- 
пӗр путевка килмелле терӗҫ. — Чӑн та, ӑна пӗр юлташа... 
черетре пиллӗкмӗш ҫул тӑраканскере... уйӑрса панӑччӗ. 
Анчах лешне икӗ хутлӑ холодильник кирлӗ иккен. Арӑмӗ 
веҫех тинкине илнӗ, тет...

Пӗлетӗр-и, чун кӗчӗ кӑш тах. Ара, икӗ хутлӑ холодиль
ник тупасси, паллах, ҫӑмӑл мар пулин те, эпӗ те пушӑ 
алӑпа мар халӗ. Манӑн та кавир, урӑхла каласан, дефицит 
тавар пур. Эппин, кавирпа холодильника сыпӑнтаракан 
ҫула ҫеҫ тупмалла, Ш ырас пуль ӗнтӗ...



КИРЛӖ КРИТИКА

Уяв умӗнхи пуху вӗҫленес енне кайнӑччӗ ӗнтӗ. Пӗтём- 
пех яланхилле пулса пычӗ. Пирвай Крепкостулов дирск- 
торӑн заместителӗ доклад туса пачӗ, кантур ҫитӗнӗвӗсем- 
пе паллаштарчӗ, мала тухнӑ темиҫе ҫын ятне асӑнчӗ. Ун
тан ҫав асӑннӑ ҫынсем туха-туха хӗрӳллӗн калаҫрӗҫ, ҫитес 
уяв ячӗпе тата тӑрӑш арах ӗҫлеме пулчӗҫ. Пурне те пал- 
лать Крепкостулов. Палламасӑр, кантур активисчӗсем 
пурте—директор хӑй тупса палӑртнӑ активистсем. Кашни 
мӗн каласса сӑмах таран пӗлет Крепкостулов, ҫавӑнпа 
пит тимлесех те каймасть вӗсене, халӑх умӗнче анаслама 
аван мартан ҫӑварне аллипе хупласа ларать президиум 
сӗтелӗ хушшинче. Калаҫаканӗсем хӑйне ҫав тери ҫуллӑн 
мухтама тытӑнсан ҫеҫ куҫ харшине кӑмӑлс&ррӑн сиктер- 
келесе илет: ара, ырлани вӑл хурлани мар-ха, ытла куҫ- 
кӗрет тумалла мар-ҫке ку ӗҫе. Унсӑрӑн хӑшпӗрисем тем 
шухӑш лама пултарӗҫ директор пнрки. Йӑпӑлтисене ҫеҫ 
юратать вӑл, ҫавӑнпа кантурти пур пысӑкрах вырӑнсене те 
тусӗсене лартса пӗтернӗ, тейӗҫ. Крепкостулов вара ӗмӗрне 
те унаш кал хӑтланман, яланах ӗҫрн пултарулӑха кура 
хаклать ҫынсене...

— Мана та сӑмах парӑр-ха!—илтӗнчӗ залран янӑравлӑ 
сасӑ, директор шухӑшӗсене хӳтерсе.

Президиум председателӗ пӗрре зала, тепре Крепкосту
лов ҫине пӑхса илчӗ, унтан иккӗленерех ирӗк пачӗ:

— Тархаспшн, калаҫӑр... э-э...
— Кривопрямов эпӗ, улттӑмӗш пайра ӗҫлекен кӗҫӗн сот

рудник.
— К алаҫӑр эппин, Кривопрямов юлташ...
Те ҫак ҫыннӑн хуш амачӗ тӗлӗнмелле пулнӑран, Крепко

стулов ун ҫине пӑхса илчӗ. Хм, кӗҫӗн сотрудник, тет, улт- 
тӑмӗш пайран. Ҫук, астумасть ку ҫынна директор. Пысӑк- 
лансах пырать ҫав каптурӗ, кашни сотрудниках ӑҫтан пал- 
ласа пӗтерӗн...

— Кунта пурте ырри те лайӑххи ҫинчен ҫеҫ калаҫрӗҫ- 
ха,—янраттара пуҫларӗ Кривопрямов текенпи. — Паллах, 
нумай вӗсем, савӑнтаракан хыпарсем. Анчах, уяв умён
пулин те, пирӗн ҫитменлӗхсемпе йывӑрлӑхсене те манма
юрамасть. Тӳрех калам алла, вӗсем те сахал мар-ха пирӗн...

«Ха, критиклет,—шухӑшларӗ Крепкостулов.—Уяв умён...»
— ... Пирён пая илер. Ёҫ дисциплинине пӑсма юрата- 

кансем мӗн чухлӗ унта. Тилхепене кӑш т ҫеҫ пуш ат— кӑн- 
тӑрла иртссн ннкама кураймӑн...

«Мур илесшӗ, пӗтӗм халӑх умёнче коллектив чысне ва- 
ралать ку этем!>>



— Кун пекки пирӗн патра кӑна тетёр-и? Ав, пиллӗкмӗш 
пая нлер-ха. Ы тларах хӗрарӑмсем унта. Вёсем, тен, вырӑн- 
тах лараҫҫӗ-и те, чаракан тупӑнмасан, кофта та чӑлха пу- 
ҫӗ ҫех ҫыхмалла.

«Пӑх-ха, мӗн калаҫать, мӗн аташ ать ку?!—тарӑхсах 
ҫитрӗ Крепкостулов. — Кам тупса килнӗ ку ухмаха ман 
кантура?»

—... Анчах, юлташсем, пирӗн хуш ӑра ы рӑ мар кӑм ӑллӑ 
ҫынсем пур пулин те,—пушшех янӑравлӑн к&шкӑрса вӗҫ- 
лерӗ сӑмахне Кривопрямов,—кантурта ӗҫ-пуҫ шутсӑр ӑнӑҫ- 
лӑ пырать. Мӗншӗн тесен ҫавнашкал несознательнӑй ҫын- 
сене те пирён хаклӑран та хаклӑ директор Крепкостулов 
юлташ ҫирёп тытма, тӗрӗс воспитани пама пултарать. Ҫа- 
вӑнпа ӗнтӗ ӗҫшӗн чунӗнче пит хыпсах ҫунманнисем те мён 
пултарнӑ таран тӑрӑш аҫҫӗ кантурта. Эпир вара, ӗҫе чун- 
чӗререн парӑннисем, хисеплё директор мён хушнине пур- 
не те тума, пур заданисене те палӑртнинчен м аларах пур- 
нӑҫлам а хатӗр!

«Тепӗр тесен,—ш ухӑш ларӗ Крепкостулов,—ма хурламал- 
ла ку ҫынна? Ырлани кӑна мар, критика та кирлӗ кол- 
лективра. Кирлех! Унсӑрӑн ку  чухне м алалла каяймӑн. Ку 
ҫын вара лайӑх пӗлет критиклеме. Хм, Кривопрямов... кӗ- 
ҫӗн сотрудник... Тӗрӗс калать вӑл, ҫав пиллӗкмӗш пайра 
чӑнах та дисциплина хавш ама пултарать. Заведующийӗ 
пенсие тухнӑранпа икӗ эрне ӗнтӗ, ун вырӑнне никам а та 
лартаймарӑмӑр-ха. Чим, Кривопрямова ҫирӗплетес пай 
пуҫлӑхӗ пулма. Ҫапла, ҫирӗплетес! Тӗрӗслӗхе, чӑннине ҫап- 
ла куҫран, пӗтӗм халӑх умӗнче ним хӑрамасӑр калам а 
пултаракан ҫын кирлӗ унта...»

Директор куҫ харшине сиктерме пӑрахрӗ те пӗр-икӗ хут 
алӑ ҫупсах ӑсатрӗ трибуна патӗнчен пуҫне каҫӑртса ана- 
кан Кривопрямова.



МИККИ КАИРИМАЛОВ 
ДНЕВНИКӖНЧЕН

АРӐМ  ШЫРАТӐП

1950 ҫул ,  окт ябрей 1-мӗш ӗ.

Ҫеруш авланса ячӗ ӗнер. Маяӑн чи лайӑх тус вӑл, инсти- 
тутра пӗрле вӗреннӗ эпир. Пирӗн курсран иксӗмӗр ҫеҫ ху- 
сах юлнӑччӗ унпа... Паллах, эп те пултӑм туйӗнче. Ёҫрӗм- 
ҫирӗм, сухал тӑрӑх юхмарӗ эрех-сӑри, ҫӑварах кӗрсе пы- 
чӗ... Эх, сав&нтӑмӑр вара-а! Пыр ы ратакан пуличченех 
юрларӑмӑр, урасем тӑр-тӑр-тӑр чӗтреме тытӑничченех таш- 
ларӑмӑр...

Пуринчен ытла ҫӗнӗ 'ҫын тӗлӗнтерсе пӑрахрӗ. Курасчӗ 
сирӗн, еплерех ташлать вӑл! Шур акӑш  пек ишсе-ишсе пы- 
рать те хӑрах аллипе ҫепӗҫҫӗн сулса илет. Ҫавӑнтах чуна 
темле ырӑ-ырӑ туйӑм тыткӑнлать. Тепӗр аллипе сулать 
те — чӗре хытӑрах кӑлтлатма тытӑнать, хамӑн та урай 
варрине тухса ташша ярас килет. Сасси мӗнешкел тата! 
Ш ӑпчӑк аякра  тӑтӑр!

Ҫдпла, пӗр каш ӑк пылпа ҫӑтса ямалли арӑм тупса янӑ 
шеремет Ҫерушӗ. Чун илемӗ вӑл, хваттер илемӗ, пурнӑҫ 
илемӗ. Ҫавӑн пеккинех шырас-ха хамӑн та. Вара-и? Вара 
ӗмӗр телей курса пурӑнӑттӑм.

1955 ҫул ,  окт ябрӗн 1-мӗшӗ.

Иртнё ш ӑматкун Иван Кузьмичсем патӗнче хӑнара пул- 
тӑм. Ай сӑйларёҫ те вара-а! Ҫавӑнпа ӗнтӗ внҫӗ кун та ви- 
ҫс каҫ иртсен тин ларм а пултартӑм дневник ҫырмашкӑн...

Мён кӑна хатӗрлемен пулӗ Иван Кузьмич арӑмӗ. Хуплу, 
тӗрлӗрен кукӑль-пӳремечсем, ҫӑтмасӑрах пыр тӑрӑх анса 
каякан  ҫуллӑ икерчӗсем. Тата тултармӑшӗ мӗне тӑрать! 
Хур какайӗпе пӑслантарса хатӗрленӗ ш аркку тата! Чие



ҫырли сеткенӗнчен тунӑ эрехпе пыл кӑрчамине сыпкала- 
тан та кӑш тах, ҫӑвартан курӑниччен ҫисе лартнӑ пулсан 
та, апат-ҫимӗҫӗ ҫаилах анать.

Вӑт арӑм-тӑк арӑм Иван Кузьмичӑн! Тӗлӗнмелле, мӗн- 
ле-ха тахҫан Ҫеруш мӑшӑрӗ кӑм ӑла кайм а пултарнӑ мана? 
Ара, юрӑ-ташӑпа тутӑ пулаймӑн. Ҫу-укӑш! Ҫерҫи чӗвӗлтет- 
нине итлесе хӑлхана йӳҫӗтиччен, техӗмлӗ апат ҫисе лар- 
тас та какӑриччен, йӑванса каяс диван ҫине, выртас вара 
хаҫат пӑхкаласа, тен, тӗлӗрсе те илес хӗвел ӑшшинче... Ҫук, 
ҫук, урӑх никама та мар, ш ӑпах Иван Кузьмич арӑмӗ 
пеккине шырама ты тӑнатӑп паянтан.

1960  ҫул ,  окт ябрӗн 1-мӗш ё.

Пулаҫҫӗ те-ҫке ҫут пуҫлӑ ҫынсем тӗнчере! А ра, Варсо- 
нофий Илларионович пирки калатӑп-ҫке. Вӑт пурӑнать 
ҫын, чисти улпут пек...

Ёҫ хыҫҫӑн ҫула май тесе ҫеҫ чёнсе кӗртрӗ. Эппин, хӑна 
таврашӗ пухма хатӗрленмен те темелле. Ҫапах—курӑсӑн— 
мӑшӑрӗ сӗтел ҫине тӗтӗмленӗ кӑлпасси, пулӑ вӑлчи, шӑрт- 
тан, темле хаклӑ йышши консервӑсем, халиччеи илтмен- 
туман эрехсем кӑларса лартрӗ... Килӗнче те мӗн кӑна 
ҫук-ши? Сӗтел-пуканӗ—пӗтӗмпех ют ҫӗршывсенче туса кӑ- 
ларнӑскер, кёпе-тумтирӗ—йӑлтах чнкӗ леш енче ҫӗленӗ- 
скер. Урайӗ—пусма хӑрам алла: тӗкӗр пек ҫиҫсе тӑрать 
лакӗ чаплӑ пулнӑран. Люстри тата пиншер тӗспе йӑлтӑр- 
татать, нумай тӗслӗ телевизорӗнчен те ирттерет...

— Аҫтан тупса пӗтернӗ эсир ку апат-ҫимӗҫе, к у  мул-* 
п урлӑха?—тӗлӗнсе ыйтмасӑр чӑтаймарӑм  эпӗ.

— Ара, мӑш ӑрӑм манӑн, чӗкеҫӗм, суту-илӳре ӗҫлет. То
варовед вӑл ,—кӑм ӑллӑн  ӑнлантарчӗ Варсонофий Илларио
нович. — Халь лайӑх пурӑнас тесен, тӳрех суту-илӳ ҫын- 
нине качча илмелле. Чӑн та, вӗсем дефицит-ха та, мӗнех, 
ытах ӗҫ тухмасан, общеиитра ӗҫлекене те юрать...

Вӑт епле ӑслӑ ҫын ҫак Варсонофий Илларионович. Мӗн- 
ле-ха ку таранччен асӑрхаман ҫакна? К апла мар-ха, ун сӑ- 
махнех итлес малашне, унӑнни пек арӑм шырас.

1970 ҫул ,  окт ябрӗн  1-мӗш ё.

Темскер, питӗ кичем пулса ҫитрӗ пӗччен пурӑнмаш кӑн. 
Сывах та мар тата, радикуличӗ, мур, каллех алхасать. 
А птранӑ енне, ҫур литр коньяк чиксе, кӳршӗсем патне каҫ- 
рӑм. Ара, сипленме тесе сыпкаласан та юрать-иҫ кӑш тах.

— И-и, хаклӑ Микки, ку  кӗленчӳне ан та уҫ пустуй,— 
коньяка курнӑ-курман хирӗҫлесе пӑрахрё кӳршӗ арӑм ӗ.— 
Радикулит тетӗн-и? Ӑна эпир наччас... А к ҫак курӑка пӗ- 
летӗи-и? А к ҫакна тата? Вӑт, халех вӗретӗпӗр те курӑк 
шывӗпе сипленӗпӗр. Курӑксем вӗсем шутсӑр усӑллӑ...

Тытӑнчё хайхи эмел курӑкӗсем ҫинчен каласа памаш кӑн. 
Аптрашки! Мӗн тӗрлисем кӑна ҫук иккен вӗсем ҫут тӗнче- 
ре! Кӳршӗ арӑмне ӗненес пулсан, нимле эмелпе те аппа- 
ланм алла мар-мӗн этемӗн, ма тесессӗн, эмел пӗр чиртен 
сыватать те теприне ертет. Курӑксем вара кирек хӑш  чир-



чӗртен те сиплеҫҫӗ пулать, ҫитменнине, чёптём сиен кӳ- 
меҫҫӗ...

Тёрӗссипех ҫапла-ши е к&штах тыттарать кӳршӗ арӑ- 
мӗ—ҫирӗплетсех калаймастӑп, анчах тепрер сехетрен лӑш- 
тах пултӑм. Чӑн та, арӑмӗ курӑк вӗретсе аппаланнӑ хушӑ- 
ра эпир упӑшкипе коньяк та... мён тунӑччӗ те-ха...

Киле таврӑнтӑм та, ҫак таранчченех ш ухӑш ласа лара- 
тӑп-ха: кӳршӗнни пек арӑм  кнрлӗ, кӳршӗнни пекки! Вара 
ҫӗр ҫул кӑххӑм! туса илмесӗр пурӑпӑн!

1980 ҫул ,  окт ябрей 1-мӗшӗ.

Тӑрмитунпа мӑшӑрӗ килсе кайрӗҫ паян. Тӑрмитун тесе 
эпир ӑна ялта ача чухне, пурсӑмӑр та ҫарран вӗтӗртеттер- 
се ҫӳренӗ вӑхӑтра чӗннӗ-ха. Халӗ ав, Дормидонт Дормидон- 
тович. Салтака кайсан, тӑнч! ҫухалчӗ ҫав ҫын. Мускавра 
пурӑннӑ, тет-и... Ватӑла киле чӑтайман, тӑван ялне килсе 
курма шутланӑ. Ҫула май вара Ш упашкара та кӗнӗ.

Тёлӗнмелле улшӑнусем чӑнах та чы лай пулса иртнё-мӗн 
ҫак хуш ӑра. Иксӗмӗр те пас тытнӑ йывӑҫ пек шап-шурӑ. 
Ара, тепӗр виҫ-тӑватӑ ҫултан пенсне тухас вӑхӑт ҫывхар- 
са ҫитет-ҫке...

Анчах, тӗрӗссипе, вӑл-ку мана пит тӗлӗнтермерӗ. Чӑнах, 
курса тӗлӗнмелли маншӑн ӗнтӗ сахал ҫӗр ҫинче. Ҫапах 
вӑт, Тӑрмитун арӑмӗ тесен! Пӗлетӗр-и, мён тери ӑслӑ кар- 
чӑк  вӑл, э! Мён кӑна пӗлмест-ши! Тӗнче уҫлӑхӗ ҫинчен сӑ- 
мах хускалчӗ—космонавтран к ая  мар ӑнлантарать вӑл, 
тёнчери лару-тӑру ҫинчен калаҫса кайрӑм ӑр—леш, радио- 
ри комментаторсем те ӑна ҫитеймеҫҫӗ. Экономика пирки 
перкелешсе илтӗмӗр—ӑна та ятарласа институт пӗтернӗ 
ҫын пекех чухлать...

Чӑнах, мӗн вӑл юрӑ-ташӑ, кукӑль-пӳремеч, пулӑ вӑлчи, 
эмел курӑкё... Пёлӳ кирлё хальхи хӗрарӑма, пӗлӳ! Ак, ту- 
хӑп та пенсие, мӗн тӑвас вара? К укӑль ҫине вӑлча сӗрсе 
курӑк шывӗпе сыпса ларнӑ май шӑлс&р карчӑк юрланине 
итлесе хӑлхана ҫӗртес-и? Ҫу-ук! Аслӑ пуҫлӑ хӗрарӑма ҫи- 
текенни пулас ҫук никам та. Унпа ҫын ҫине тухма та на- 
мӑс мар, килте те кичем пулас ҫук.

Тӑрмитун ҫавнашкал ӑслӑ карчӑксем Мускавра пит 
нумай терӗ-ха. Кайса килес пулать-и пӗрре? Унччен ҫакна 
ыйтса пӗлме манас марччӗ: пенсионерсен ЗАГСра ҫырӑн- 
малла-ши е ҫырӑнмасан та юрать?

ХАМ ИРЁКПЕ...

1978 ҫул ,  д е к а б р е й  29-м ӗш ӗ.

Урра-а!!! Ҫӗнӗ ҫул умён чаплӑран та чаплӑ хыпар пӗл 
тсрчёҫ: ҫёиё хваттер панӑ мана!



1979 ҫул ,  а п р е л ӗ н  2 -м ӗш ӗ.

Тинех ручкӑра чернил шӑнми пулчӗ те, дневнике малал- 
ла ҫыратӑп. Ҫитменнине, сӑлтавӗ те пур: кӗҫех электриче
ство паратпӑр, теҫҫӗ.

Ку таранччен, пӗлетёр-и, ӑш ӑсӑр, ҫутӑсӑр, шывсӑр, газ- 
сӑр, радиосӑр, телефонсӑр, лифтсӑр пурӑнтӑмӑр-ха. «Ара, 
хӑвӑрах ӑнланма тивӗҫ, пурне те харӑсах тума ёлкӗрей- 
местпӗр»,—лӑплантараҫҫӗ ЖКО ҫыннисем. Анланмас&р. 

Ҫамрӑксем мӑртӑхаҫҫӗ те, эпир, ваттисем, уп пеккине кӑна 
тӳссе курнӑ-и хӑй вӑхӑтёнче. Эп, ак, тимӗр кӑм ака, при
мус, тепӗр икӗ утиял туянтӑм, хамӑн юбилее ирттерме ха- 
тӗрленё ҫуртасене ҫунтарма тытӑнтӑм т а —хӑнк та мар 
ирттерсе ятӑм  хӗле.

Эппин, ыран ҫутӑ параҫҫӗ-ха. Тулӗк... кунӗпех килте 
пулмалла, унсӑрӑн электричество кёртмесёрех хӑварат- 
пӑр, терӗҫ.

А п р е л ё н  3 -м ёш ё .  ~ •

Ирпе тӳ-ӳрех телефон-автомат патне чупрӑм, пуҫлӑхран 
килте юлма ирӗк ыйтрӑм. Анчах... сём-ҫӗрлеччен кётрӗм— 
никам та пырса кураканни пулмарӗ. «Ҫурчӗ пыс&к та, ёл- 
кӗреймерӗҫ-ха,—терӗ каярах  комендант. — Ы ран сирӗн 
пата ҫитеҫҫӗ, астӑвӑр, ниҫта та ан кайӑр!»

А п р е л ӗ н  4-  м ёш ӗ.

Ирпе тӳ-ӳрех телефон-автомат патнс чупрӑм, аван мар 
пулин те, пуҫлӑхран килте юлма ирӗк ыйтрӑм. Анчах... 
кӗтрӗм, кётрӗм—никам та пымарё.

А п р е л ё н  5-мёилӗ.

Кун ёнерхи пекех иртрё. Тарӑхсах ҫитрӗм. Ним тӑвай- 
ман енне, лавккана кайрӑм  та пӗр кёленче «ҫуттине» илсе 
килтӗм. Еҫсе лартас пӗрре, тен, тарӑхни иртсе кайӗ, терӗм. 
Подъезда кӗтӗм ҫеҫ, мана хирӗҫ спецовка тӑхӑннӑ пӗр ар- 
ҫын сулланкаласа анать. Куҫё урмӑш рах пулин те, ман 
алӑри кӗленчене куҫласа илчӗ-илчех ҫакскер.

— Эсир электриксене кӗтетёр пуль-ха?—тет хӑй.
— Ҫапла та-ха,—тетӗп. — А нчах таҫта мур ш ӑтӑкӗнче 

ҫухалчӗҫ вӗсем.
— Ҫухалман, мучи, ҫухалма-ан,—тет хайхискер ку ҫы н.— 

Ҫиччас пыратпӑр сирӗн пата, наччас пӗтеретпӗр ёҫе...
Чӑнах та ҫаплах турӗҫ... Сётел хушшине вырнаҫнӑччё 

кӑна электриксемпе,—комендант персе ҫитрӗ.
— Кайрималов, ыран шыв параҫҫӗ,—терӗ вӑл .—Килтех 

пул вара, мотри...
— Ара, ахаль те ӗҫрен виҫӗ кун юлтӑм ӗнтӗ,—ӑнланта- 

ратӑп ҫакскерне. — Халь в а р а ..



— Нимёнле «вара» та пулма пултараймасть,—пат татрё 
комендант. — Подъездри пёр хваттерте хуҫисем пулмаса- 
нах сирён стояка шыв памаҫҫӗ. Хӑрушӑ япала вӑл шыв. 
Енчен, нӑрӑхӗ ҫурӑк цулсан? Е кранё уҫӑ? Е ытти тем- 
тепёр сиксе тухсан?..

Эх, анчах та ҫав. Пёччен ҫын пурнӑҫӗ ҫапла ӗнтӗ. Арӑм 
пулнӑ пулсанах черетпе юлма пулатчӗ те вӗт ёҫрен...

А п р е л ӗ н  6 — 9-м ӗш ӗсем .

Ёҫрен юлма пуҫлӑхран мар, заместителӗнчен ирӗк илтӗм. 
Пёрмай пуҫлӑхран ыйтма аван мар...

Шывне часах пачӗҫ: мён тумаллине монтерсем вӗрентсе 
хӑварчӗҫ.

А пла ма 9-мӗшченех килте пурӑнтӑр тетӗр-и? Ара, икё 
кун канмалличчё.

Вӑл-ку ҫапла та-ха, тепӗр инкек тупӑнчӗ: ӑш ӑтмалли
системӑна тёрёслесе пӑхм а шут тытнӑ-мӗн сантехникеем. 
Кунӗпех килте ларма хушаҫҫӗ...

А п р е л ӗ н  11-мёш ӗ.

Енер газ пирки инструктаж тытрӑм. Паян кунёпех газ 
кӗртекенсене кётсе ларса ирттертӗм. Тӑнч! ҫухалчӗҫ шере- 
метсем!

А п р е л ӗ н  16-мӗшӗ.

Тата икӗ кун кётрӗм. Унтан—канмаллисем. П аян элек- 
триксемпе «ӗҫ кӑларнӑ» меслетпе усӑ курас-ха...

М а й ӑ н  3-м ёш ӗ.

Электриксемпе «ӗҫ кӑларнӑ» меслет те пулӑшмасть. Ара, 
пурте ӑнланса ҫитнӗ мар-и пирӗн ҫуртра. Газ кӗртекенни- 
сем вара, паллах, типме те пӗлмеҫҫӗ. Эрех вӑл шыв мар 
ҫав. Шыв тумтире шӳтерет пулсан, эрех—ҫыннине...

М а й ӑ н  31-м ӗш ӗ.

Ыран радиопа телефон кӗртме пулчёҫ. Пуҫлӑхсенчен 
ыйтма аван маррипе, килте ларма ирӗк ыйтса ҫыру ҫыр- 
са янӑччё учреждение. Ку таранччен илчӗҫ пуль-ха.

И ю н ӗ н  8 -м ӗш ӗ.

Пӗлегӗр-и, паян радио та кёртсе пачӗҫ, телефон та... 
Х аль кёртмеллисем пӗтрёҫ пек ёнтӗ. Пӑшлатса газ ҫунать, 
люстра ҫути куҫа йӑмӑхтарать, крансенчен шыв сивви те, 
ӑшши те ш арлаттарса ҫех юхать, ҫулла пулин те, ӑш ӑ па- 
ракан пӑрӑхсенче те темскер лӑкӑртатса илет, репродук
тор хаваслӑ кёвёсем янраттарать... Ман вара савӑнӑҫ ҫук... 
Телефон лартнӑ-лартман ш ӑнкӑравларӑм  пуҫлӑх прием- 
нӑйне.



— Лидочка,—ыйтатӑп секретарьтен,—ҫавӑнта ҫыру янӑ- 
ччӗ эпё, илчӗ-ши ӑна директор?

— Илнӗ-ҫке, —чӗвёлтетет Лидочка.
— Эппин, аван. Паян эрнекун-ха. Тунтикун тинех пыра- 

тӑп ёнтӗ. Тинех ты тӑнатӑп ёҫе. Эх, тунсӑхласа ҫитрӗм-ҫке.
— Ара, килессе килӗр те, заявлени ҫырма ан манӑр 

тульккӗш. Эсир кунта ик эрне ы тла ӗҫлеместёр ӗнтӗ. Дирек
тор сире пит шеллет те, «хӑй ирӗкӗпе» тесе ҫырчё приказне. 
Ҫаплах ҫырӑр вара заявленине те... -

Аптранипе лак! лартӑм  та халӗ те тӑраймастӑп-ха. Те
лефон трубки те ҫак таранчченех пиклетсе выртать. Е ку 
манӑн таҫта ш алта пиклетет-ши?



ЛЕШ ТЁНЧЕРЕ—  
МУЛ ТӖНЧИНЧЕ

( Ф е л ъ е т о н с е м п е  п а м ф л е т с е м )

ВАНЯ ИВАНОВӐН ПЫСӐК АЙӐПЁ

Хӗвеланӑҫӗнче пурӑнакансем пёр ирхине аслати пек сас- 
са пула шартах сиксе вӑранса кайнӑ. Ыйхӑ тӗлӗшпе ӑна- 
кӑна вимӗн те ӑнкарса илеймен ҫынсем чӑл-чал пӑхкала- 
нӑ тӳпенелле. Ҫук, тӑп-тӑрӑ пулнӑ тӳпе, чип-чипер уяр тӑ- 
нӑ ҫанталӑк. Аслати кёрлени вара... каллех янӑранӑ таҫта 
ҫӳлте.

«Чим, ара, репродуктортан тухать-иҫ сасси»,—тавҫӑрса 
илнӗ пӗрисем.

— Эсир, ирӗклӗ общество граясданёсем, хёрлисен само- 
лечӗсемпе ракетисен сассисене илтетӗр,—янраса кайнӑ кё- 
ҫех репродукторта Хенде фон Хох генералӑн хӗскӗчпе ти- 
мӗр каснӑ чухнехи пек сасси. — Астӑвӑр, вӗсем пирӗн 
паталла вёҫеҫҫӗ, темиҫе минутранах ҫитсе, атом бомбисем 
пӑрахма пултараҫҫӗ. Эппин, пирён васкасах хӗҫпӑшаллан- 
малла, татах та хӗҫпӑш алланмалла... Ҫавӑн чухне кӑна 
эпир хӗрлисене тивӗҫлипе хирёҫ тӑма пултарӑпӑр...

Ана-кӑна куркаланӑ ҫынсем, чӑн та, пит итлесшӗн пул
ман Хенде фон Хох генерала. Ара, ҫӑхан хӑй  юррине 
улӑш тараймасть ҫав, ӗмёр пӗр евӗрлӗ кранклатать. Репро
дуктора чарнӑ та сенкер экрана ҫутатса янӑ ҫынсем. Ак 
тамаша! Унта хурӑмёпе Хенде фон Хох генерал дивизи- 
йӗнчисене аса илтерекен «совет» танкёсем кӗрлеттерсе пы- 
нӑ... сӑра тӑвассипе тата хӑшпӗр ҫынсем сӑра ёҫсех импе- 
ри пуҫлӑхсем пулса тӑнипе чапа тухнӑ тӑрӑхра. Ҫавӑн- 
тах, ак, океан леш енчен персе ҫитнӗ эксперт пичё курӑн- 
са кайнӑ.

— Ҫанла вара вӑй виҫекен комисси ёнер пёлтерни пач 
тӗрёс мар пулса тухать,—сурчӑк сирпӗтсех ӗнентернӗ экс
перт.—Тёрёссипе эпир союзниксемпе пёрле хӗрлисенчен



шутсӑр кая  тӑрса юлнӑ хӗҫпӑш алланас енӗпе, ҫавӑипа ха- 
лӗ вӗсем сирӗн ҫӗршывӑра пӗр-ик сехетрех ярса илме пул- 
тараҫҫӗ. Енчен, эсир пурӑнасах тетӗр пулсан, ядерлӑ сун- 
чӑк кирлӗ сире. Урӑхла каласан, ӑҫта пушӑ вырӑн юлнӑ, 
ҫавӑнта татах ҫӗнӗ йыщши ракетӑсем лартса тухмалла. 
Чӑн та, тата кӑшт... ну, калӑпӑр, темиҫе теҫетке миллиард 
доллар е марка кирлӗ пулать ку ӗҫе пурнӑҫа кёртмешкён. 
Тепӗр тесен, темех мар-ҫке, шкулсемпе больницӑсене ыт
ларах хупм алла ҫеҫ. Ирӗклӗ пурнӑҫ вӑл, хисеплӗ господин- 
сем, пуринчен хаклӑрах...

А к ёнтӗ, кёрлевӗ унчченхинчен чы лай иртерех пуҫлан- 
иӑ пулин те, сӑмахёсем вунӑ ҫул, ҫирӗм ҫул, вӑтӑр ҫул 
каяллахисемех-мӗн. Ҫавӑнпа хӑшпӗр ҫынсем телевизора та 
сӳнтереҫҫӗ те ирхи хаҫатсене алла тытаҫҫӗ. Кунта тата: 
«Российӑра ҫӗнӗ йышши ракета тӗрӗслесе пӑхнӑ!»—ҫырса 
хунӑ шит ҫӳллӗш саспаллисемпе пӗрремёш страницӑрах.

Ҫак тӗлӗнтермӗш хыпарсене хёвеланӑҫӗнчи ҫӗршывсенче 
сарнипех ҫырлахмаҫҫё. «Суй-пит-эс» тата «Ирӗклӗ ҫӑвар 
сасси» йышпш радиостанцисем пётӗм тӗнче эфирне ҫӳпӗ- 
леҫҫё вӗсемпе. Ҫавӑнтах тата кӑнтӑр-хӗвелтухӑҫӗнчи «Мяу 
чӑнлӑхё» текен радиостанци те м яуклатм а тытӑнать вӗсем 
майлӑ.

Хӑруш ӑ хыпарсем хӑшпӗр ҫӗршыв пуҫлӑхӗсене те сехёр- 
лентерсе пӑрахаҫҫӗ. Океан леш енчи ҫӗршывра, авӑ, дви
гатель пайне аса илтерекен хуш аматлӑ президент хӑй 
тухса калаҫать телевиденипе.

«Ҫапла, спутниксемпе ҫёр ҫинчи аппаратура информаци- 
йӗсем тӑрӑх, Российӑра чӑнах та Хусанпа Горький хули- 
сем хушшинче ҫӗнӗ ракета тӗрӗслесе пӑхнӑ. Ҫитменнине, 
ҫак ӗҫе питӗ тӗплӗн пытарма тӑрӑш нӑ, пирӗн аппаратсем 
ӑна аран-аран кӑна палӑртма пултарнӑ. Ку вӑл, хисеплӗ 
господинсем, хӗҫпӑшалланнине контроллесе тӑма май ҫук- 
кине пӗлтерет,—чӑндасах калать хайхи президент.—Хӗҫ- 
пӑш алланнипе пӗрлех, советсем пётӗм тӗнчене ярса 
илесшӗн, пур ҫӗрте те агрессипе хӑратаҫҫӗ. Эпир пӗр-пӗр 
ҫӗршыва, хам ӑр интерессене ш ута илсе, хыпса ҫӑтма... 
э-э... пулӑш ма хатӗрленетпӗр ҫеҫ, вёсем пире чӑрмантарма 
та тытӑнаҫҫӗ.

Ҫакна ш ута илсе, манӑн правительство малашне ҫултан- 
ҫул ытларах хёҫпӑш алланма, ҫапла майпа демократипе 
цивилизацие коммунизм пусмӑрӗнчен ҫӑлса хӑварма йы- 
шӑнчӗ. Российӑпа тӑвакан суту-илӗве, культурӑпа наука 
ҫыхӑнӑвӗсене те малашне чакарса пыратпӑр, мӗншӗн тесен 
эпир сутакан джинс-йёмсем е «Хиппи-энд...» ансамбль 
параппан ҫапса вырӑссене хавхалантарни Совет Союзне 
стратегиллӗ вӑй енчен шутсӑр хӑватлантарса ям а пулта- 
раҫҫӗ...»

Ҫак вӑхӑтра, паллах, хӗвелтухӑҫӗнче те радиопа телеви- 
дени ёҫленё, хаҫат-ж урнал тухса тӑнӑ. Совет Союзӗнчи 
пионерсен пёр хаҫачё, сӑмахран, ҫакӑн пек информаци пи- 
четлесе кӑларнӑ: «Чӑваш республикинче ачасен техникӑл- 
ла пултарулӑхӗ ӳссех пырать. Ш упашкарти Ваня Иванов, 
улттӑмӗш  класра вӗренекенскер, авторучка пысӑкӑш  раке
та модельне ӑсталанӑ. Питё пёчӗк пулин те, модель ҫёр



аллӑ метр ҫӳллӗшне вӗҫсе хӑпарма пултарнӑ...» Ҫав раке
та вӗҫнине асӑрханӑ иккен океан леш енчи ҫӗршывӑн 
контроль аппарачӗсем. Ҫапла вара Ваня Иванов хӑй сис- 
месӗрех хӗвеланӑҫ ҫӗршывӗсем умӗнче пысӑк айӑпа кӗнӗ.

Тӗнчери лару-тӑрӑва пӑсса янӑш ӑн ашшӗ Ваньӑна 
вирлӗ пёҫерккӗ панӑ, теҫҫё пӗлекенсем. А нчах ҫав лару- 
тӑрӑва Ваня Иванов ракети пек сӑлтавсемшӗнех пӑтратса 
пурӑнакан пиччесемпе аппасене мӗнле пӗҫерккӗ лекни пал- 
лӑ мар-ха халлӗхе.

ШАНЧӐК—ӐТ ӐРТ А

СШАри Тёп разведка управленийӗн полигонӗнче вӗренӳ 
пырать.

— Ҫакӑ вӑл—динамит. Ана ҫурт путвалне вӑрттӑн кайса 
хумалла, — хушать шпионсен шефӗ. — Йытӑ, пурнӑҫлама 
тытӑн!

Тепёр енче—тепӗр инструктор.
— Ҫак микрофона ав ҫав ҫынсем ларакан сётел айне 

хурса хӑвармалла. Асту, никам ан систӗр. Куш ак, ӑнлан- 
тӑн-и?—пикенсех тӑн парать вӑл.

Инҫех те мар юханшыв ш ӑнкӑртатса выртать. Унта виҫ- 
ҫӗмӗш инструктор вӗренӳ ирттерет:

— Атӑр, ҫак  бомбӑна санӑн ав ҫав кӗпер сӑвайӗ ҫумне 
вырнаҫтарса хӑвармалла. Питӗ йӑрӑ пул, никама ан  ку- 
рӑн...

Эсир йытӑ, кушак, ӑтӑр тенине шпионсен вӑрттӑн ячӗ- 
сем вырӑнне хутӑр пулӗ-ха. Эппин, хытах йӑнӑш рӑр. Ма
ларах ҫырса кӑтартнӑ пек-ши е урӑхларах, тульккӗш  
ЦРУ чӑн-чӑнласах йытӑсемпе кушаксене, ӑтӑрсемпе тю- 
леньсене тата ытти чӗрчунсене вӗрентет шпион ӗҫне. Ара, 
СШАри хӑшпӗр хӗрӳ ҫынсем пӗтӗм тӗнчене пӑхӑнтарас 
тӗллев лартнӑ-ҫке. Ку тёллеве «пурнӑҫламашкӑн» вара ай- 
яй мён чухлё ҫын кирлё. Ирёксӗрех тӗрлё чёрчунсене 
явӑҫтарма тивет хайхи сӑтӑрла ёҫсене.

«Нью-Йорк тайме» тата «Интернэшнл геральд трибюн» 
хаҫатсем пёлтернӗ тӑрӑх, вӗренӳре уйрӑмах ӑтӑрсем пысӑк 
ҫитӗнӳ тӑваҫҫӗ. Анчах истори аталанӑвёпе килӗшсе тӑман 
тӗллев вӑл—супӑнь хӑмпипе ҫирёплетнӗ ӗмёт ҫеҫ. Ана 
пурнӑҫа кӗртмешкӗн ҫав тери пултаруллӑ ӑтӑрсем те пу- 
лӑшаймӗҫ...



ЧӐНАХ ТА  «НО АЙ!»

«Комо эль Уругвай но ай!»—теме юратаҫҫӗ Уругвай 
пуҫлӑхёсем. Чӑваш ла куҫарсан, «Уругвай пек ҫӗршыв 
урӑх ҫук!» тенине пӗлтерет ҫакӑ.

Ененме пулать. Ҫӗршывра пурӑнакан кашни ҫӗр ҫынран 
пӗрне, тӗрлӗ сӑлтавсем тупса, е асаплантарнӑ, е асаплан- 
тараҫҫё. Кашни пин ҫын пуҫне илсен, кунта политика тӗ- 
лӗшёнчен айӑпласа хупса хунисен ш учӗ—тӗнчере чи пы- 
сӑкки. Ара, кашни аллӑ ҫынран пӗри тӗрмере пулса кур
ка.

Ҫапларах пурӑнаҫҫӗ паян Уругвайра. Елӗкрех «Латинла 
Америкӑри Швейцарн» тесе мухтакан ҫӗршьшра. Тепӗр 
тесен, вырӑнти влаҫсен шучӗпе, ҫак ята халӗ те пама пу
лать Уругвая. Мӗншӗн тесен, «Унита» хаҫат пёлтернӗ тӑ- 
р&х, влаҫсем тӗлӗнмелле «ӑслӑ» япала ш ухӑш ласа кӑлар- 
нӑ: тёрмере ларакан  ҫынсене камерӑсенче пурӑннӑшӑн 
«пёрремёш категорири отельре» каннӑ хакпа тӳлеттереҫҫё. 
Эппин, ку ҫёршывра «канса кӑна» пурӑнакансен йышӗ 
чӑнах та сехетсерен ӳссе пынӑ пек пулса тухать. Ҫапла 
вара Ш вейцари картне лартма та юрать-и, тен, Уругвая...

ШЫРАКАН ТУПАТЬ

Ш ӑнкӑрав, яланхи пекех, кӑнтӑрла тӗлнелле янӑраса 
кайрё. Ш артах сикрӗ корреспондент ӑна илтсен. Ара, Хӗ- 
веланӑҫӗнче вырнаҫнӑ пичет агентствинчен Афганистан 
пирки кашни кун ҫнвӗчрен те ҫивӗчрех хыпарсем ыйтаҫҫӗ. 
Вёсене хатёрлемешкён вара кунсерен кансёртерех. Вырӑн- 
ти влаҫсем чӑрмантарнӑран мар, ҫук, пурнӑҫӗ майӗпен 
йёркеленсех пырать-ҫке Афганистанра, ҫавна май халӑх 
правительства на ҫирӗпрех ш анма тытӑнчё...

— Эй, Бил, ырӑ кун пултӑр!—янӑраса кайрё телефон 
трубкинче шеф сасси. — Диктофон ҫумрах ман, атя, ка- 
ласа кӑтарт афганецсене вырӑнти влаҫпа вырӑс салтакё- 
сем тискеррӗн хӗсёрлени ҫинчен.

— Шеф, каҫарӑр та, тупаймарӑм-ха паян унаш кал хы- 
пар, —аптрарё корреспондент.

— Мӗнле вӑл... «тупаймарӑм-ха?» — йӗкӗлтесе ыйтрӗ 
шеф. — Ма тытса тӑратпӑр, эппин, сана Кабулра, э? Ҫа- 
вӑн чухлё ш алу тӳлетпӗр?





— Ара, мӗн-ҫке-ха, пурнӑҫё йӗркене кёрсех пырать...
— Мӗнле вӑл «йёркене кӗрсех пы рать?»—тарӑхса пӳлчӗ 

корреспондента океан леш енчен калаҫакбн мистер. —Ап- 
ла-тӑк, каласа кӑтарт-ха ҫав йӗркеллӗ хыпарсене.

1— П аян ирпе Кабул ҫывӑхӗнче вӑйлӑ взрывсем илтён- 
чӗҫ. Х улара ҫурт-йӗр ытларах тума ты тӑннӑ май чул ну- 
май кирлӗ те, чуллӑ сӑрта ватаҫҫё...

— А к хайхи!—савӑнӑҫлӑн кӑш кӑрса ячӗ океан леш 
енчи. — Взрывсем илтӗннӗ! Эс вара хыпар ҫук тесе ларан. 
Взрывӗ вӑл, тӑванӑм, пӗтём тёнчене илтӗнмелле хыпар. 
Ҫапла майпа чул катнине эсё, сӑмахран, курман тейӗпёр. 
Эппин, тата мӗншён взрыв сасси илтёнме пултарать? Ну, 
ш ухӑш ла, ш ухӑш ла, ан  шелле пуҫ мимине!

— Калӑпӑр... тупӑ пенипе,—сассине иккӗленерех тӑсрё 
корреспондент.

— Тупӑ... Аптрамасть. А нчах вӑйлатма та пулать. Вы- 
рӑссен вуншар танкӗ хӗҫпӑш алсӑр халӑхпа ҫапӑҫать, тейӗ- 
пӗр. Анланмалла-и?.. Ну, тата мӗнле хыпарсем пур?

— Э-э... пирӗн лешсем, Пакистанран каҫса килнисем, 
ш кула наркӑм ӑш лӑ граната пӑрахнӑ, темиҫе ҫӗр ачана 
хӗн кӑтартнӑ. Гранатине СШ Ара туса кӑларнӑ.

— Эс, тӑванӑм, кам  пӑрахнине, ӑҫта туса кӑларнине 
пӑхса ан тӑр, ҫав гранати ӑҫта ҫурӑлнине шута ил. Эппин, 
Афганистанра халӑха хирёҫ наркӑмӑш лӑ газсемпе усӑ 
кураҫҫӗ теме пулать. Ҫапла-и?

— Чӑнах-ҫке, —хавхаланса кайрё корреспондент. — 
Шеф, Российӑран кунта тулли машинӑсем вӗҫӗмсёр кил
се тӑраҫҫё. Апат-ҫимӗҫ, тӗрлӗ оборудовани тата ытти япа- 
ласем тиенӗ вӗсем ҫине. Кун пирки вара Совет Союзӗ Аф
ганистана экономика тӗлёшӗпе пӑхӑнтарасшӑн, тесе ҫырӑ- 
пӑр. Юрать-и?

— 0 ’кэй, хӑвах тавҫӑрса илтён,—мухтарё шеф.—Пирвай 
хыпарсем ҫук тесе кулянаттӑн. Мӗнле ҫук пултӑр, шырама 
ҫеҫ пӗлес пулать. Х аль ӗнтё этем правишӗн кӗрешекенсе- 
ие чӑннипех те тарӑхтарма тивӗҫ ҫак хыпарсене эпир пӗ- 
тӗм тӗнчипе сарӑпӑр. Курччӑр пурте вырӑссем Афганистан 
халӑхне еплерех нушалантарнине...

Л&штах сывласа ячӗ телефон трубкине хурсан коррес
пондент. Питӗнче унӑн савӑнӑҫ палӑрчӗ: ара, епле лайӑх 
вӗҫленчӗ шефпа калаҫни... А нчах савӑнӑҫӗ нумаях пыма- 
рё Билӑн': ыран каллех ҫивӗчрен те ҫивёчрех хыпарсем па- 
малла-ҫке. Ун чухне мӗн ӑсласа кӑлармалла-ш и ёнтӗ?



ЯЛАНЛӐХ ЁҪ

Пӗлтӗрех университет пӗтернӗ Августин, ҫулталӑк ҫурӑ- 
ра та ӗҫ тупаймасӑр аптранӑран, ытти чылай ҫамрӑксем 
пекех, вӑрӑ-хураха тухма шут тытрӗ. Ара, хырӑм вӑл хы- 
рӑмах, хӑйӗннех ыйтать, хуҫин диплом пуррине те пӑхса 
тӑмасть. Хайхи, пӗр каҫхине вӑрӑ ушкӑнӗн утаманӗ ӑна, 
тӗрӗслесе пӑхма тесе, алӑк  уҫмалли хатӗрсен ҫыххипе пис
толет тыттарчӗ те «сунара» кӑларса ячӗ. «Эккей, ку ёҫе 
те йӑпӑр-япӑрах илмеҫҫӗ-ҫке»,— сехӗрленсе ӳкрӗ Августин, 
вара пултарулӑхне пӗрремӗш каҫрах кӑтартса памашкӑн 
тӗв турӗ.

Ш анчӑклӑ пултӑр тесе, юлташӗн хваттерне вӑрра кайрӗ 
Августин. Унта паян ш ӑпах никам та пулмалла марччё. 
Венеци ҫывӑхне тӑванне пытарма каймаллаччӗ хуҫисен.

А нчах пушӑ хваттере кёме те ҫӑмӑлах мар иккен халь- 
хи вӑхӑтра. Мӗнле кӑна ҫӑрапа питёрмен-ши алӑка : ахал- 
липе те, шифрлипе те, электричество вӑйӗпе ӗҫлекеннипе 
те. Юрать-ха Августин инженери факультетёнче вёреннё. 
Апла та капла аппаланчӗ вӑл утаман панӑ хатёрсемпе, 
ҫӑрасен тытӑмёсене тӗпчесе пӗлчӗ, юлашкинчен уҫрӗ-уҫрех 
алӑка. Кӗчё те—ак тамаша! Ш алта темле арҫынсем мӑкӑр- 
татса калаҫни илтӗнет... Тёк татнӑ пек тухса вӗҫтерчӗ Ав
густин юлташӗн хваттерӗнчен.

Вӗҫтересси вёҫтерчӗ те-ха, пултарулӑха та кӑтартмалла- 
ҫке. Унсӑрӑн йышӑнас ҫук ӑна вӑрӑсем хӑйсен ушкӑнне. 
Х айхи пистолет ҫинчен аса илех кайрё Августин. Аса 
илчӗ те пёр тёттем кётессе тӑчӗ, ӑнсӑртран иртен-ҫӳренсе- 
не тытса чарма пикенчӗ. Юри тенӗ пек, пурте укҫасӑр ҫӳ- 
реҫҫӗ тата ҫёрле. Ав, пӗр карчӑкӑн виҫӗ лира, ҫамрӑк хӗ- 
рарӑм хӑй те укҫаллӑ арҫынсене шырать пулас... Ю лаш
кинчен чипер тумланнӑ, хулӑн портфель йӑтнӑ ҫын ку- 
рӑнчӗ. Тӗреклӗрех те ёнтӗ, пистолет пур-ха Августинӑн.

— Чарӑн!—хӑруш ӑрах илтӗнтёр тесе, чаш кӑрса каларӗ 
вӑл арҫынна.

Лешӗ итлерё.
— Укҫа пур-и санӑн?—ыйтрӗ Августин.
— Пёр портфель,—ним шиксӗр пӗлтерчӗ арҫын.
— Пар портфельне!—хушрё Августин.
— Ҫакна тутанса пӑхас килмест-и тата?—с&ра курки 

м ӑн ӑй  чӑмӑрне кӑтартрӗ арҫын.
— Пар тенӗ сана!—пистолетне туртса кӑларчё Августин.
Арҫын пурпӗр хӑнк та тумарӗ, ун еннелле таплаттарчё

вӑкӑр пек #мӑшлатса.
«Вӗлерет!—вёлтлетрё ш ухӑш Августин пуҫӗнче. —Пеме- 

сен те пётетӗп, персен те...»



Вара тытрӗ те кӗрӗслеттерчӗ хайхине. Арҫынан кӗпи 
шӑп кӑвапа тӗлӗнчен ҫурӑлса-ӗнсе кайрӗ. Лешӗ шӑлне йёр- 
чӗ ҫеҫ, ҫаплах утрё Августин патнелле, тепре персе ӗлкӗ- 
риччен пӗррех тӑхӑнтартса ячӗ ӑна. Аҫа ҫапрӗ, ҫиҫӗм ҫиҫ- 
рӗ пулас, куҫӗнчен вут тухрӗ Августинӑн, пӗр-ик хӑлаҫ 
айккинелле сирпӗнсе кайрё каччӑ.

... К ӑвакарнӑ куҫӗ айӗнчи пысӑк мӑкӑле аллипе хупла- 
са тӑчӗ тепёр сехетрен тӑна кӗнӗ Августин утаман умӗн- 
че, айӑплӑ сасӑпа каласа кӑтартрӗ мӗн-мён пулса иртни- 
не— Каҫарӑр, сеньор, пултараймастӑп иккен эпӗ,—терӗ 
юланнсинчен шӑппӑн.

Утаман ҫӑвар тулли ахӑрса ячё,' ҫӑмламас аллипе ҫурӑм- 
ран кӳплеттерсе илчӗ Августина.

— Темех ма-ар, йӗкӗт, пурте йӗркеллё пулё,—хавхалан- 
тарчё хӑйӑлтӑк  сассипе. — Хӑравҫӑ мар эсӗ, тата универ
ситет пётернӗ ҫын. Вӑрӑ ӗҫё вӑл, пӗлетӗн-и, техникӑпа пи- 
тё тачӑ ҫыхӑннӑ. Me, вула, х&вах ӑнланӑн,—тыттарчӗ ҫа- 
вӑнтах Августина пӗр хаҫат.

«Париж ҫывӑхӗнчи Нейире СШАри фирмӑсем «Хӑруш- 
сӑрлӑх-80» выставка уҫнӑ. Унта вӑрӑ-хурахран сыхлан- 
малли тӗрлӗ хатӗрсем кӑтартаҫҫӗ: пульӑран хӳтӗлекен
майка, пушӑ хваттерте ҫынсем пуррине пёлтерсе сасӑ кӑ- 
ларакан  аппарат...»

— Анкарса илтён-и мёншӗн ёҫ кӑларайманнине?—ахӑр- 
чӗ каллех утаман. — Эппин, пирӗн тата ӑслӑрах япала- 
сем ш ухӑш ласа кӑлармалла, чеерех пулмалла.

— К апла вёсем вӑрӑ-хурахсене тытмалли аппаратсем те 
ӑсласа кӑларёҫ, ним мар пӗтерсе хурӗҫ пире,—сехёрленчӗ 
Августин.

— Кун пирки вара ан пӑш ӑрхан,—ҫирӗппӗн каларё ута
ман,—капитализм вӑл пирӗнсӗр пурӑнма пултараймасть. 
Эпир мул ҫыннисене халӑха хӑратса тӑма, влаҫа хирӗҫ 
пыракансене... э-э... лӑплантарма, ытти тӗрлё ӗҫсем тумаш- 
кӑн шутсӑр пулӑшатпӑр-ҫке. Вӑт ҫавӑнш ӑн «чӑтса» пурӑ- 
наҫҫӗ те пире, хы-хы-хы!

Тинех чун кӗчӗ Августина. Ара, ӗҫ тупрӗ кӑна мар, ёҫё 
яланлӑха пуласса та ӗненчӗ вӑл.



ПОРТФЕЛЬ ТЕ ПУЛӐШАЙМАН

Смит пуян ҫын мар. Чухӑн та мар. Ҫулӗпе те вӑтамми- 
сен шутӗнче—шӑп вӑтӑр пиллёк тултарчӗ кӑҫал. Эппин, 
этемле пурӑнма вӑхӑт. Ҫавӑнпа вӑл ҫын пурнӑҫёнчи чи 
татӑклӑ утӑма тума, урӑхла каласан, авланма шут тытрӗ. 
К ӑм ӑла каякан  хӗрӗ те пур. Куҫа-куҫӑн калаҫса татӑлмал- 
ла ҫеҫ. Ара, юрату сӑмахӗсене пӗтӗм халӑх умӗнче кала- 
маҫҫӗ...

Ҫапли ҫапла та-ха, СШАра ҫынпа куҫа-куҫӑн калаҫас- 
си хура тӑпрара ылтӑн тупассинчея йывӑртарах-ҫке. Е 
вӑрттӑн итлеме пултараҫҫӗ сире, е ӳкерсе илме, е тата ва
ра-хурахсем пырса тухаҫҫӗ таҫтан. Ҫапах телейӗ пур-мӗн 
Смитӑн. Пӗррехинче «Интернэшнл геральд трибюн» хаҫатри 
рекламӑна вуласа тухрё те вӑл, савӑннипе чӑлт кӑна сик
се илчӗ, кӑш т ҫеҫ маччана ҫапӑнмарӗ. «Си-Си-Эс коммю- 
никейшн контрол инкопрорейтед» фирма тӗлӗнмелле 
портфель сутать иккен. П уля витереймен ҫав портфельре 
тем тёрлӗ аппаратура та пур. Ҫавна май ҫын хӑйне вӑрт- 
тӑн итлени-итлеменнине, унпа сӑмахлаканӗ тӗрёс калани- 
не е суеҫтернине пӗлмешкӗн, сирпӗнтерекен  ̂ япаласене 
тупма, вӑрӑ-хурах тапӑнсан, ӑна ҫутатса суккӑрлатма та 
пултарать иккен. Вӑрлама та ҫук ку портфеле, тытсанах 
сирена уласа ярать.

Ну май шухашллса тӑмарё Смит, фирма магазинне кайрё 
те укҫа шеллемесӗрех туянса таврӑнчё питех те кирлӗ 
япалана. Вара хӗрпе тӗл пулмалли улах вырӑн шырама 
тытӑнчӗ. Пирвай маш инӑрах уҫса пӑхрӗ вӑл портфельне. 
Пӗчӗк лампочка ҫавӑнтах ҫуталса систерчӗ: «Сире вӑрттӑн 
итлеҫҫӗ». Ак тамаша! Хӑйӗн машининчех итлеҫҫё-и? Ки- 
лӗнче те кашни пӳлӗме, ваннӑя тӗрӗслесе тухрӗ—пур 
ҫӗрте те ҫунать лампочка. Аптранӑ енне кӳршёри парка 
тухрӗ те аякри кӗтесри сак ҫине ларчӗ, портфельне уҫрё. 
«Сире телекамерӑпа ӳкереҫҫӗ» текен лампочка ҫуталса 
кайрё. Тата ш аларах кӗчӗ Смит парка. «Вӑрӑ-хурахсем’ та- 
пӑнма п у л т а р а ҫ ҫ ӗ » , — асӑрхаттарчӗ портфель.

Темиҫе кунран кӑна хуларан вунӑ мильӑра вырнаҫнӑ 
варианта тупрӗ Смит улах вырӑн. Ҫаванта тел пулчё кӑ- 
м ӑла кайнӑ хӗрпе каярах. Мӗнле калаҫса татӑлнӑ вӗсем 
унта—хӑйсем анчах пӗлеҫҫё ӑна.

Тепёр тесен... Ирпе Смита шеф чёнсе илчё.
— Итле-ха, эсӗ^самаях пуян ҫын хёрне качча илетён. 

Пирён вара ӗҫ вырӑнӗсем сахаллансах пыраҫҫё. Эппин, эс 
халлӗхе ӗҫлемесӗр те пуранча пултаратӑн, ҫапла-и? пуҫ-



ран лектерекен чукмар пек хӑруш ӑ хыпар пӗлтерчӗ вал.
Килне таврӑнсан, шалт хуйха ӳкнӗ Смит чылайччен 

ларчӗ ш ухӑш а путса. Чӑнах, ӑҫтан пӗлме пултарнӑ-ха шеф 
вӑл авланма шутланине? Аптранӑ енне, Смит «асамлӑ» 
портфельне ҫавӑркаласа пӑхрӗ. Йӗп ҫӑртинчен кӑшт ҫеҫ 
пысӑкрах ш ӑтӑка курах кайрӗ вӑл, отвертка илсе чакала- 
са пӑхрӗ. Ак тӗлӗнтермӗш! Пёчӗкҫё микрофон вырнаҫтар- 
нӑ иккен унта...

КАҪАРУ ЫЙТСАХ ЧАРНӐ

Кӑнтӑр А фрика республикин ют ҫӗршыв ӗҫёсен мини- 
стрӗ Р. Бота нумаях пулмасть Малави ҫӗршывён посолӗн- 
чен каҫару ыйтрӗ. Хут ҫине ҫырсах...

Ҫак посолӑн ачи регбилле вы ляма кӑм ӑллать иккен. 
К ӑмӑллать ҫеҫ мар, шкулти командӑна та кӗрет вӑл. Пӗр- 
рехинче вёсен команди Уотерклуф хулинче тепӗр шкул 
командипе ӑмӑртма калаҫса татӑлнӑ. А нчах ӑмӑртӑвне 
ирттереймен, мӗншӗн тесен... ҫамрӑк спортсменсенчен ик- 
кӗшӗ хура ӳтлӗ пулнӑ. П аллах, Кӑнтӑр А фрика республи- 
кинче пурӑнакансене кунаш кал вак-тёвек пӑтӑрмахпах тё- 
лёнтереймӗн. А нчах ҫав хура ӳтлӗ икӗ ачаран пӗри шӑпах 
Малавин Преторинчи посолӗн ывӑлӗ иккен...

Министр посолран каҫару ыйтасса ыйтнӑ-ха, ҫамрӑк 
спортсменсен ӑмӑртӑвне вара пурӗпӗр ирттерттермен. Мӗн 
тӑвӑн, йӗрки ҫапла-ҫке расистсен ҫӗршывӗнче: хура ӳтлӗ 
ҫынсене ниҫта та ирӗк пама юрамасть.

ҪАР ХЫПАРЁСЕМ MAP

Офицер радиостанцие хаш каса чупса кӗчӗ те:
— Ҫак радиограммӑна халех штаба яр ,—тесе хушрё 

радиста, ун умне тӗрлё цифрӑсем ҫырса тултарнӑ хут 
хурса.

«Ҫӳллӗшӗ— 176, пӗрремёш ҫаврӑм —102, иккёмёш —62, 
виҫҫӗмӗш ҫаврӑм — 108, хакё — лайӑх...» — эфира янратма 
тытӑнчӗ радист морзянкӑпа.



Мён тӗлӗнмелли, тейӗ вулакан, ҫар вӗренӗвӗ пынӑ пуль- 
ха, ун пек чухне ҫар ӗҫӗпе ҫыхӑннӑ тем тӗрлӗ хыпарсем 
те пама пултараҫҫӗ шифрпа. Анчах йӑпӑшать вӑл. Ёҫ ча
нах та Ш вейцари ҫарӗн черетлӗ маневрӗсем вӑхӑтӗнче 
пулса иртнӗ-ха. Ҫапах радист ҫар ӗҫӗпе ҫыхӑннӑ хыпар 
паман, шифрпа та усӑ курман. Радиограммӑра ресторан- 
семпе гостиницӑсенчи... официанткӑсем ҫинчен каланӑ ик
кен. Мӗн ҫӳллӗш вӑл, кӑкӑрӗ, пилёкӗ тата ытти вырӑнсем 
мён сарлакӑш унӑн, хӑйне мён хак пама пулать—пӗтӗм- 
пех тӗпчесе пӗлнӗ радистсен роти, командовани хушнине 
пурнӑҫласа. Канашлусем ирттермелли ҫуртсем, автомаши- 
нӑсем тӑратмалли вырӑнсем шыранӑ рота пуҫлӑхӗсем вал
ли. Ҫав ҫуртсенче чи кирли—чиперкке официанткӑсем 
пурри пулнӑ курӑнать...

ТӲЛЕВСЁРЕХ

ФРГри Оберстдорф хулин хуҫисем вырӑнти курортра ка- 
накансен шутне ӳстерес тӗлӗшпе тем те ӑсласа кӑлараҫ- 
ҫӗ. Ку хутӗнче вёсем ҫёршывра бензин хакӗ кунсерен ӳссе 
пынипе усӑ курма шут тытнӑ. Ҫак тӗллевпе «Франкфур- 
тер альгемайне» хаҫатра пӗлтерӳ пичетленӗ: «Бензин
хаклӑ пулнӑ май Оберстдорф отпускри ҫынсене пысӑках 
мар ҫӑмӑллӑх кӳрет: апрелӗн 1-мӗшӗнчен тытӑнса ҫу 
пуҫламӑшӗччен курорта килнӗ кашни ҫьга пӗр хут тӳлев- 
сӗрех бензин ям а пултарать хӑйӗн... зажигалкине». Мӗн- 
шӗн ҫу пуҫламӑшӗччен ҫеҫ тетӗр-и? Ҫулла канакансем 
ахаль те нумай-ҫке.

МАЙНЕ ТУПНӐ

СШАпа Япони хушшинче «автомобиль вӑрҫи» пынине 
пурте пёлеҫҫӗ-ха. Ҫакнашкал «вйрҫӑ» Японипе Хӗвеланӑҫ 
Европӑри ҫёршывсем хушшинче те хытах пырать. Анчах 
Хӗвеланӑҫ Европӑри ҫӗршывсем хӑйсен хӗвелтухӑҫӗнчи 
конкуренчӗпе американецсенчен ӑнӑҫлӑрах «ҫапӑҫаҫҫӗ» ку-



рӑнать. ФРГри «Штерн» журнал пӗлтернӗ тӑрӑх, Франци- 
ре, сӑмахран, Япони автомобилӗсенчен хӑтӑлмалли ӑнӑҫлӑ 
меслет тупнӑ. Кунта кӳрсе килнӗ машинӑсене таможньӑра 
май килнё таран нумайрах тытаҫҫё. Сӑлтавӗ—документсе- 
не тӗплӗнрех тӗрёслесси. Ҫавна май Хёвел хӑпаракан ҫӗр- 
шывран килнӗ 9 пин автомобиль чикӗ хёрринче ҫулталӑка 
яхӑн ларать. Вӗсене туянас текенсенчен нумайӑ- 
шӗ, чӑтӑмлӑх ҫитерейменнипе, заказне пӑрахӑҫланӑ ӗнтё.

МӖНРЕН ХӐРАҪҪЁ?

Кент графствин совечё, Англири пур учреждени пекех 
лӑпкӑ та шӑп вырӑн, пӗррехинче сасартӑк ш уйхатнӑ вӗлле 
хурчӗ евӗр кӗрлесе кайнӑ. «Дуврти ҫамр&к консерватор- 
сем» организйци пуҫлӑхӗ Барри Уильямс ҫӑхав янӑ иккен 
совета, унта вырӑнти шкулсенчен пӗринче ачасене «хӗр- 
лисен чирӗ» ерни ҫинчен асӑрхаттарнӑ. Советри джентль- 
менсем, хӑйсем тӗнчере чи лӑпкӑ акӑлчансем пулнине 
мансах, ҫар офицерёсен хӑватлӑ сассисемпе командӑсем 
пама пикеннӗ:

— Васкавлӑ комисси йӗркелес!
— Ш кула йӗри-тавра хупӑрласа илес!
— Чир сарӑлса кайнӑш ӑн айӑплисеке халех наказани 

парас!
Х айхи комисси чӑнах та ш кула хупӑрласа илет. Ҫак 

вӑхӑтра пӗр класра ш ӑпах юрӑ янӑраса каять. Ана тӑнла- 
иӑ май комисси членӗсен ҫӑварӗсем карӑлнӑҫемӗн карӑл- 
са пыраҫҫё, пичӗсем пёр ш уралса та кӑвакарса каяҫҫӗ, 
хӑйсем те шанк! хытса тӑраҫҫӗ. «Шыв айӗн ҫӳрекен «По- 
ларис» кимӗсем, бактерилле хёҫпӑш ал—авӑ ӑҫта тӑкӑнать 
укҫа, выҫҫисемшӗн япӑх ку ; авӑ ӑҫта тӑкӑнать укҫа, 
хваттерсӗррисемшӗн япӑх ку»,—янӑратаҫҫӗ ачасем ҫинҫе 
сасӑпа.

— Ҫитет!—тӑна кӗрсен, ҫухӑрса ярать юлашкинчен ко
мисси пуҫлӑхӗ.— Х алех тытса тухӑр юрӑ учительне! Пӗ- 
лӗр: кам  ҫырма хӑйнӑ кунаш кал сӑмахсене?!

Кӗҫех сехёрленсе ӳкнё учителе илсе тухаҫҫӗ.
— Ара, ку юрра вӑтам шкулсене сённӗ кёнекене кёрт- 

нё-ҫке,—тӳрре тухм а тытӑнать вӑл .—Тӑхӑр ҫул каяллах.
Ун хыҫҫӑн ҫав кӗнеке редакторне ярса илеҫҫӗ.
— Юрӑ авторӗ—Джим Стрингфеллоу священник, тахҫан 

миссионер пулнӑскер, — ӑнлантарать лешӗ. — Вӑрҫа 
хирёҫ кӗрешесси, выҫ&па аптӑранӑ ҫынсемшӗн тӑрӑш асси— 
христианин тивӗҫӗ, ку вӑл ачасене нихӑш енчен те сиен 
кӳме пултараймасть...

Эппин, мёнрен хӑраҫҫӗ-ха влаҫсем?



ҪИЛ-ТӐВӐЛ

Сӑнав пункчӗ. Темиҫе ҫӗршыв представйтелӗсем унта. 
Темскер тискеррӗн кёрлени, хӑрушш&н улани, шӑхӑрни 
янӑраса тӑрать таврара.

— Сэр, ҫил-тӑвӑл хӑш тӗлерех халӗ?!—ыйтать пӗри теп- 
ринчен, хӑлхаран кӑш кӑрса.

— Мён тетёр эсир, синьор?
— 'Ҫил-тӑвӑл ӑҫта ҫитрӗ, тетӗп?!
— Кур-ха, хӑвӑрт ҫӳрет, мур, пултарать...
Сассисем калаҫаканӗсен кӑмӑллӑ. Ара, сӑмахӗ кунта

ҫурт-йӗре аркатакан, йывӑҫсене тымарӗпех кӑклакан, элек
тролини юписене ш ӑрпӑк пек хуҫа-хуҫа антаракан хӑват- 
лӑ ҫил-тӑвӑл ҫинчен пымасть-ҫке. Сӑмахӗ — Англи, ФРГ 
тата Итали пёрле хатӗрлекен «Торнадо», чӑваш ла кала- 
сан, «Ҫил-тӑвӑл» §ар самолечӗ ҫинчен. Анчах халӑхсене 
ҫак самолет чӑн-чӑн ҫил-тӑвӑлран чылай нумайрах сиен 
кӳрет. ФРГ оборона министрӗ пӗлтернӗ тӑрӑх, ӑна тумаш- 
кӑн 1,33 миллиард Марка т&какланӑ. Калӑпӑр, мён чухлӗ 
ҫурт-йёр лартма пулатчӗ ҫак укҫапа! Ҫаплаччӗ те, «Тор
надо» ҫав пулас ҫуртсене пӗтёмпех аркатса тӑкрӗ_ ӗнтӗ...

КУВАЛДӐПА ҪӐМӐЛРАХ

Тёреклӗ каччӑ кувалдӑна ҫӗклерё те тепре хаплаттарчӗ. 
Металл листи лапчӑнса ларчё, кантӑк чӑнкӑртатса ванчӗ. 
Каччӑ татах ҫапрӗ. Унтан, ывӑннаскер, мӑн мӑлатукне юл- 
ташне тыттарчӗ. Лешӗ ӑна ҫӗнӗ вӑйпа сула пуҫларӗ. Часах 
вӗр-ҫӗнё машина ран тимӗр:тӑмӑр купи ҫеҫ тӑрса юлчӗ.

Кунаш каллине Детройтра—СШАри автомобильсем тӑва- 
кан тёп хулара—час-часах курма пулать. Чӑн та, ҫапса 
аркатакан  машинисем А мерикӑра туса кӑларнисем мар, 
Японирен кӳрсе килнӗскерсем. Вӗсене хӑвӑртрах ватас енё- 
пе ӑмӑрту ирттерекенёсем—СШАри автокомпанисем. Хал- 
лӗхе ҫапла кӗрешеҫҫё вӗсем хӑйсен конкуренчёсемпе. Ара, 
хакпа ш анчӑклӑх тёлёшёпе Америкӑра туса к&ларакан 
автомобильсем Япони сутаканнисемпе тавлашма пултарай- 
м а ҫ ҫ ё - ҫ к е - х а ,



ШУРАЛАҪҪЁ

N

Кӑнтӑр Африка Республикинче темиҫе ҫул каялла ҫеҫ- 
ха «шурӑ» ҫынсен шутне Европӑра тата А мерикӑра пурӑ- 
накансене кӑна кӗртетчӗҫ. Анчах, акӑ, Ю АРта Япони ҫын- 
нисене те «шуррисем» теме пуҫларӗҫ. Виҫӗмҫул вара ҫак 
«хисеплӗ» ята китаецсем тивӗҫ пулчӗҫ. Чӑн та,' Тайвань 
утравӗ ҫинче пурӑнанансем ҫеҫ халлӗхе...

— Мӗн-шим, ку  таранччен «сарӑ» пулнӑ ҫынсем шурал- 
м а тытӑнчӗҫ-шим?—тёлӗнеҫҫӗ хӑшпӗрисем.

Ҫук иккен. Сӑлтавӗ пач урӑххи. ООН чарнине пӑхма- 
сӑр, Япони Ю АРпа суту-илӳ ҫултан-ҫул ытларах тӑвать. 
Ку вара расистсемшӗн вилес ҫӗртен чун кӗртнӗ пекех. 
Китаецсем тесен, ЮАР премьерӗ Питер Бот Тайвань утра- 
вӗ ҫине кайнӑ та, унта ӑна шутсӑр лайӑх хӑналаса янӑ...

ПЁРТЕН-ПЁР ВӐРТТӐНЛӐХ

Темиҫе ҫул хушши ӗнтё ФРГ футболисчӗсем хӑйсен пул- 
тарулӑхёпе пӗтӗм тӗнчене тӗлёнтереҫҫӗ. Нумай-нумай ҫёр- 
шывсенчи спортсменсем вӗсенчен ӑсталӑха вӗренме тӑрӑ- 
шаҫҫё, тренерсем футбол командисене мӗнле хатёрлетию  
пӗлессишӗн тем пама хатӗр. А нчах ФРГри чы лай футоо- 
листсен пӗртен пӗр вӑрттӑнлӑх ҫеҫ иккен. Ун пирки Вернер 
Бискуп тренер ҫапла калан ӑ: «Чи лайӑх футболистсем— 
сахалтаи та иккӗ авланса уйрӑлнисем, унсӑр пуҫне авлан- 
масӑрах пилӗкшер ача тутарнисем. Мӗншӗн тесен, укҫа 
нумайрах ёҫлесе илессишӗн пӗтӗм вӑй-халне пама тивет 
вёсен».

# Ф #



ДОКЛАД

Каллех телефон шӑнкӑртатрӗ.
— Ну, мёнле?—илтӗнчӗ трубкӑра. — Доклад хатёр-и?
— Ҫук-ха, сэр, вӗҫлеймерӗм,—айӑплӑн хуравларӗ хут 

куписем хушшинче пикенсех тёрмешекен чиновник. —Ха- 
мӑр ш ухӑша ҫирӗплетекен фактсем ниепле те тупаймастӑп.

— Тупмаллах,— хытӑраххӑн янӑрарӗ трубкӑри сасӑ. — 
США халӑхӗ витӗрех куртӑр: ҫӗнӗ правительство пирвай- 
хи кунсенчен пуҫласах миршӗн ҫине тӑрса кӗрешет. 
Ахальтен-им пӗтӗм ҫӗршыв умӗнче телевиденипе тухса 
калаҫма шут тытрӑмӑр?

— Юрать, сэр, пурте о’кей пулӗ,—шантарчӗ чиновник, 
ӑшӗнче вара тарӑхса ш ухӑш ларӗ: «Хӑвна шыраттарасчӗ 
ҫак хут купи хушшинче мир ҫинчен калакан документсе- 
не. Утӑ капанӗнче ҫӗвӗ йӗппи тупасси те ку ӗҫрен ҫӑ- 
мӑлрах».

Ҫапах хушнӑ ӗҫе тумаллах. Акӑ, чиновник тепӗр хулӑн 
тӗрке туртса кӑларчё. «Глоубл шилд-81» тесе ҫырса хунӑ 
ҫиеле. Кунта СШАн стратегилле вӑйӗсен ҫирӗм кун хуш- 
ши тӑсӑлнӑ халиччен пулман пысӑк маневрӗсем ҫинчен ка- 
ланӑ. Вӗсем январь вӗҫӗнче, Рейган президент Шурӑ 
ҫурта пырса кёнӗ-кӗмен пуҫланнӑ. 100 пин ытла ҫар ҫын- 
ни, 800 самолет, ракета чаҫёсем чылай хутшӑннӑ маневр- 
сене. Вӗсене ядерлӑ вӑрҫӑ пек ирттернӗ. «Минитмен» ятлӑ 
баллистикӑлла ракетӑсене те «Лӑпкӑ океанӑн хӗвеланӑҫ 
пайне» вӗҫтерсе нӑхнӑ маневрсем вӑхӑтӗнче, сывлӑша пӗр 
харӑс 400 ытла самолет хӑпартса, Совет Союзӗ еннелле 
янӑ... Ҫук, кунаш кал ядерлӑ вӑййа чипер тӑнлӑ-пуҫлӑ 
ҫын, паллах, миршӗн кӗрешни вырӑнне хурас ҫук.

А кӑ, тата тепӗр тӗрке хут. Кунта нейтронлӑ бомба тӑ- 
васси ҫинчен сӑмах пырать. Государство секретарӗ Алек
сандр Хейг генерал унчченхи правительствӑна ку ӗҫе вӗҫ- 
не ҫитерейменшӗн чӑтма ҫук тарӑхса ятлать, «ҫёр ҫинчи 
мёнпур чӗрчунсене пӗтерсе ҫурт-йӗре чип-чиперех упраса 
хӑваракан ырӑ хёҫпӑшала» ҫывӑх вӑхӑтрах тума тытӑн- 
машк&н, ӑна Хӗвеланӑҫ Европӑна вырнаҫтармашкӑн шут- 
лани ҫинчен пӗлтерет... Ҫапла, ку тӗслӗхе те миршён кӗ- 
решнн вырӑнне хума ҫук пуль.

Черетлӗ хут тёркинче Перссен заливӗнчи лару-тӑрӑва 
ҫутатса панӑ. Америкӑн Иранра тытса тӑнӑ дипломачёсене 
ирӗке кӑларнӑ хыҫҫӑн та ҫар карапӗсене эпир заливран 
илсе тухмастпӑр, тенӗ унта США правительствин чи пы- 
сӑк пуҫлӑхӗсем. Ара, карапӗсене ҫав сӑлтава пула янӑ- 
ччё'ха пирвай, халӗ, ав, сӑлтавӗ те пётрӗ, флочӗ пурпёр 
вырӑнтах юлчӗ. Ҫинех тата унӑн вӑйёсене малашне те ӳс- 
терсе пыма палӑртнӑ. Ҫук, ку тӗелӗхпе те докладра усӑ 
курма май кил мест.





Ытти документсене те миҫемёш хут ӗнтӗ тыта-тыта пӑх- 
рё чиновник, хӑйне кирлине пурпёр нимён те тупаймарё. 
Ш алт аптӑрарӗ хайхйскер, аллине усрё. Кирлё доклада вӑ- 
хӑтра хатӗрлеймесен, пёҫерккӗ лекет-ҫке. Ҫак самантра чи
новник хулӑн тӗркесем айӗнчи пӗр хут татӑккине курах 
кайрё. «Мир» сӑмах тӳрех куҫне тӑрӑнчӗ унӑнне. Вӑл ҫав 
хута савӑннипе чӗтрекен аллиссмпс туртеа кӑларчӗ, ву
ласа тухрӗ. Ах, телей! Акӑ вӑл, тупӑнчӗ, тупӑнчӗ США 
правительстви миршӗн кӗрешнине ҫирӗплетекен тӗслӗх!!!

Хут ҫинче Рейган президента ларнӑ хыҫҫӑнах каланӑ 
сӑмахсенчен пёрне илсе кӑтартрӑ иккен. «Мир вӑл—Аме
рика халӑхӗн чи пысӑк ёмӗчӗсенчен пӗри»,—хавхалансах 
калаҫнӑ ун чухне ҫӗнё президент. Ҫав ӗмӗте пурнӑҫа еп- 
лерех кӗртесси пирки, чӑн та, шарламан. Ҫапах каланӑ-ҫке 
мир ҫинчен, каланӑ!

... Каллех телефон шӑнкӑртатрӗ.
— Ну, мӗнле?—илтӗнчӗ трубкӑра. — Доклад хатӗр-и?
— Хатёр, сэр!—савӑнса пёлтерчӗ чиновник.

ТЁЛЁКРЕ ПУРӐНАКАНСЕМ

Пӗринчен тепри савӑнӑҫлӑрах хыпарсем ҫине-ҫинех кил
се тӑраҫҫӗ, рехетлентереҫҫӗ, кӑм ӑла ҫырлахтараҫҫё пек.

— Сэр, Перссен заливӗнче халё пирӗн карапсем кӑ- 
на!—ҫитерет радио аякри адмирал сассине. — Ыттисене 
хӑратса пётертӗмёр те, чӑл-пар саланса тарчӗҫ тӗрлӗ ен
нелле. Текех ку тӑрӑхра СШАн пурнӑҫ интересӗсене чӑр- 
мантаракансем пулмёҫ, вырӑнти ҫӗршывсем эпир мён хуш- 
нине пӗтӗмпех тӑвӗҫ...

Адмиралӑн хулӑн сасси ш ӑпланать ҫеҫ, Европӑран гене
рал хаваслӑн пӗлтерет:

— НАТО ҫёршывӗсенче тата ҫӗршер ракета лартса тул- 
тартӑмӑр та, социализмла ҫёршывсем сехёрленмеллипех 
сехёрленсе ӳкрӗҫ. Х алӑх влаҫне вӗсем халь-халь пӗтерсе 
хурасса кӗтсе ларатпӑр. Тӗрӗс каланӑ пирён пёр советник; 
виҫҫӗмӗш тӗнче вӑрҫине • пуҫлаС мар тесен, Российӑн со
циализма пӑрахӑҫлама тивет... Тульккёш пӗр кӑлтӑк 
пур-ха...

  Мён тата?—сисчӗвленчӗ Вашингтонра радиорапортсе-
не итлесе лараканни.

— Ара, сэр, вырӑссем тӗнче уҫлӑхне тарса пӗтмеҫ-ши те- 
тёп-ҫке. Ы тла пысӑк ҫитёнӳсем турёҫ вёсем унта.

Вашингтонри кӑшт тем ш ухӑш ларё те СШАн сывлӑш ҫар 
вӑйӗсен министрне Б. Орра чёнтерчё. .

— Ан пӑш ӑрханӑр, шеф,—лӑплантарчӗ лешӗ. —Колора- 
до штатӗнчи Петерсон авинбазинче ҫар вӗҫевӗсене нӗркеле*



ёе тӑракан центр тума палӑртна эпир. Ҫав центр тӗнче уҪ- 
лӑхӗнче кёске вӑхӑтрах йӗрке туса хурӗ. Пентагон  ̂тата 
ҫапла сӗнет: ҫыв&х ҫулсенче космосра лазерпа хёҫпӑшал- 
ланнӑ вунӑ орбита станцийӗ туса хумалла. Вара эпир тён- 
че уҫлӑхёнче те хамӑр хуҫа пулса тӑрӑпӑр. 1

-— О’кей,—тинех ҫырлахрё Вашингтонри. — Эппин, кӗ- 
ҫех пӗтӗм тӗнчене чӗркуҫлентерсе лартӑпӑр. Пӑхӑнтармал- 
лах пирӗн тёнчене, пӑхӑнтармаллах. Ун чухне ҫеҫ чӑн- 
чӑн ирӗклӗ, демократиллӗ пурнӑҫ пуҫланса кайӗ Ҫӗр ҫин- 
че. Пирӗншӗн...

Вӑл ӗнтё хӑйён шухӑшӗсене Ш урӑ ҫуртра ларакан  чи 
аслӑ пуҫлӑха та пӗлтерме хатёрччӗ, ҫак вӑхӑтра алӑкран 
ш аккани илтӗнчӗ...

А к тамаша! Еҫре дарнӑ ҫӗртех хуп турттарма тытӑннӑ 
иккен вӑл. Ҫывӑрнӑ чухне вара кӑм ӑла каякан  япаласене 
тӗлленме пуҫланӑ.

А лӑкран каллех шаккарӗҫ.
— Кёрӗр-ҫке!—ирӗк пачё пӳлём хуҫи, чаплӑ тӗлёке сир- 

нӗшӗи кӑмӑлсӑрланса.
Хул хушшине самаях хулӑн папка хӗстернӗ арҫын кече. 

Пӳлём хуҫин помощникӗ вӑл.
— Ю лашки телеграммӑсем, сэр,—пуҫ тайса педтерче 

помощник.
— Мён ҫинчен?—кӗскен ыйтрӗ хуҫа.
— Ыррисем сахалрах, сэр,—каллех пуҫ тайрӗ помощ

ник. —Перссен заливӗ таврашӗнчи араб ҫӗршывӗсем, пирӗн 
майлисем те, эпир унта ҫар вӑйӗ нумай тытнипе кӑмӑл- 
сӑр. Хирӗҫлеҫҫё... Европӑри халӑхсем пирӗн унта ҫёнӗ ра- 
кетӑсем вырнаҫтармалли программӑна хирӗҫ вӑйлӑрах та 
вӑйлӑрах кӗрешеҫҫӗ. Ҫавна май хӑшпӗр союзниксем пирӗн 
ракетӑсене лартмаш кӑн ирёк парас пирки татӑкла самах 
халӗ те калаймаҫҫӗ... Вырӑссем космосра мирлӗ тӗпчевсем 
м алалла ирттереҫҫӗ. Хӑйсем ҫеҫ вёҫнипе те ҫырлахман, 
иҫмасса, каллех тепӗр ҫӗршыв космонавтне орбита ҫине 
кӑларса ярӑнтарчӗҫ... Социализмла ҫӗршывсенче парти 
съезчӗсем пулса иртрёҫ. Вӗсенче каллех пурте пёр пек 
пуплешеҫҫӗ, миршӗн кӗрешӗве вӑйлатар , халӑх пурнӑҫне 
м алалла лайӑхлатар, теҫҫӗ. Эпир тӑнран тухсах хӗҫпӑшал- 
ланнинчен шикленни сисӗнмест-ха...

— Ҫитет!—чарчӗ помощнике пӳлӗм хуҫи. — Эс мӗн, ку 
телеграммӑсене эпё хам вуласа тухаймӑп тетӗн-им? Пӑ- 
рахса хӑвар, ав, ҫӗтел ҫине.

Помощник тухса кайсан, пӳлём хуҫи каллех куҫне хупре. 
Паҫӑрхи тӗлӗке кӑш т та пулин м алалла тӑсас килчӗ унӑн. 
А нчах ҫук ҫав, тёлӗкӗ те пулин таврӑнмасть каялла. Ис- 
торие вара епле ҫавӑрӑн-ха? Пурнӑҫ таппи ҫинчен аса ил- 
терекен телеграммӑсем, акӑ , куҫ умӗнчех. Вӗсене, тен, сӗ- 
тел ҫинчен ш ӑлса ывӑтма е сунтӑха пытарма пулӗ-ха, те- 
леграммӑсем хыпарлакан событисене ӑҫта чиксе хурӑн?

Эх, тӗлёкех лайӑх-ҫке Вашингтонри хӑшпёр пуҫлӑхсене. 
А нчах ёмӗрӗпе ыйхӑра пурӑнаяс ҫук ҫав. Ыйхи тем пекех 
тутлӑ пулин те.

